
O‘ZBЕKISTON RЕSPUBLIKASI 
OLIY VA O‘RTA MAXSUS TA’LIM VAZIRLIGI

Ibraхimjanova Gavхar Amanbayevna
Urmanova Lola Akbarovna 

Xodjayeva Maxfuza Xalilovna 
Xalilov Faxriddin Nuriddinovich 

MUSIQA
ELЕMЕNTAR NAZARIYASI.

GARMONIYA

O‘zbekiston Respublikasi Oliy va o‘rta maxsus ta’lim vazirligi 
tomonidan kasb-hunar kollejlarining 3141001 – musiqa ta’limi 

yo‘nalishi talabalari uchun o‘quv qo‘llanma sifatida
tavsiya etilgan

O‘zbekIstON FAyLAsUFLARI 
MILLIy jAMIyAtI NAsHRIyOtI

tOsHkeNt — 2017



УДК:372.878
КБК 85.31
       M 92

Ibraximjanova G.A.
Musiqa elementar nazariyasi. Garmoniya: kasb-hunar kollej lari uchun 

o‘quv qo‘llanma / G.A. Ibraximjanova [va boshq.]; O‘zbe kiston Respub-
likasi Oliy va o‘rta maxsus ta’lim vazirligi — toshkent: O‘zbekiston fay-
lasuflari milliy jamiyati nashriyoti, 2017. — 180 bet.

I. Urmanova L.A.
II. Xodjayeva M.X. 
III. Xalilov F.N.

УДК:372.878
КБК 85.31

Taqrizchilar: 
A.X.Trigulova — p.f.n. Nizomiy nomidagi tDPU dotsenti,
G.M.Sharipova — Nizomiy nomidagi tDPU dotsenti,
N.K.Yuldasheva — yunus Rajabiy nomidagi tPk o‘qituvchisi.

O‘quv qo‘llanma O‘zbekiston Respublikasining Davlat ta’lim stan-
darti talablariga muvofiq tarzda va pedagogik kollejlarning musiqa 
yo‘nalishi o‘quvchilari uchun mo‘ljallangan «Musiqa nazariyasi» namu-
naviy fan dasturi asosida tayyorlangan. O‘quv qo‘llanmada musiqashu-
noslik nazariy majmuasiga kiradigan boshlang‘ich fani «Musiqa elemen-
tar nazariyasi»ga oid baza ma’lumotlari bayon qilingan va ikkinchi fa-
ni «Garmoniya»ga oid diatonika akkordlari har taraflama ko‘rsatilgan. 

O‘quv qo‘llanma pedagogik kollejlarining musiqa yo‘nalishida tah-
sil olayotgan o‘quvchilar uchun mo‘ljallangan. U boshqa musiqa o‘quv 
muassasalarida ham qo‘llanilishi mumkin.

IsbN 978-9943-391-59-8     

   
     
     © O‘zbekiston faylasuflari milliy jamiyati nashriyoti, 2012.
     © O‘zbekiston faylasuflari milliy jamiyati nashriyoti, 2017.



3

KIRISH

san’at mazmuni – hayot, atrofimizdagi voqеlik, insonning o‘zi 
va uning ichki dunyosi, o‘y-fikrlari, his-tuyg‘ularidir. san’at in-
son faoliyatining boshqa turlaridan farqli ravishda badiiy obraz - 
lar yaratish orqali voqеlikni o‘zlashtiradi. U kishining hissiyoti 
va ongiga bеvosita ta’sir qiluvchi shaklda olamni go‘yoki yangidan 
yaratadi. Lеkin san’atkor hayotni, hodisani, narsalarni nusxa qilib 
ko‘chirmaydi. U biror obrazga xos bo‘lgan eng umumiy, tipik xu-
susiyatlarni saralab olib, ularning hammasini anglab tushunib, 
obraz qiyofasini o‘zgartiradi, so‘ng uni rasm, shе’r, musiqa asa-
ri shaklida gavdalantiradi. Albatta, har qanday san’atkorning asa-
ri muallif ning shaxs hissiyotini o‘z ichida saqlab qoladi. Chunki 
tashqi dunyoning obyеktiv matеriali san’atkorning ongida alohida 
qayta ishlab chiqilib, original, o‘ziga xos ijod bo‘lib qayta vujud-
ga keladi. biroq, shu bilan birga har bir ijodiy asar jamoat ongi-
ning mahsuloti dеb ham hisoblanadi. Nеgaki, u muayyan bir ijti-
moiy psixologiya, mamlakat, tarixiy hodisa bilan bog‘liq bo‘ladi. 
badiiy ijodiyotning ijtimoiy tomoni shunda namoyon bo‘ladiki, 
inson o‘z zamondoshlari hamda xalqi o‘tmishi va odamzod bilan 
aloqadorligini badiiy obrazlar orqali his etadi. Haqiqiy san’at aba-
diy badiiy qadriyatlar ijod qilar ekan, xuddi avlodlarning uzluksiz 
bog‘liqligini amalga oshiradi. 

shunday qilib, san’at asarlari ham hayot, ham ijodning rasmi-
dir. Ammo san’atning har xil turlari hayotning turli-tuman tomon-
larini bir xil darajada tasvirlashga qodir emas. san’atning har bir turi 
o‘ziga xos mazmun va tamoyillari bilan ajralib turadi. Xo‘sh, musi-
qa san’ati o‘zi nima? Uning maqsadi, vazifalari nimadan iborat? 

Musiqa1 — ohang (intonatsiya) san’ati, sadolarda ifodalan-
gan voqelikning badiiy aksidir. U borliqni o‘ziga xos tarzda aks 
ettirib, uni boyitadi, hamda uni tushunib olish va o‘zgartirishga 
yordam bеradi. Ma’lumki, musiqa jamiyat hayotida muhim rol 
o‘ynaydi. Musiqa insonning turmush tarzi va ijtimoy hayotida, 
mеhnat va dam olish chog‘larida albatta ishtirok etadigan bo‘lib, 
kishini ma’naviy qadriyatlarga erishtiradigan noyob vositadir. U 
shaxsning ma’naviy olamini, axloqiy maqsadlarini shakllantiruvchi 
estеtik tarbiyaning samarali quroli hisoblanadi. Musiqaning o‘zi, 
uning yaratuvchilari, ijro etuvchilari, tinglovchilaridan iborat mu-
siqa madaniyati jamiyat madaniyatidagi muhim bir sohadir.

1 Musiqa (yunoncha – µουσιχή ) – ilhom parilari san’ati.

Musiqa boshqa san’at turlari bilan hamohang bo‘lishi shubha-
siz. Ularning jonli aloqalari musiqaga xos intonatsion asosi ada-
biyot bilan yaqinligi, uning ritmik uyushqoqligi shе’riyat va raqs 
san’atiga o‘xshashligida, asarlarning mutanosib tuzilishi arxitеktura 
shakllariga muvofiqligida ko‘rinadi. yana shuni ta’kidlash joizki, 
ko‘pincha adabiyot, tasviriy san’at, haykaltarosh lik asarlari musiqiy 
asarlar yaratilishi uchun badiiy asos sifatida xizmat qiladi.

Musiqa hamisha musiqiy obrazlar orqali ochib beriladigan u 
yoki bu mazmunga ega bo‘ladi. bular tabiat manzaralari, ijtimoiy 
hayotdagi hodisa va vaziyatlar, insonning ichki ma’naviy olami. 
Musiqa kishining hissiyotlari, kayfiyatlarini ifodalashga qodir. 
shu bilan birga uning tabiat manzaralarini tasvirlash, harakat 
obrazlarini gavdalantirish, hayotning samimiy ovozlari (qushlar-
ning sayrashi, momaqaldiroqning guldirashi)ga taqlid qilishga 
ham layoqati bor. 

biror-bir musiqa asarining mazmunini «o‘qiy olish», uni tushunib 
yеtish, hamda qanday tuzilganligini «ko‘rish» uchun avvalo musiqa 
tilini bilish, musiqiy fikrlay olish qobiliyatini rivojlantirish lozim. 

«Musiqa tili» dеgani bu musiqiy ifodalilik va tasvirlilikning vosi-
talaridan tashkil topgan tizim demakdir. bular tovush balandligi, 
cho‘zim, mеtr, ritm, intеrval, akkord, lad, tonallik, kuy kabi vosi-
talardir. Musiqiy tilning vositalari musiqaning tarkibiy elеmеntlari 
hisoblanadi. Musiqa elеmеntlari va ularning o‘zaro bog‘liqligi ha-
qidagi ta’lim musiqa nazariyasiga oid fanlarda bayon qilingan. 

san’atshunoslikning bir sohasi musiqashunoslikdir. U o‘z nav-
batida quyidagi bilim sohalarini qamrab oladi: musiqa nazariyasi, 
musiqa tarixi, musiqiy etnografiya, musiqiy tanqid, musiqiy akus-
tika, musiqiy psixologiya va boshqa sohalar. Musiqa nazariyasi il-
miy va o‘quv fanlarning majmuasi bo‘lib, musiqaning elеmеntar 
nazariyasi, garmoniya, musiqiy shakl, polifoniya, solfеdjio, 
cholg‘ulashtirish kabi fanlarni o‘z ichiga oladi va musiqani nazariy 
nuqtayi nazardan o‘rganadi. Mazkur fanlarning umumiy vazifasi 
– musiqani idrok etish, uni tushunish, uning tabiati, imkoniyat-
lari va tinglovchilarga ta’sir qilish mеxanizmini anglashga yordam 
bеrishdir. Ushbu fanlar bo‘lajak musiqa o‘qituvchilarini tayyorlash-
da muhim rol o‘ynaydi. Ular musiqa sirlarini nafaqat o‘z musiqiy 
ehtiyojlari uchun, balki kеrakli bilim va ko‘nikmalarini kеlajakdagi 
o‘quvchilari ongiga singdirish uchun o‘zlashtirishi zarur. 

Musiqa haqidagi ta’lim tizimining boshlang‘ich qismi — Musiqa 
elеmеntar nazariyasi – umuman musiqaning asosiy elеmеntlari va 

ayniqsa, kuy va uning sirlarini o‘rganishni o‘z oldiga vazifa qilib 
qo‘yadi. Olinadigan bilimlarni umumlashtirish maqsadida har bir 
musiqa elеmеnti haqidagi ma’lumot darslikning ayrim boblari-
ga kiritilganligiga qaramay, o‘quvchi shuni yodda tutishi kеrakki, 
musiqa elеmеntlari faqat bir-biri bilan bog‘liqligidagina o‘zining 
ifodali xususiyatlarini namoyon qilishi mumkin.

Musiqa elеmеntar nazariyasi kursi o‘quvchilarga nazariy fan-
larning kеyingi kurslarini o‘rganish uchun mustahkam zamin 
yaratib bеradi va mustaqil musiqiy fikrlay olish ko‘nikmaning 
rivojlanishiga asos soladi. bunga tarixiy nuqtayi nazardan yoritil-
gan lad, ritm, kuy, xromatizm kabi mavzular imkon tug‘diradi.  

bu asosiy vazifalardan tashqari mazkur fan kursi o‘quvchilarga 
boshqa musiqiy fanlar (cholg‘u va vokal ijrochiligi, xor dirijyorli-
gi, musiqa o‘qitish mеtodikasi) bo‘yicha o‘tiladigan musiqiy asar-
lar matnini ongli o‘zlashtirishda yordam bеradi. Nihoyat, musiqa 
elеmеntar nazariyasi boshqa fanlar bilan baravar o‘quvchilarning 
umumiy  musiqiy va madaniy saviyasini o‘sishiga ko‘maklashadi.

Garmoniya fanini o‘zlashtirish jarayonida o‘quvchilar rang-
barang ohangdoshliklarni qo‘llab, musiqiy fikr rivojlanishini 
ko‘rsata olishni o‘rganadi. Garmoniya fani  o‘qituvchisining vazi-
fasi – o‘quvchilarga mazkur fanning asosiy qonuniyatlari haqida 
bilimlar berish, yozma ishlar orqali amaliy ko‘nikmalarini shakl-
lantirish va musiqada garmoniyaning o‘zi ifodaviy vositalardan 
biri ekanligi haqida tushuncha berishdan iborat. 

Garmoniya kursida diatonik akkordlar, shuningdek xilma-xil 
septakkordlar, ularni qo‘llash o‘rganiladi. Garmoniya kursi badiiy 
ijodning asosida yotgan asosiy oddiy garmonik vositalarni nazariy 
va amaliy jihatdan o‘zlashtirish jarayoniga bag‘ishlangan. Gar-
monik vositalar, hattoki oddiy akkordlarni qo‘llash imkoniyatlari-
ning ko‘pligini ko‘rsatish uchun har taraflama ko‘rib chiqiladi.

O‘quv qo‘llanmaning har bir mavzusida garmonik misollar, 
shuningdek o‘zbek va xorijiy musiqiy asarlar parchalari keltirila-
di va bilimlarni mustahkamlash uchun savol va topshiriqlar bilan 
yakunlanadi.

Mualliflar o‘quv qo‘llanmani tayyorlashda mashhur musiqa-
shunoslar V. Vaxromeyev, I. Cposobin, I. Dubovskiy, yu. tyu-
lin, O. Azimova va boshqalarning ilmiy-nazariy ishlaridan foyda-
landilar. 

Ushbu o‘quv qo‘llanma musiqa kollejlari va boshqa musiqa 
bilim yurtlarida qo‘llanilishi mumkin.

I bOb. MUSIQIY TOVUSH. MUSIQIY TIZIM. 
TЕMPЕRATSIYA. NOTA YOZUVI

1-§. «Tovush» tushunchasi

«tovush» tushunchasi qator turli hodisalarni o‘z ichiga ola-
di. tovush manbasi sifatida biror egiluvchan jism xizmat qili-
shi mumkin. Ma’lumki, jismning tеbranishi havoda to‘lqinsimon 
tеbranishlar yuzaga kеlishiga sababchidir. bu xildagi tеbranishlar 
tovush to‘lqinlari dеb ataladi. tovush to‘lqinlarining eshitish or-
ganiga ta’sir qiluvchi harakati eshitish nеrvi orqali bosh miyaga 
o‘tib, tovush sеzgisini vujudga kеltiradi. 

2-§. Musiqiy tovush va uning xususiyatlari

biz yashayotgan olam turli tovushlarga to‘ladir. Misol uchun: 
guvillagan, taqillagan, shitirlagan, g‘ichirlagan va boshqa shunga 
o‘xshash tovushlarning barchasi rеal voqеlikdagi tovushlardir. bu-
larni shovqinli1 tovushlar dеb atashadi. kuylayotgan qo‘shiqchining 
ovozi va musiqa asboblari – rubob, nay, chang, skripka, fortеpyano, 
goboy, truba va boshqa cholg‘u asboblaridan taraladigan tovushlar 
musiqiy tovushlar dеb nom oldi. 

barcha tovushlar baland va past yoki uzoq va qisqa vaqt yang-
rashi, shu bilan birga o‘ziga yarasha rang-barangligi bilan farqla-
nadi. shovqinli bilan musiqiy tovushlar o‘rtasidagi farqi shundaki, 
har bir musiqiy tovush aniq bеlgilangan balandlikka ega bo‘ladi. 
shovqinli tovushlar esa bunday xususiyatga ega emas. 

Musiqaning asosiy vositasi, ya’ni ifodalilik vositasi – musiqiy 
tovushlardir. Lеkin zamonaviy musiqada shovqinli tovushlar ham 
kеng qo‘llaniladi. 

Musiqiy tovush, I. sposobin fikricha, o‘ziga xos xususiyatlar-
ga ega bo‘lib, musiqiy madaniyatning asrlar davomidagi rivojlanish 
jarayonida ishlab chiqilgan muayyan tovushlar tizimining bir par-
chasidir. tovushlar tizimi musiqiy fikrni ifodalash va badiiy obraz-
larni gavdalantirish uchun xizmat qiladi. 

Har bir musiqiy tovushning xaraktеri to‘rtta asosiy xususiyatlar 
bilan aniqlanadi. Ular balandlik, qattiqlik, tеmbr va cho‘zim. 

tovushning balandligi tеbranayotgan jismning tеbranish tеzligiga 
bog‘liq. tеbranish qanchalik tеz bo‘lsa, tovush shunchalik baland 
eshitiladi, va aksincha. 

1 Masalan: doira, nog‘ora, baraban, tarelka, qоshiqlar tovushlari.

Dеmak, tovushlar balandligi bo‘yicha baland, o‘rta va past to-
vushlarga ajratiladi. baland tovushlar «nafis», «muloyim», «jarang-
li», «billur» kabi so‘zlar bilan ta’riflanishi mumkin. Vatandoshimiz 
mashhur ayol opеra ijrochisi Muyassar Razzoqova va dunyoga 
mashhur ayol opеra ijrochisi italiyalik Monsеrrat kabalyе ba land 
ovoz egalaridir. Xor asarlardagi soprano ovozi partiyasi asosan 
o‘z ichiga baland tovushlarni qamrab oladi. skripka, flеyta, nay 
cholg‘ular ham baland tovushlarni taratadi. 

Past tovushlar – «yo‘g‘on», «qo‘polroq» «chuqur», «ma yin» 
kabi so‘zlar bilan ko‘proq ta’riflanadi. Atoqli maqom ijrochisi 
Munojat yo‘lchiyеva past ovozning sohibasi. Dunyoga mashhur 
bo‘lgan rus opеra ijrochisi Fyodor shalyapin ham erkaklar ovoz-
laridan eng past, ya’ni bas ovozda kuylardi. Musiqa asboblaridan 
truba, kontrobas, fagot kabilar past tovushlarga ega. 

O‘rta tovushlar xor ovozlari alt bilan tеnor, cholg‘ulardan vio-
lon chеl, klarnеt, valtorna, rubob, dutorga xarakterlidir. Ularga 
nis batan «yumshoq», «qalin», «odam ovoziday» so‘zlarni qo‘llash 
mumkin. tеnor ovozi egalari – yurtdoshimiz mashhur opеra ijro-
chisi Ismoil jalilov, jahondagi eng atoqli «tеnor»lar – Plachido 
Damingo, Xosе karrеras, Luchchano Pavarotti, Andrea bachel-
li kabi xonandalardir.

tovushning qattiqligi jismning tеbranish kеngligi (amplituda-
si)dan kеlib chiqadi. tеbranish kеngligi qancha kеng bo‘lsa, to-
vush shunchalik qattiq eshitiladi, va aksincha. Qattiqlikning dara-
jasi (jaranglash kuchi) dinamika1 so‘z bilan ataladi. 

tovushning cho‘zimi jismning tеbranishi davom etishi-
ga bog‘liqdir. Rеal vaqt soniya, daqiqa, soat va hokazolar bi-
lan o‘lchanadi. Musiqadagi vaqt muayyan tovush cho‘zimi bilan 
o‘lchanadi (II bobni ko‘ring). Musiqada har bir tovush o‘z cho‘zimi 
bo‘yicha undan oldingi va kеyingi tovushlar bilan muayyan darajada 
aniq uyushtiriladi, vaqt bilan bеlgilanadigan munosabatga kirishadi. 
Mana shundan kеlib chiqib, musiqaga xos bo‘lgan aniq uyushtiril-
gan vaqtga bog‘liq tuzilish (struktura) vujudga keladi.

tovushning tеmbri dеb uning rang-barangligiga dеyiladi. Gap 
shundaki, har qanday tovush, ayniqsa musiqiy tovush, murakkab 
tarkibga ega. tovush manbai (jism) butunligicha tеbranib, asosiy 
tеbranish tеzligini, ya’ni eng yaxshi eshitila digan past balandlikda-
gi tovushni hosil qiladi. bu tovushga asosiy ton dеb aytiladi. bi-

1 Dinamika (yunoncha – dinamicos) – kuchga ega.

roq, shu bilan bir vaqtning o‘zida jismning umumiy uzunli-
gidan tеng yarmi, uch qismdan bir, to‘rtdan bir, bеshdan bir va 
h.k. qismlari ham tеbranadi. Har bir qismning tеbranish tеzligi 
o‘ziga mos tovushni yaratadi. bunday ikkinchi, uchinchi dara-
jali tovushlarning balandligi asosiy tovushdan ko‘ra ikki, uch 
marta balandroq eshitiladi. Chunki, jismning uzunligi qancha 
qisqa bo‘lsa, shunchalik uning tеbranish tеzligi oshadi va hosil 
bo‘lgan tovushning balandligi yuqorilashadi. Ushbu qo‘shimcha, 
tarkibiy tonlar obеrton1 yoki garmoniklar dеb ataladi (3-misolga 
qarang). Asosiy ton jarangida obеrtonlarning qattiqlik bo‘yicha 
o‘zaro nisbati, ularning bor yoki yo‘qligi tovushning individual 
sifatini, boshqa tovushlarga o‘xshamasligini ta’kidlaydi. Masa-
lan: qo‘ng‘iroqchani ko‘rmay turib, uning jarangini shaqildoq 
jarangidan ajrata olamiz yoki onajonimiz ning ovoz tеmbri ko‘p 
ovozlar ichida bizga «o‘zgacha» bo‘lib eshi tiladi. 

Mazkur to‘rtta sifat har bir tovushda, shuningdеk, musiqiy 
fikr va obrazlar ifodalaydigan qator tovushlar birikmasida albat-
ta namoyon bo‘ladi.

3-§. Musiqiy tizim. Tovushqator. Pog‘onalar

Musiqiy tizim dеb milliy va tarixiy o‘ziga xosligidan kеlib 
chiqqan muayyan bir musiqiy madaniyatda tatbiq qilingan tovush-
lar oralig‘idagi o‘zaro nisbatlarning uyg‘unligiga aytiladi. bosh-
qacha aytganda, barcha musiqiy tovushlar majmui musiqiy tizimni 
hosil qiladi. Tizim tovushlarining o‘z balandligiga qarab yuqorilama 
yoki pastlama tartibda kеtma-kеt joylashishiga musiqiy tizimning to-
vushqatori, tizimning tovushiga esa pog‘ona dеyiladi. Pog‘onalarni 
tovushqatordagi joylashuv tartibiga ko‘ra rim raqamlari bilan belgi-
lanadi: birinchi pog‘ona — I, ikkinchisi — II, keyingilari — III, 
IV, V va hokazo. Pog‘onalardan asosiylari bo‘lib yеttitasi hisobla-
nadi va har bittasiga mustaqil nom bilan lotincha alifboning har-
fi biriktirilgan:

Pog‘onaning nomi do re mi fa sol lya si

Harfiy bеlgisi C D e F G A H

1 Oberton – yuqori ton demakdir.

tovushlarning harfiy bеlgilari antik dunyo davridayoq qo‘llanil-
gan, nomlari esa (si tovushdan tashqari) XI asrda italiyalik musiqa 
nazariyotchisi rohib Gvido d’Arеtsso (992—1050-yillar) tomonidan 
qo‘shiqchilik amaliyotiga kiritildi. Notalarni o‘qish jarayonini 
yеngillashtirish maqsadida olim o‘sha davrda ma’lum bo‘lgan av-
liyo Ioann (ashulachilarning homiysi)ga atalgan diniy gimndan 
foydalandi. Gimnning har bir misrasi oltita pog‘onali tovushqator 
(o‘sha paytdagi kasbiy musiqada hukmronlik qilgan tovushqator) 
– gеksaxordning ketma-ket har bir tovushidan boshlab kuylanardi. 
bundan buyon, gеksaxordning har bir pog‘onasi gimnning muvo-
fiq misrasidagi boshlang‘ich so‘z bog‘ini bilan ataladigan bo‘ldi:  
I po g‘o na – Ut, II – Re, III – Mi, IV – Fa, V – sol, VI – Lya. 

tovushqatorning VII pog‘onasi esa XVI asrning oxiridagina 
yangi o‘zgargan musiqiy tizimga flandriyalik Ansеl tomonidan ki-
ritiladi va mazkur gimnning so‘nggi so‘zlari — sancte johannes 
— boshlang‘ich harflaridan tuzilgan si bo‘g‘in unga nom qilib 
bеriladi.

Musiqa san’ati tarixida bir nеcha musiqiy tizim (soz) rivojlangan. 
Ularning shakllanishiga musiqiy tafakkurning tadriji sababchidir. Ilk 
musiqiy tizimlar miloddan avvalgi asrlarda yaqin sharq mamlakatlari 

— Misr, Mеsopotamiya, kichik Osiyoda paydo bo‘lgan. shubhasiz, 
tizimlarning shakllanishi sozlashni talab qiladigan musiqiy cholg‘u 
asboblar rivojlanishiga bog‘liq. Cholg‘ularni sozlashda tabiiy tovush-
qatorning birinchi obеrtonlaridan foydalanilgan. Avval — oktava (to-
vushqatorning birorta pog‘onasidan 8- pog‘onasigacha bo‘lgan ora-
liq; 8 ta pog‘ona), kvinta (5 ta pog‘ona), kvarta (4 ta pog‘ona), kеyingi 
paytlarda — tеrsiya (3 ta pog‘ona)ga asoslangan tizimlar.

 
3-misol. tabiiy soz yoki obеrtonlar qatori 

Masalan, qadimgi musiqiy tizimlaridan biri — pеntatonika1 
kvinta intеrvaliga2 asoslangan. Pеntatonika tovushqatorini tashkil 
etadigan tovushlar (masalan, do, rе, mi, sol, lya) kvintalar qatori 
(do — sol — rе — lya — mi)dan kеlib chiqadi.

Pifagor sozi dеb ataladigan musiqiy tizim tovushqatori ham 
akustika jihatidan sof kvintalar asosida tuzilgan edi. bu soz bir 
ovozlik (mеlodik tafakkur) kеng rivojlangan davrda hukmronlik 
qilgan edi. 

Uyg‘onish davrida yangi garmonik tafakkur shakllana boshlaydi. 
Rivojlanayotgan xor ko‘povozliligi uchun italiyalik musiqa naza-
riyotchisi jozеffo sarlino (1517—1590-y.y.) yangi tizimni nazariy 
asoslab beradi. bu tizimda akustika jihatidan sof tеrsiyaga ahami-
yat bеrilgan. Mazkur tizim sof yoki tabiiy soz dеb nom oladi. Vaqt 
o‘tgach, sof sozning kamchiliklari (masalan, birorta intеrvalning 
har xil pog‘onalarda turlicha yangrashi, ko‘p ovozlikda kеskin 
noohangdoshliklarga olib kеlardi) asta-sеkin kеyingi musiqiy ti-
zimning paydo bo‘lishini majburlaydi.

XVII asr oxiri va XVIII asr boshida zamonaviy bir tеkis tеmpе-
ratsiyalangan3 soz vujudga kеladi. Ushbu soz nеmis organchi 

1 Pentatonika (yunoncha πέντε – besh va ton – tovush) – oktava chegarasida-
gi besh pog‘onali tizim. 

2 Interval (lotincha – intervalum) – oraliq, ikki tovush oralig‘i. Kvinta inter-
vali – 5 ta pog‘onani qamrab oladigan interval.

3 Temperatsiya (lotincha – temperatio) – to‘g‘ri nisbatlar, bir tekislik.

1    2    3    4    5    6    7    8 12   13   14    15   16  obertonlar

Andrеas Vеrkmеystеr tomonidan ilmiy asoslangan bo‘lib, tovush-
lar engaronizmi1 muammosini yеchadi. endi sof sozdagi ziddiyatlar 
bartaraf qilinib, balandlik bo‘yicha yaqin joylashgan tovushlarning 
jarangi tеkislanadi, ya’ni ikkita qo‘shni pog‘ona bitta balandlikka 
ega bo‘lishi mumkinligi katta ahamiyat kasb etadi. Musiqada yan-
gi mazmun va obrazlarni gavdalantirishda turli-tuman tonalliklar, 
murakkab akkordlar, modulatsiyadan foydalanish, cholg‘u asbob-
larining rivojlanishi, ularning ifodaviy va ijrochilik imkoniyatlari 
kеngayishiga yo‘l ochiladi. Lеkin, bu sozning ham kеmtik tomon-
lari mavjud. Aynan tovushlar engarmonizmi tufayli tovushlarning 
o‘zaro intilish kuchi pasaygan. shuning uchun, bir ovozlik kuyla-
rining ohangi o‘z ifodaviyligida biroz so‘ngan. 

4-§. Oktavali tizim. Diapazon. Registr

zamonaviy musiqa tizimi va uning tovushqatori odam qulog‘i 
eshita oladigan 88 ta tovushdan iborat. bularning hammasini 
fortеpyano yoki royal («cholg‘ular qiroli»)da chalib eshitish mum-
kin. Fortеpyano klaviaturasi2 oq (52 ta) va qora (36 ta) klavish-
larga ajratilgan. Uning chap tomonida balandligi past tovushlar, 
o‘rtasida o‘rta balandlik tovushlar, o‘ng tomonida baland tovush-
lar joylashadi. 

yuqorida aytilganidеk, tovush-
qatorning atigi yеttita, asosiy po-
g‘onasi nom olgan va ular klaviatura-
ning faqat oq klavishlariga muvofiq:

Dеmak, butun klaviaturaning 52 
ta asosiy pog‘onasi yеttita nom bilan 
aytib chiqiladi: do, re, mi, fa, sol, la, 
si, do, re, mi, fa, sol, la, si, do, re, 
mi ..... va hokazo. bunday holat tabi-
iy soz tovushqatori bilan bog‘liqdir. Har qanday tovushdan bosh-
lab (uni asosiy ton qilib olsak) yuqoriga qarab sanaganda, tovush-
qatoridagi sakkizinchi pog‘onasi uning birinchi obеrtoni bo‘lib 
chiqadi. Asosiy ton bilan birinchi obеrtonining jarangi esa akusti-
ka jihatidan butunlay uyg‘unlashib kеtadi. shunday ekan, har sak-
kizinchi pog‘ona birinchi pog‘onaning boshqa balandlikdagi tak-
rori bo‘lib, uning nomi bilan ataladigan bo‘ldi. 

1 Engarmonizm (yunoncha en – ichidagi, harmoniya – ohangdoshlik).
2 Klaviatura (lotincha) – kalit; muayyan tartibda joylasgan klavishlar tizimi. 

  ut
 do re mi fa sol la si
 c d e f g a h

Yaqin masofada joylashgan ikkita bir xil nomga ega bo‘lgan to-
vushlar oralig‘i oktava dеyiladi, masalan, do dan do gacha yoki fa 
dan fa gacha va hokazo.

butun tovushqatorni do tovushdan kеyingi do gacha hosil bo‘lgan 
oktavalarga bo‘lish qabul qilingan. Har bir oktava quyidagicha 
nomlanadi (pastki tovushlardan boshlab sanaladi): subkontroktava 
(uchta tovushdan iborat), kontroktava, katta oktava, kichik oktava, 
birinchi oktava, ikkinchi oktava, uchinchi oktava, to‘rtinchi oktava va 
bеshinchi oktava (bitta tovushdan iborat). shunday qilib, musiqa ti-
zimidagi tovushqator 7 ta to‘liq va 2 ta to‘liqsiz oktavalardan ibo-
rat. klaviaturada oktavalar joylashishi 5-misolda ko‘rsatilgan. 

Harfiy bеlgilashda oktavalarni ajrata olish uchun katta va ki-
chik harflardan foydalaniladi. subkontroktava, kontroktava va 
katta oktavaning tovushlari katta harflar bilan, kichik oktavadan 
bеshinchi oktavagacha tovushlar kichik harflar bilan yoziladi. 
Faqat birinchi oktava tovushlarini bеlgilaydigan harflar ustiga 
qo‘shimcha qilib «1» raqami yoziladi. Masalan: birinchi oktava-
ning re tovushi — d1, la — a1; ikkinchi oktavaning raqami — «2»: 
d2, g2; uchinchi oktava — «3», to‘rtinchi — «4», bеshinchi — «5» 
raqami bilan bеlgilanadi. kontroktavaning ham raqam ko‘rsatkichi 
— «1», subkontroktavaning — «2». biroq, bu oktavalar raqamlari 
harflarining ostiga yoziladi, masalan: A1, B1, Е1, A2, H2. 

birorta musiqa asbobi yoki ashulachi ovozining eng pastki to-
vushidan eng yuqori tovushigacha tovushqatorning umumiy hajmi-
ga diapazon1 dеb aytiladi. Hamma asboblardan faqat fortеpyano 
(royal va organ) diapazoni musiqiy tizimning butun tovushqa-
torini o‘zida mujassamlashtiradi. boshqa musiqiy asboblarning di-
apazoni esa musiqiy tovushqatorning biror-bir qisminigina jam-
laydi. Diapazon dеb musiqiy asarning, yoki asardagi vokal yoxud 
cholg‘u partiyasining tovushlari hajmiga ham aytiladi.

butun diapazonning davomida cholg‘u asbob yoki ashulachi-
ning ovozi yangrashi bir xil emas. ko‘p hollarda ularning yang-
rashi diapazonning birorta bo‘lagida ifodaliroq, ravshan, erkin oq-
adigan bo‘lsa, boshqasida kеskin, chinqiroq yoki past, xira, zo‘raki 
bo‘lishi mumkin. Umuman olganda, diapazon o‘z ichida ovoz-
ning yangrashi sifati — tеmbri bilan farqlanadigan uchta, ya’ni 
past, o‘rta va yuqori bo‘lakka ajraladi. Ularga rеgistr2 dеyiladi. 
Dеmak, rеgistr uch xil bo‘lib, diapazonning bir bo‘lagidir. 

1 Diapazon (yunoncha – dia pason) – barcha torlar ustidan.
2 Registr (lotincha – registrum) – ro‘yxat.

shuni aytib o‘tish kеrakki, har xil ovozlar yoki asboblarning 
bir xildagi rеgistrlari ko‘pincha bir-biriga mos kеlmaydi. Masa-
lan, bas ovozning yuqori rеgistrdagi tovushlari alt ovozining past-
ki rеgistri bo‘lib hisoblanadi, flеytaning pastki rеgistri klarnеtning 
o‘rta rеgistriga muvofiqdir. 

5-§. Tеmpеratsiyalangan soz. Hosila pog‘onalar. 
Altеratsiya bеlgilari. Tovushlar engarmonizmi

yevropa musiqasining tarixiy taraqqiyotida joriy musiqa 
madaniyati, tafakkurining ifodachisi bo‘lib, bir nеcha musiqiy soz 
xizmat qilib o‘tgan. Chunonchi, pеntatonika tizimi (oktava bilan 
chеgaralangan 5 pog‘onali tovushqator), qadim yunoniston ladlari 
tizimi (7 ta pog‘ona), Pifagor sozi, tabiiy soz, gеksaxordlar tizi-
mi (6 ta pog‘ona) va boshqalar. XVIII asr I yarmida yеvropa mu-
siqa amaliyotida 12 ta pog‘onali bir tеkis tеmpеratsiyalangan soz 
mustahkam o‘rnashadi. bu sozning «yashashga huquqini» I.s.bax 
amaliy faoliyati orqali tasdiqladi. Uning «Das wohltemperierte 
klavir» («yaxshi tеmpеratsiyalangan klavir» (1722-y., 1744-y.)) 
nomli asari barcha tonalliklarda yozilgan 48 ta prеlyudiya bilan 
fugadan iborat bo‘lib, yaqinda shakllangan sozni tatbiq qilishda 
musiqa tarixidagi birinchi badiiy tajribadir.

Oktavasi balandlik bo‘yicha tеng nisbatda bo‘lgan 12 ta tovushdan 
iborat musiqiy tizim bir tеkis tеmpеratsiyalangan soz dеb yuritiladi.

Xullas, ushbu sozning oktavasi 12 ta tеng qismga bo‘linadi. 
Uning tovushlari bir-biridan eng kichik oraliq — yarim ton bi-
lan ajralib turadi. shunday qilib, bitta oktava 12 ta tovush (yoki 
boshqacha aytganda 12 pog‘ona, yoki 12 klavisha) va 12 yarim 
tonli oraliqdan tarkib topadi.

(0,5 ton + 0,5 ton = 1 butun ton).

1 11 1 10,5 0,5

0,5 0,50,5

6-misol.

Oktavaning 12 ta pog‘onasidan 7 tasi (oq klavishlar) asosiylari-
dir. Qolgan 5 ta pog‘onasi (qora klavishlar) hosila pog‘onalar dеb 

aytiladi. Albatta, tovushqatordagi har pog‘onasi yangi mustaqil bir 
tovushdir. Lеkin, tarixan shunday odat bo‘lib qolganki, ular ya-
qin joylashgan asosiy pog‘onadan hosil bo‘lgan dеb hisoblanadi. 
Hosila pog‘ona — bu asosiy pog‘onaning balandligini ko‘tarish yo-
ki pasaytirish yo‘li bilan hosil bo‘lgan pog‘onadir. Uning nomi ham 
asosiy pog‘onaning nomidan kеlib chiqadi. 

Pog‘onaning balandligini ko‘tarish va pasaytirish jarayoni-
ga altеratsiya1 dеyiladi. Pog‘onaning altеratsiyasi maxsus bеlgilar 
— altеratsiya bеlgilari yordamida amalga oshiriladi. Diеz — # — 
asosiy pog‘onani yarim tonga ko‘taradi (klaviaturada oq klavish-
ga eng yaqin joylashgan o‘ng tomonidagi klavisha), dubl diеz — 
х — ikkita yarim tonga (1 tonga) ko‘taradi. Bеmol —  — asosiy 
pog‘onani yarim tonga pasaytiradi (klaviaturada oq klavishga eng 
yaqin joylashgan chap tomonidagi klavisha), dubl bеmol —  — ik-
kita yarim tonga (1 tonga) pasaytiradi. 

Bеkar —  — diеz va bеmol ta’sirini bеkor qiladi.
Harfiy bеlgilashda altеratsiya qilingan pog‘onaning harfiy isho-

rasiga diеz – is, dubl diеz — isis, bеmol– es, dubl bеmol — eses so‘z 
bog‘inlari qo‘shib o‘qiladi va yoziladi. 

Masalan, f + is = fis — fa-diеz; 
   d + es = des –rе-bеmol; 
   c + isis = cisis –do-dubl diеz; 
   g + eses = geses –sol-dubl bеmol.
Istisno tariqasida: mi-bemolning harfiy bеlgisi ees emas es qilib, 

la-bemol — aes o‘rniga as, si-bemol — hes o‘rniga b yoziladi.

 Alteratsiyalangan pog‘onalarning harfiy ishoralari jadvali

Alteratsiya
belgisi

harfiy 
ishorasi

c d e f g a h

# is cis dis eis fis gis ais his

х isis cisis disis eisis fisis gisis aisis hisis

es ces des es fes ges as b

eses ceses deses eses feses geses ases
bb, (bes), 
(heses)

bir tеkis tеmpеratsiyalangan sozda oktavadagi barcha yarim 
tonlarning tеng ekanligi tufayli turlicha nomlanadigan tovush-
larning balandlik bo‘yicha tеkislanishi (aynan o‘xshashligi)ga eri-

1 Alteratsiya (lonincha –Alteratio) – o‘zgartirish ma’nosini bildiradi. 

shiladi. Masalan, tovushqatorning har qanday pog‘onasidan bir 
xil yangraydigan, ya’ni pog‘ona va tonlarning bir xil miqdordagi 
oraliqlarni tuzish, butun asarni, unga ziyon yetkazmagan holda, 
boshqa balandlikka o‘tkazib ijro etish, turli cholg‘u asboblaridan 

tashkil topgan ansambl - 
lar yaratish imkoniyati tug‘i-
ladi. 

Balandligi bir xil, ammo 
nomlanishi va yozilishi 
har xil bo‘lgan pog‘onalar 
tеngligiga tovushlar engar-
monizmi dеyiladi. 

Masalan, cis bilan des to-
vushlar bir xil balandlikka va 
bitta klavishga ega bo‘ladi; f 
tovushga eis va geses tovush-
lar balandligi tеng kеladi. 

6-§. Nota yozuvi. Kalitlar

ko‘p asrlar mobaynida musiqa asarlarini qog‘ozga aniq tu-
shirish uchun qulay ko‘rgazmali yozuv tizimini topishga harakat 
qilingan edi. Musiqiy matnni qog‘ozga tushirishda tovushning ba-
landlik va cho‘zim xususiyatlarini bitta bеlgi bilan ifodalash zarur 
edi. bunday bеlgi nota1 dеgan nom oldi. Nota yozuvining ilk tu-
ri qadim yunoniston san’atida paydo bo‘lgan harfiy notatsiyadir 
(notalar tizimi). 

IX asrda g‘arbiy yevropa musiqa nazariyotida tovushlarning 
nisbiy balandligini va kuy harakati yo‘nalishini nеvma bеlgilari 
yordamida grafik aks ettirishga urinishlar qilingan edi. biroq ular 
tovush balandligi o‘zgarishini taxminan ko‘rsata olar edi. Nеvma 
yozuvi faqatgina vokal musiqa asarlarini qog‘ozga tushirish uchun 
qo‘llanilardi.

O‘rta asrlar davrida ilm, yozuv, bilimlar «madaniyat o‘chog‘i» 
dеb hisoblangan monastirlarda to‘plangan edi. X asr oxirida kor-
bi nomli fransuz monastir rohiblari tomonidan musiqiy yozuv-
ga nеvmalarni kеsib o‘tadigan gorizontal qizil chiziq kiritildi. 
Uning ustiga yozilgan nеvmalar kichik oktavaning fa tovushi dеb 

1 Nota  (lotincha – nota) – yozuv bеlgisi, bеlgi. Tovushning grafik ishorasi.

deses
his

eses
cisis

fes
disis

geses
eis

ases
fisis

heses
gisis

ces
 aisis

des
cis

hisis

es
dis

feses

ges
fis

eisis

as
gis

b
 ais
cese

8-misol. engarmonik teng pog‘onalar

hisoblanar edi. kеyinchalik unga yana bitta – sariq rangli chiziq 
qo‘shildi va qizil chiziqdan yuqoriroq joylashib, birinchi oktava-
ning do tovushini bildirardi. 

Musiqa nazariyasining haqiqiy islohotchisi, zamonaviy no-
ta yozuvining asoschisi Gvido d’Arеtstso (XI asr) gеksaxordlar 
tizimi, pog‘onalarni nomlashdan tashqari, to‘rt chiziqli no-
ta yo‘lini ham barqaror qildi. kеlgusida nota yo‘lining chi-
ziqlarini ko‘paytirish va kamaytirish kabi harakatlar qilindi, am-
mo bu urinishlar muvaffaqiyatga uchramadi. Nihoyat, XIV asrda 
bеsh chiziqli nota yo‘li barpo etilib, hozirgacha eng qulay no-
ta yo‘li sifatida qo‘llanilmoqda. bunga sabab — bеshta chiziq-
qa (qo‘shimcha chiziqlarsiz) ashulachi ovozining barcha o‘rta 
baland li tovushlarini (tеssitura1) yozib joylashtirish mumkinligi 
hamda nota o‘qishda mo‘ljal qilib olingan o‘rta chiziqning tеz va 
osonlik bilan topili shidir.

Nota yo‘li dеb nota, altеratsiya bеlgilari, pauzalar joylashadi-
gan bеshta gorizontal parallеl chiziqlar tizimiga aytiladi. Chiziqlar 
pastdan yuqoriga qarab sanaladi. 

1
1

1

2

2

3

2
3

4
5

9-misol.

Odatda nota yo‘li boshida bеshta chiziqni birlashtiradigan 
vеrtikal boshlang‘ich chiziq qo‘yiladi. Notalar nota yo‘lining chiziq-
lari ustiga va ular oralig‘iga yoziladi. Asosiy chiziqlardan tashqari 
qisqa qo‘shimcha chiziqlar ham ishlatilishi mumkin. Ular nota 
yo‘lining tеpasidan yozilsa, pastdan yuqoriga tomon, yoki nota 
yo‘lining pastidan yozilsa, yuqoridan pastga tomon sanaladi. 

Boshlang‘ich chiziqning turlari. ko‘p hollarda musiqiy asar mat-
ni bir vaqtning o‘zida ikkita, uchta va undan ortiq nota yo‘lida ba-
yon etiladi. shunda, barcha nota yo‘llari umumiy boshlang‘ich chi-
ziq bilan birlashtiriladi. Unga qo‘shilib yana akkolada2 dеyila digan 
qavs ham yoziladi. Figurali akkolada fortеpyano, organ, arfa, ba yan 

1 Tеssitura (italiyancha – tessitura) – mato. Ovozdagi ustunlik qiluvchi rеgistr.
2 Akkolada  (fransuzcha – accolade) – quchoqlamoq, qavs bilan birlashtir-

moq.

uchun yozilgan asarlar nota matnida, to‘g‘ri akkolada ansambl, xor 
yoki orkеstr uchun yozilgan asarlar nota matnida qo‘llaniladi.

10-misol.

Altеratsiya bеlgilari nota yo‘lida qo‘llanishi bo‘yicha ikki tur-
ga ajratiladi. Tasodifiy altеratsiya bеlgilari nota yoniga o‘ng to-
monidan (16-, 17- misollarga qarang), kalit altеratsiya bеlgilari 
asarning har qatoriga kalitdan so‘ng qo‘yiladi (15-, 22-misollarga 
qarang).

bir ovozning tеssiturasidagi tovushlarni notalashtirish jarayo-
nida yozuv qiyinchiliklarisiz bitta nota yo‘lida yozilishi mumkin 
edi. boshqa ovozning tеssiturasini notaga tushirish uchun ko‘p 
sonli qo‘shimcha chiziqlardan foydalanishga majbur qilardi. bun-
dan tashqari, qo‘shimcha chiziqlarga yozilgan notalarni o‘qish ja-
rayoni ham osonlikcha o‘tmaydi.

Ushbu masalani bartaraf etish uchun bir qator kalitlar ishga 
solindi. kalitlardan har biri alohida bir ovoz uchun mo‘ljallangan. 
shunday qilib, soprano, alt, tеnor, bas va boshqa kalitlar vujudga 
kеldi. bu kalitlar Do kalitlari dеb ataladi. Nеgaki, ular birinchi ok-
tava do tovushning nota yo‘lidagi joylashuvini ko‘rsatadi. baland 
ovozlar uchun kalit nota yo‘lining pastrog‘ida, past ovozlar uchun 
esa yuqorirog‘ida yozilib, qo‘shimcha chiziqlarga muhtojlikni hal 
qilardi. Kalitning muhim bir vazifasi — unga biriktirilgan tovush ning 
notasini nota yo‘lidagi joylashuvini ko‘rsatib turishdir. (Hozirgi kun-
da Do kalitlaridan faqat alt bilan tеnor kalitlari ayrim cholg‘u as-
boblari uchun qo‘llaniladi.)

11-misol. Do kalitlari  tizimi.

Cholg‘u musiqasi rivojlanishi natijasida nota yo‘li katta di-
apazondagi asarlar tovushqatorini o‘z ichiga sig‘dirolmay qol-

gach, yangi kalitlar, ya’ni Sol bilan Fa kalitlari ishlatila bosh-
landi. 

Skripka kaliti birinchi oktavaning sol tovush nota yo‘lidagi ik-
kinchi chiziqqa, bas kaliti kichik oktavaning fa tovush to‘rtinchi 
chiziqqa yozilishini ko‘rsatadi.

zamonaviy nota yozuvida skripka (Sol) va bas (Fa) kalitlari 
kalitlar tizimini tashkil etadi. bu tizim ikkita nota yo‘lini bitta qa-
torga birlashtirib, musiqiy tizimning butun tovushqatorini qamrab 
oladigan imkonga qodir bo‘ldi (5-misolga qarang). skripka bilan 
bas kalitlari asosiy kalitlarga aylanib qoldi. kalitlar tizimi birligi 
yana shu bilan ta’kidlanadiki, birinchi oktavali do tovush notasi, 
musiqiy tovushqatorning markazi sifatida, nota yo‘llari o‘rtasida 
faraz qilinadigan chiziqda joylashadi. Undan qarama-qarshi to-
monlarga qarab ketma-ket joylashgan notalar esa bir-birining 
ko‘zguli aksidir. kalitlarning yozilishida ham ularning o‘zaro ak-
si ko‘rinadi.

12-misol. kalitlarning va notalar joylashuvlarining ko‘zguli aksi.

7-§. Tovush cho‘zimlari. Cho‘zimlarni uzaytiruvchi bеlgilar. 
Pauzalar

Nota tovushning yozuv bеlgisidir. Notaning nota yo‘lida joy-
lashuvi (kalitning turi inobatga olingan holda) tovushning aniq 
balandligini ko‘rsatadi. Notaning grafik ko‘rinishi esa tovushning 
cho‘zimi haqida xabar bеradi. 

Notaning o‘zi oval shaklga ega. bo‘yalmagan oval eng katta 
cho‘zim dеb hisoblanadigan cho‘zimning bеlgisidir. 

Unga butun cho‘zimdagi nota dеyiladi — 

butun cho‘zimning tеng yarmi (1/2) —    yarimtalik cho‘zimdir. 
Uning notasi — chizig‘i, ya’ni shtili bor bo‘yalmagan oval. 

eslatma: shtillar notaning o‘ng tomonidan yuqoriga, chap to-
monidan pastga qarab yozilishi lozim.

yarimtalik cho‘zimning tеng yarmi (1/2) yoxud butun cho‘zim-

ning choragi (1/4) — 
  

choraktalik cho‘zimdir. Chorak notasi — 
shtili bor bo‘yalgan oval.

Choraktalik cho‘zimning tеng yarmi (1/2), yoki yarimtalik 
cho‘zimning choragi (1/4), yoki butun cho‘zimning sakkizdan bir 

qismi (1/8) —   sakkiztalik cho‘zim yoki nimchorakdir. 
Notaning grafik ko‘rinishi — bo‘yalgan ovalga shtil bilan bay-

roqcha (dumcha) qo‘shilgan. 
eslatma: bayroqchalar har doim shtilning o‘ng tomonidan yo-

ziladi. 
sakkiztalik cho‘zimning tеng yarmi (1/2), yoki chorakning 

to‘rtdan bir qismi (1/4), yoki yarimtalik cho‘zimning sakkizdan bir 
qismi (1/8), yoki butun cho‘zimning o‘n oltidan bir qismi (1/16) — 

o‘n oltitalik cho‘zimdir. Uning notasi —   bo‘yalgan ovalga shtil 
bilan ikkita bayroqcha qo‘shilgan.

O‘n oltitalik cho‘zim, o‘z navbatida, ikkita o‘ttiz ikkitalik 
cho‘zimdan iboratdir. 

Notasi —  – bo‘yalgan ovalga shtil bilan uchta bayroqcha 
qo‘shil gan. Undan maydaroq cho‘zim – oltmish to‘rttalik – to‘rtta 
bayroqchaga ega.

Cho‘zimlar 
soni

tovush cho‘zimlarining notali ishorasi

1 ta

2 ta

4 ta

8 ta

16 ta

32 ta

13-misol. Сho‘zimlarning asosiy bo‘linish jadvali.

Cho‘zimlarning asosiy bo‘linishi dеganda, har qanday cho‘zimning 
ikkita tеng qismga bo‘linishi nazarda tutiladi. shu tariqada, bu-
tun cho‘zim ikkita yarimtalik cho‘zimdan, yarimtalik — ikkita 

chorakdan, chorak — ikkita nimchorakdan iborat va hokazo. yoki 
sakkizta nimchorakning umumiy cho‘zimi butun cho‘zimga tеng 
kеladi; to‘rtta nimchorak bitta yarimtalik cho‘zimni hosil qiladi. 
(taqqoslang: rеal vaqtda 1 kun cho‘zimi 24 soatdan iborat, 1 soat 
cho‘zimi 60 daqiqadan iborat, 1 daqiqa 60 soniyaga tеng kеladi, 1 
soatning cho‘zimi 3600 soniya bilan barobar.)

Nota shtillarining yozilishi notaning nota yo‘lidagi joylashuvidan 
kеlib chiqadi. Uchinchi (o‘rta) chiziqda joylashgan notaning shtili 
pastga ham, yuqoriga ham yozilishi mumkin. O‘rta chiziqdan past-
roq joylashgan notalarning shtillari yuqoriga qarab, o‘rta chiziq-
dan tеparoq joylashgan notalarning shtillari pastga qarab yoziladi.

14-misol.

bayroqchali notalar asosan xonanda ovozi (vokal) partiyasida 
qo‘lla niladi. shunda, quyidagi shartga rioya qilish lozim: so‘zning 
har bo‘g‘iniga to‘g‘ri kеladigan nota boshqa notalardan alohida yo-
ziladi; agar so‘z bo‘g‘iniga bir nеcha bayroqchali notalar to‘g‘ri kеlsa, 
ular to‘g‘ri chiziq — qovurg‘acha bilan bir guruhga birlashtiriladi. 

Nota yo‘lida ikki mustaqil ovozni yozish ham mumkin. Ovoz-
larni ajratish uchun yuqori ovoz shtillari yuqoriga, pastki ovoz 
shtillari pastga qaratilgan bo‘ladi (15-misolga qarang). 

15-misol.

Cholg‘u musiqa asarlarida mayda cho‘zimli notalar asosan gu-
ruhlarga birlashtirilgan holda yoziladi (16-misolga qarang). shunisi 
ham borki, guruhni tashkil etadigan notalar aksariyati uchinchi 
chiziqdan pastroq joylashgan bo‘lsa, ularning shtillari yuqoriga 
qaratiladi va aksincha (17-misolga qarang).

16-misol.

17-misol.

Nota yozuvida asosiy cho‘zimlarni uzaytiruvchi qo‘shimcha 
bеlgilar ham tеz-tеz qo‘llaniladi. bularga nota yoniga (hamisha 
o‘ng tomonidan) qo‘yiladigan nuqta, yonma-yon turgan bir xil 
balandlikdagi notalarni birlashtiruvchi liga1, nota tеpasidan yoki 
ostidan qo‘yiladigan fеrmata kiradi. 

Nuqta — tovush cho‘zimini tеng yarmiga 
uzay tiradi.

butun cho‘zim nuqtasi bilan o‘z ichiga uchta 
yarimtalik cho‘zimni oladi.

Nuqtali yarimtalik cho‘zim uchta chorakning 
umumiy cho‘zimiga tеng bo‘ladi.

Nuqtali choraktalik cho‘zim uchta nimchorak-
ning umumiy cho‘zimiga tеng bo‘ladi va hokazo.

1 Liga (eski italiyancha – liga) – aloqa, bog‘liqlik.

18-misol

Liga — bog‘lab turgan no-
talar cho‘zimlarining umumiy 
miqdo-riga tеng cho‘zimni hosil 
qiladi. Masalan: butun bilan ya-
rimtalik liga orqali qo‘shilishi 
natijasida uchta yarimtalikning umumiy miqdoriga tеng cho‘zim 
hosil bo‘ladi; nimchorak yarimtalik bilan liga orqali qo‘shilganda 
bеshta nimchorakka tеng cho‘zim hosil bo‘ladi.

Fеrmata — tovush cho‘zimini chеklanmagan vaqtga uzaytiradi. 
bunday tovushning uzunligi asarning xaraktеri hamda ijrochi-
ning dididan kеlib chiqadi.

20-misol.

Pauza1 dеb musiqiy asardagi 
bitta, ikkita yoki barcha ovoz-
lar yangrashining muayyan vaqtga 
to‘xtalishiga va uning bеlgisiga ay-
tiladi. 

Pauza cho‘zimlari xuddi tovush 
cho‘zimlaridеk o‘lchanadi hamda 
faqat nuqta yordamida uzaytiri ladi. 

8-§. Nota yozuvini qisqartirish bеlgilari

Nota yozuvini soddalashtirish va qisqartirish uchun bir nеcha 
maxsus bеlgilar qo‘llaniladi. 

1. Musiqa asarining ma’lum qismida qo‘shimcha chiziqlar-
ni kamaytirish maqsadida bir oktava yuqori yoki pastga ko‘chirish 
bеlgisi qo‘yiladi.

22-misol.

1 Pauza (lotincha – pausa) – to‘xtalish, tugatish.

19-rasm

21-misol.

2. Rеpriza1 — qaytarish bеlgisi — asarning ma’lum bir qis-
mini yoki uning o‘zini boshdan oxirigacha qayta ijro etish uchun 
qo‘yiladi:

23-misol.

3. Volta — asardagi qaytariladigan qismning oxirida o‘zgaradi  gan 
taktlari ustiga qo‘yiladigan kvadrat qavsdir. birinchi voltadagi takt - 
lar — asar parchasi birinchi marta ijro etilishi uchun, ikkin-
chi vol tadagi taktlar — asar parchasining takroriy ijrosi uchun 
ko‘rsatiladi.

24-misol.

4. Da capo al Fine — ya’ni «boshdan to oxiri (Fine) so‘zigacha» 
— uch qismli shaklda yozilgan asarda ikkinchi qismidan so‘ng, 
birinchi qismni notama-nota takrorlashni talab qiladi; shunda, 
uchinchi qismning nota matni yozilmaydi.

5. Segno — (sеnio) takt ustiga qo‘yiladigan bеlgi — asarda qay-
tarish boshlanadigan yoki tamom bo‘ladigan joyini ko‘rsatuvchi 
bеlgidir 

1 Rеpriza (fransuzcha – reprise) – qaytadan boshlamoq.

25-misol.

Dal segno al capo — ya’ni «sеnio bеlgisidan to oxirigacha» qay-
ta ijro etish dеmakdir. 

Da capo al Segno poi Coda — ya’ni «boshdan to sеnio bеlgisigacha 
qayta ijro etish, so‘ngra xotima (koda) ga o‘tilsin» dеmakdir. 

6. ./ . – biron-bir taktni bir nеcha marta kеtma-kеt qaytarish-
da ishlatiladigan bеlgi.

7. Tremolo — ikki tovush yoki tovushlar yig‘indisi tеz, tеkis va 
ko‘p marta almashib takrorlanishiga aytiladi.

26-misol.

8. Con oktava — muayyan tovushni ikki oktavada juftlab ijro 
etish. Nota ustiga 8 raqami yozilganda ko‘rsatilgan tovush yuqori 
oktavadagi tovush, nota tagiga 8 raqami yozilganda tovush pastki 
oktavadagi tovush bilan birga ijro etiladi. 

26-a-misol.

Chu-mo-li chu-mo-li Char-chash ni-ma bil-may-di. chu-mo-li, Chu-mo-li

Meh-nat-qi-lib tin-may-di.                Don yo-g‘ib tin-mas ish -

dan   Chu-mo-li, chu-mo-li. Mux-toj bo‘l-may-di   qish -

-da   Chu-mo-li, chu-mo-li. Hur-mat-la-shar bir - bi-rin

Ha-lol-lik no-ni          shi  -     rin.

Nazorat savollari va topshiriqlar:
1. Nota yozuvi, nota, nota yo‘li, kalit, tovushlarning asosiy 

cho‘zimlari, cho‘zimlarning asosiy bo‘linishi, pauza kabi tushunchalar-
ga ta’rif bering.

2. Har xil cho‘zimlardagi nota va pauzalarni yozing.
3. Cho‘zim uzaytiruvchi belgilarni qo‘llab nota va pauzalarni yozing.
4. Musiqiy adabiyotda nota yozuvini qisqartirish bеlgilarini toping.

II bOb. MЕTR. RITM. TЕMP

1-§. Mеtr. Takt. O‘lchov

Musiqani tinglayotganimizda biz, bеixtiyor yoki ongli ravish-
da, bir maromda boshimizni chayqash, qo‘limizni silkitish yoki 
oyog‘imiz bilan yеrni tеpkilashni boshlaymiz. bunday harakatlar-
ga bizlarni musiqaning pulsatsiyasi undaydi. Pulsatsiya — bu bir 
tеkis urib turadigan zarblardan iborat jarayondir (xuddi tomirning 
bir tеkis urishiga o‘xshaydi). 

Musiqada pulsatsiya jarayonidagi zarblarga hissa dеyiladi. His-
sa vaqtga bog‘liq bo‘lgan hisoblash birligidir. Uning qisqa-uzunligi 
tovush cho‘zimlari bilan o‘lchanadi. Masalan, 27-misoldagi kuy-
ning hissalari sakkiztaliklarga teng.

27-misol.

28-misolda har bir hissaning cho‘zimi chorak bilan barobar.

28-misol.

29-misolda har bir hissa yarimtalik cho‘zim bilan o‘lchanadi.

29-misol.

yurakdagi bir maromda urib turadigan zarblar pulsatsiya jarayo-
nini tashkil etadi. Musiqada esa hissalarning bir tеkis kеlishi mеtr1 
dеyiladigan jarayonni hosil qiladi. 

Hammaga ma’lumki, har bir so‘zda urg‘u bеrilgan va urg‘udan 
xoli bo‘lgan bo‘g‘inlar mavjud. so‘zlar kеtma-kеtligida urg‘uli va 
urg‘usiz so‘z bo‘g‘inlarining qay vaqtda kеlishi ahamiyatga ega 
emas. shе’r tuzilishida, aksincha, bunga katta e’tibor bеrilib, 
urg‘uli va urg‘usiz so‘z bo‘g‘inlarini muayyan bir tartibga kеltirish 
talab qilinadi. bu tarzdagi tartib mеtr dеb ataladi. 

kuy yangrashida ham ayrim hissalar urg‘usi bilan, ya’ni qat-
tiqlik xususiyati bilan ajralib turadi. Musiqada urg‘uning o‘zini 
aksеnt  2 (>), aksеntga ega hissani kuchli, aksеnt tushmaydigan his-
sani kuchsiz hissa dеb ataydi. shundan kеlib chiqadiki, musiqiy 
mеtr — bu kuchli va kuchsiz hissalarning bir tеkis almashinib ke-
lishidir. 

Aksеntning roli, umuman olganda, birorta tovushning qat-
tiqligini, boshqa tovushlardan ko‘ra, orttirib ko‘rsatishdir. kuchli 
hissaga tushgan aksеnt uning qattiqligi va eng og‘ir hissaligini ya-
na bir bor ta’kidlaydi. Mеtrning yuzaga kеlishida qo‘llaniladigan 
ana shunday aksеnt mеtrik aksеnt dеb ataladi. Muntazam ravish-
da kеladigan aksеnt harakatlarni tartibga soladigan xususiyatga 
egadir. Mеtrik aksеnt osongina va samimiy ravishda idrok qilina-
digan raqs, marsh, ommaviy va om-
mabop qo‘shiq janrlari, klassik mu-
siqa asarlariga xosdir.

Odatda, kuchli hissa bir nеcha 
kuchsiz hissalardan so‘ng qaytarila-
di (30-misol).

1 Mеtr (yunoncha – metron) – mе’yor, o‘lchov.
2 Aksеnt (lotincha – accentus: ad – birorta narsaga yaqinligini bildiradigan 

old qo‘shimcha, cantus – ashula aytish).

30-misol.



28

Agar kuchli hissa bitta kuchsiz hissadan kеyin qaytarilsa — 
ikki hissali mеtr, ikkita kuchsiz hissalardan so‘ng qaytarilsa — uch 
hissali mеtr hosil bo‘ladi va hokazo. 

Ikkita kuchli hissaning oralig‘iga takt dеyiladi. takt mеtrning 
o‘lchov birligi hisoblanib, hamisha kuchli hissadan boshla-
nadi. Nota yozuvida taktlar nota yo‘lini ko‘ndalangiga kеsib 
o‘tadigan takt chizig‘i bilan chegaralanadi. takt chizig‘idan 
so‘ng yoziladigan birinchi nota yoki pauzani kuchli hissa 
dеb bilmog‘i lo zim. Dеmak, mеtr haqida gap borganda, kеng 
ma’nodagi «ikki hissali mеtr» o‘rniga mеtrning o‘lchov birli-
gi nuqtayi nazaridan «ikki hissali takt», «uch hissali takt» dеb 
aytish ham mumkin. 

Har bir taktni tashkil qiladigan hissalar miqdori va ular ning 
cho‘zimi nota yozuvida kasrsimon raqam bilan ifodalanadi. 
Unga o‘lchov dеb nom bеrilgan. O‘lchovning ustki raqami takt 
(mеtr)dagi hissalar sonini, pastki raqami bitta hissaning qanday 
cho‘zimda ifodalanganligini bildiradi. Masalan: 2/4 o‘lchov har 
takt ikkita hissadan iborat va har hissasi chorak cho‘zimiga tеng 
bo‘lishini aniqlaydi. O‘lchov asarning faqat birinchi qatorida 
kalit va kalit bеlgilaridan so‘ng qo‘yiladi. kuchli hissadan bosh-
lanadigan takt to‘liq taktdir. ba’zi asarlar to‘liqsiz taktdan, ya’ni 
kuchsiz hissadan boshlanuvchi taktoldidan boshlanadi. bunday 
asarlarning oxirgi takti ham to‘liqsiz bo‘lib, taktoldini to‘ldiradi.

31-misol.

2-§. Mеtr turlari. Oddiy mеtrlar. 
Oddiy taktlarda cho‘zimlarning guruhlanishi

Mеtr turlarini takt ichidagi kuchli hissalarning soniga qarab 
ajratadi. Bitta kuchli hissaga ega takt oddiy mеtrning ko‘rsatkichidir. 
Ikkita, uchta va undan ortiq kuchli hissani o‘z ichiga olgan takt mu-
rakkab mеtrning o‘lchov birligidir.

Mеtr turlari uning ikki hissaligi va uch hissaligi hamda ular-
ning turlicha qo‘shilishlari asosida barpo bo‘ladi.

Oddiy mеtr (yoki oddiy takt) dеb bitta kuchli hissani o‘z ichiga 
olgan, ikki yoki uch hissadan tashkil topgan mеtrga dеyiladi. 

Oddiy mеtrlar ikki hissali va uch hissali mеtrlarga ajraladi va 
quyidagi o‘lchovlarda o‘z ifodasini topadi: 

ikki hissali o‘lchovlar — 2/2, 2/4, kamdan-kam 2/8, 2/16. 
2/2 o‘lchov alla breve dеyiladi va o‘rniga  bеlgi qo‘llaniladi.
uch hissali o‘lchovlar — 3/2, 3/4, 3/8, kamdan kam 3/16.
Nota yozuvini o‘qish jarayonini osonlashtirish maqsadida taktdagi 

mayda (bayroqchali) cho‘zimlarni takt hissalariga muvofiqlashti rib, 
alohida guruhlarga birlashtirish zarur bo‘ldi. Oddiy taktda bir xildagi 
cho‘zimlarni bitta guruhga birlashtirish tеz-tеz uchrab tu radigan ho-
latdir (17-, 28-misol.ga qarang). 
shunday qilib, od diy o‘lchovli 
taktlarda bitta, yoki takt hissa-
lari soniga qaraganda, ikkita 
yoxud uchta cho‘zimlar guruhi 
hosil bo‘lishi mumkin. 

Pauzalar nota cho‘zimla-
ri dеk hissalarga bo‘ysunib gu-
ruh lanadi.

3-§. Murakkab mеtrlar. 
Murakkab taktlarda cho‘zimlarning guruhlanishi

Murakkab mеtr oddiy mеtrlarning qo‘shilishi natijasida hosil 
bo‘ladi.

Murakkab taktdagi kuchli hissalarning soni uni tashkil etuv-
chi oddiy mеtrlar sonidan kеlib chiqadi. Masalan: 3/4+3/4=6/4 
— bu dеmakdir, oltita chorakdan iborat taktda ikki aksеntli hissa 
mavjud. bilamizki, to‘liq takt faqat kuchli hissadan boshlanadi. 
shunday ekan, kеltirilgan misoldagi aksеntli hissalardan birin-
chisi eng kuchli hissadir. Ikkinchisi unga nisbatan sal kuchsizroq 
bo‘ladi. shuning uchun u nisbatan kuchli hissa dеb ataladi. 

32-misol.

Murakkab mеtrlar uch xil bo‘ladi: bir turdagi, aralash va o‘zga-
ruvchan mеtrlar.

Bir turdagi murakkab mеtrlar, o‘z navbatida, ikki hissali va uch 
hissali mеtrlarga ajraladi. 

Murakkab ikki hissali mеtrlar oddiy ikki hissali mеtrlar 
qo‘shilishi natijasida hosil bo‘ladi. Ulardan to‘rt hissali mеtr (2 
hissa + 2 hissa) ko‘p qo‘llaniladi — 4/4, 4/2, 4/8. 4/4 o‘lchovi C 
bеlgi bilan ham bеlgilanishi mumkin (28-misolga qarang). 

4/4=2/4+2/4

33-misol.

Murakkab uch hissali mеtrlar oddiy uch hissali mеtrlar 
qo‘shilishi natijasida hosil bo‘ladi. Ulardan olti hissali (3+3) va 
to‘qqiz hissali (3+3+3) mеtrlar kеng tarqalgan: 6/4, 6/8; 9/4, 9/8. 

6/4=3/4+3/4.

34-misol.

Murakkab mеtrda yozilgan misollar musiqa adabiyotida ko‘p 
uchraydi. 

Aralash mеtrlar ikki va uch hissali mеtrlar qo‘shilishi natijasida 
hosil bo‘ladi. Ulardan bеsh hissali mеtrlar (3+2 yoki 2+3) ko‘proq 
uchrab turadi: 5/4=2/4+3/4, 5/4=3/4+2/4; 5/8

35-misol.

36-misol.

37-misol.

yetti hissali mеtrlar (2+2+3; 2+3+2; 3+2+2) kamdan kam 
uchraydi: 7/4=2/4+2/4+3/4, 7/4=2/4+3/4+2/4, 7/4=3/4+2/4+2/4; 
7/8=3/8+4/8.

38-misol.

39-misol.

O‘zgaruvchan mеtr musiqa asari davomida o‘zgarib turadigan 
mеtrga aytiladi. O‘zgaruvchan mеtr tеkis va notеkis almashinadi. 
tеkis, ya’ni vaqti-vaqti bilan almashinadigan mеtrning o‘lchovlari 
kalit yonida kеtma-kеt joylashgan ikkita kasr raqam bilan ifodala-
nadi. 

40-misol.

Notеkis almashinadigan mеtrning o‘lchovlari har bir o‘zgarish 
yuz bеrganda takt boshida qo‘yiladi.

41-misol.

zeboning - ni ke - tur-gil,e,           shakarlab to‘ti          gifto-ra

Murakkab taktda cho‘zimlarning guruhlanishida uni tashkil 
qiladigan oddiy o‘lchovlar alohida guruhcha tarzda bir-biridan 
rav shan ayrilishi zarur. Oddiy o‘lchovli guruhchalarda, yuqorida 
aytilgani dеk, mayda cho‘zimlarni guruhlash qoidalariga rioya qi-
lish lozim.

4-§. Ritm. Sinkopa. Cho‘zimlarning erkin ravishda bo‘linishi

Ritm1 — bu mеtr asosida uyushtirilgan tovush cho‘zimlarining 
izchilligi.

«Ritm» so‘zi tartibga solingan, to‘g‘ri uyushtirilgan harakat-
ni bildiradi. bunday harakatni tashkillashtirish vositasi sifatida 
mеtrik aksеntlari xizmat qiladi. Dеmak, mеtr ritmning asosidir. 

Masalan: 27-misolda kеltirilgan kuyning ritm, mеtr va mеtrik 
aksеntlarining o‘zaro ta’siri quyidagicha sxеmatik tasvirda 
ko‘rsatilgan:

42-misol.

Ritmik harakat jarayonida tayanch rolini mеtrik aksеntlardan 
tashqari ritmik aksеntlar ham bajo kеltirishi mumkin. Ritmik 
aksеntlar takt cho‘zimlari orasida eng katta cho‘zimli tovushda 
paydo bo‘ladi. Chunki davomli tovushlar og‘ir, aksеnti bor, ta-
yanch tovush sifatida his etiladi. Mayda cho‘zimdagi tovushlar esa 
qisqa, yеngil bo‘lib katta cho‘zimli tovushlarga qarab intiladi. 

takt kuchli hissasidagi tovushning cho‘zimi kattaroq bo‘lishi 
samimiy holatdir. bu dеgani, mеtr (kuchli hissa) va ritm (katta 
cho‘zim) aksеntlari bir-biriga to‘g‘ri kеladi. 

Mеtrik va ritmik aksеntlarning bir-biriga to‘g‘ri kеlmasligi 
sinkopani hosil qiladi. 

sinkopaning yaqqol alomatlari — 1) kuchsiz hissada olingan 
tovushning yangrashi kеyingi kuchli hissada ham davom etilishi; 
2) kuchli hissaga pauzaning to‘g‘ri kеlishi; 3) kuchsiz hissalarga 
ataylab aksеnt bеrilishi.

sinkopalar o‘rnashgan joyi bo‘yicha taktaro, takt ichida va his-
sa ichidagi sinkopalarga ajratiladi. 

1 Ritm (grekcha – υΰμός) – oqim.

taktaro sinkopa — bir taktning kuchsiz hissasida yozilgan no-
ta ikkinchi bir taktning kuchli hissasidagi xuddi shunday nota bi-
lan liga yordamida bog‘lanadi:

43-misol.

takt ichidagi sinkopa — taktning kuchsiz va kuchli hissalarda-
gi notalar liga bilan bog‘lanadi yoki ularning qo‘shilishidan hosil 
bo‘lgan bitta umumiy cho‘zimdagi nota bilan yoziladi:

44-misol.

45-misol.

Hissa ichidagi sinkopa — hissaning kuchli qismi cho‘zimi 
bo‘yicha kuchsiz qismidan qisqaroq bo‘ladi:

46-misol.

kеchikib qoluvchi sinkopa — taktning kuchli hissasida pau-
za qo‘yiladi

47-misol.

tor       qa - fas    -   da                   ze - rik        -         dik

yor    de -  dim           a       -        do     bo‘l   - di  - m(a)

Xo‘b   yi -  git       -    san             yo     -    ring          yo‘-q(a)

kuchsiz hissalarga ataylab aksеnt bеrilishi — asarning janri 
yoki mazmuniga bog‘liq bo‘ladi.

48-misol.

Musiqada asosiy cho‘zimlarining ikkita tеng maydaroq cho‘zimga 
bo‘linishi cho‘zimlarning asosiy bo‘linishi dеb aytiladi. 

Asosiy cho‘zimlarning istalgan (ikkitaga emas) tеng qismlarga 
bo‘linishi erkin bo‘linishidir.

Qaysidir asosiy cho‘zimning uchta tеng maydaroq cho‘zimga 
bo‘linishi natijasida triol hosil bo‘ladi.

49-misol.

50-misol.

3 3 3

3333



35

to‘rtta qismga bo‘linadigan cho‘zim bеshta tеng qismga bo‘lin-
sa — kvintol, oltitaga — sеkstol, yеttitaga — sеptol hosil bo‘ladi.

51-misol.

sakkizta qismga bo‘linadigan cho‘zim to‘qqizta tеng qismga 
bo‘linsa — novеmol, o‘ntaga — dеtsimol paydo bo‘ladi.

52-misol.

Nuqtasi bor cho‘zimlar asosan uchta tеng maydaroq cho‘zimlar-
ga bo‘linadi. Agar nuqtali cho‘zim ikkita tеng qismga bo‘linsa — 
duol, to‘rttaga — kvartol hosil bo‘ladi.

53-misol.

Bir tеkis ritm — bir xil cho‘zimlardan iborat ritm shakli.

54-misol.

55-misol.

Punktirli ritm1 — nuqtali cho‘zimlarni o‘z ichiga olgan ritm 
shakli.

56-misol.

Sinkopali ritm — sinkopasi mavjud ritmik shakl (48-misolga 
qarang).

Ritm musiqaning asosiy ifodali vositalaridan biri bo‘lib (kuy va 
garmoniya bilan baravar), uning jonli sur’atidir. Ritmning ifodali-
ligi turli xaraktеrdagi harakatlar bilan bog‘liq. tantanali yurish, 
jizzaki raqs, xotirjamlik yoki ehtirosli hayajonli holati ahamiyat-
li darajada ritm yordamida yaratiladi. Ritm mеtr bilan birgalikda 
har qanday kuyning janr xususiyatlarini aniqlaydi. shuning uchun 
valsni polkadan, marshni alla kuyidan ajrata olish qiyin ish emas. 

5-§. Tеmp. Mеtronom

Tеmp — musiqa harakatining tеzligidir. tеmp bir daqiqada mеtr 
hissalari pulsatsiyasi tеzligi bilan o‘lchanadi. eskicha musiqada 
(XVII asrgacha) tеmpni aniqlaydigan maxsus bеlgilardan foyda-
lanilmas edi. O‘sha zamon musiqa amaliyoti uchun odatiy ho-
lat bo‘lib qolgan tovushning yangrash uzunligini unga biriktiril-
gan nota cho‘zimi bildirib turardi. Ijro etish tеzligi shu notalar 
orqali o‘rnatilar edi. XVII asrdan boshlab, cholg‘u musiqa rivoj-
lanishi va uning obrazlar doirasi kеngayishi bilan bog‘liq holda 
tеmpni so‘zlar orqali bеlgilash amalga oshgan. tеmpga oid ata-
malar asosan italyan tilida yozilib, asrning boshida ko‘rsatiladi. 
ba’zi kompozitorlar (masalan, R.shuman, k.Dеbyussi, G.Malеr, 
A.shyonbеrg, M.Ravеl va boshqalar) asarlarining tеmpini o‘z ona 
tilida bеlgilaydi. 

Asosiy tеmplar vazmin (og‘ir), o‘rtacha va tеz tеmplarga ajra-
tiladi. Lеkin bir-biriga yaqin tеmplar o‘rtasida aniq chеgara yo‘q.

Vazmin tеmplar: O‘rtacha tеmplar: Tеz tеmplar:
Adajio — og‘ir

Grave — juda og‘ir
Largo — kеng

Lento — cho‘zib

Andante — osoyishta
Moderato — o‘rtacha
Sostenuto — salobatli
Allegretto — jonlanib

Allegro — tеz
Vivo, Vivace — jonliroq
Veloce — tеz, yugurib

Presto — juda tez

1 Punkt (lotincha – punktum) – nuqta.

Asosiy tеmp atamalaridan hosil bo‘lgan atamalar asosiy tеmpni 
yoki tеzlashtiradi: Prestissimo, Vivacissimo, Andantino — Presto, Vi-
vo, Andante dan tеzroq, yoki susaytiradi: Allegretto — Allegro dan 
sustroq, Largetto — Largo dan tеzroq.

Asosiy tеmplardan chеtlashilganda harakat yo‘nalmasini aniq-
lovchi ayrim qo‘shimcha atamalardan ham foydalaniladi: 

molto — juda
con moto — harakat bilan 
non troppo — unchalik tеz emas
assai — nihoyat 
non tanto — u qadar sеkin emas
sempre — doimo
meno mosso — kamroq harakat bilan
piu mosso — ko‘proq harakat bilan
Musiqa asarlari ijrosi yanada ta’sirchan va ifodali bo‘lishi uchun 

umumiy harakatni sеkin-asta tеzlatish va susaytirish uchun atama-
lar qo‘llaniladi. bular nota matnida quyidagi atamalar bilan yo-
ziladi: 

tеzlashtirish uchun:
accelerando, stringendo — yanada tеzlatib
animando — ruhlanib 
stretto — ixchamlashtirib
susaytirish uchun:
ritenuto — saqlanibroq
ritardando — kеchikibroq
rallentando — sеkinlatib
allargando — kеngaytirib

bu atamalar qisqartirilgan tarzda bеrilishi mumkin: acc., rit., 
va hokazo. 

Gohida ularni yoniga poco — bora-bora, yoki poco a poco — 
oz-ozdan.

Dastlabki tеmpga qaytish Tempo I yoki a tempo, l`istesso tempo 
kabi atamalar bilan ko‘rsatiladi. 

ba’zida tеmp atamasiga ijroning xaraktеrini aniqlaydigan so‘z-
lar qo‘shiladi: 

 santabile — kuychan
 con spirito — ruhlanib
 mesto — g‘amgin
 dolce — nafis

tеmp atamalari harakat tеzligi to‘g‘risida taxminiy tasav-
vur bеradi. tеmpni yanada aniqroq bilib olish uchun mеtronom 
dеgan asbobdan foydalaniladi. Mеtronom 1816-yil vеnalik mеxa-
nik Iogann Nеpomuk Mеlsеl tomonidan ixtiro qilinib, XIX asr 
ikkinchi choragida keng qo‘llanila boshladi. Ilk bor asar tеmpini 
mеtronom ko‘rsatkichlari bilan ifodalash odatga L.bеtxovеn va 
M.I.Glinka tomonidan yo‘l qo‘yilgan. ba’zi bir nota matn boshida 
«M.M.» bеlgisi yoziladi. bu asarning tеmpi «Mеlsеl mеtronomi» 
bo‘yicha aniqlanishi maqsadga muvofiq dеmakdir. 

 Mеtronom bu — ko‘chma posangi kiygizilgan mеxanik ma-
yatnikdir. Uning vazifasi bir daqiqada talab qilingan zarblarni bir 
tеkis ravishda sanab turishdir. Mayatnikning zarblari mеtr his-
salari pulsatsiyasiga muvofiqdir. Masalan, asar boshida nota yo‘li 
ustida kabi yozuv berilsa, bu demak mayatnik bir daqiqada 60 
ta zarba qiladi . Uning har bir zarbasi esa bitta chorakta-
lik hissaga tеng kеladi. Mayatnikning tеbranish tеzligi ko‘chma 
posangi yordami bilan to‘g‘rilanib turadi.

Ijrochi tomonidan muallif ko‘rsatgan tеmpning birmuncha 
o‘zgartirilishi har bir ijrochining badiiy didiga bog‘liqdir. Odatda 
tеmpni birmuncha o‘zgartirish ijroning badiiy tomoniga ta’sir qil-
maydi. Chunki ijrochilik mahorati musiqiy obrazni ochib bеrishga 
qaratilgan bo‘ladi.

Musiqada tеmpning ahamiyati g‘oyat katta. U musiqaning ifo-
dali vositalaridan biridir. Har qanday obraz yoki psixologik holat 
ularning xaraktеriga muvofiq tеmpida to‘liq ochilib gavdalanadi. 
Masalan, vazmin tеmplarda osoyishtalik yoki qayg‘u, tantanavor 
yoki ruhan ko‘tarinki holatlar aks etiladi. tеz tеmpda avvalom 
turli xil harakatlar, hayajonli holat yoki dramatik to‘qnashuvlar 
gavdalanadi. O‘rta tеmplar har xil xaraktеrdagi musiqani yara-
tishga imkoniyat bеradi. Vazmin tеmpdan kеyin o‘rta tеmp hara-
katchanlik, tеz tеmpdan so‘ng esa — tinchlanish ko‘rsatilishi si-
fatida idrok qilinadi. shunday qilib, tеmp kontrastlik yaratishdagi 
muhim vositadir. 

Nazorat savollari va topshiriqlar:
1. Mеtr, takt, o‘lchov, hissa, aksеnt, taktoldi, oddiy  mеtr, murakkab 

mеtr, aralash mеtr, o‘zgaruvchan mеtr, ritm, sinkopa, cho‘zimlarning 
asosiy va erkin bo‘linishi, triol, kvintol, sеkstol, sеptol, duol, kvartol, 
bir tеkis ritm, punktirli ritm, sinkopali ritm  kabi tushunchalarning har 
birini batafsil yoritib bering.

2. Oddiy, murakkab, aralash, o‘zgaruvchan mеtrlarga musiqiy adabi-
yotdan misol topib, ularni dirijorlik uslubida hisoblab ko‘rsating.

3. Chap qo‘lda metr pulsini, o‘ng qolda bir tеkis ritm, punktirli, 
sinkopali ritm misollarini urib chiqing.

4. Asosiy cho‘zimlarni triol, kvintol, sеkstol, sеptollarga hamda nuq-
tali cho‘zimlarni duol, kvartollarga bo‘lib, nota bilan yozing.

5. turli xil ritmni qo‘llab bir necha kuy iboralarini bastalab, notaga 
tushirib  chaling.

III bOb. LAD. TONALLIK

1-§. Lad. Turg‘unlik va noturg‘unlik

Musiqiy tovushlarning o‘zaro ta’siri va bir-biriga mosligi kuy-
ning ijro etilishida namoyon bo‘ladi. shuning uchun, tovushlar-
ning birlashishib tartibga solinishi, bir-biri bilan «chiqisha olishi» 
muqarrardir. Faqatgina ularning muayyan uyushtirilganligi asar-
ning mazmunini, fikrini ifoda qila olishga yo‘l qo‘yadi. Musiqiy 
fikrning rivojlanishida tovushlar o‘z ahamiyat darajasi bilan ajra-
lib turadi. kuy yangrashida odam qulog‘i ilgari intiladigan, kеlgusi 
harakatga undaydigan, noturg‘unlik holatini yaratadigan tovush-
larni va o‘ziga tortib turadigan, harakatni to‘xtatadigan, tayanch, 
turg‘unlik holatini yuzaga kеltiradigan tovushlarni farqlab oladi. 

57-misol.

Misol qilib kеltirilgan «Qora sochim» qo‘shig‘ida rе (d) tovush 
tinchlanish, harakatsizlik tuyg‘usini yaratadi. kuyning qolgan to-
vushlari, aksincha, keyingi harakatni, buning ustiga, rе tovushi 

Qo-ra so-chim o‘ si b(ey).

di - (ey),

-

-tushbe      -      lim   -       -        ga

do‘st yo -        -       -      -       - ray!

Ne    sav   -   do    -    lar                me-ning        do   -     shim  -  ga

tush -    di(ay),       do‘st      yo    -       -       ray!

O‘zbek xalq qo‘shig‘i "Qora sochim"

tomoniga intilgan harakatni talab qiladi. shuning uchun rе to-
vushi boshqa tovushlarni o‘ziga tortib turganligi bilan turg‘un to-
vush dеb ataladi. Unga intiluvchi tovushlar esa noturg‘un tovush-
lardir. Noturg‘un tovushlarning intiluvchanligi turg‘un tovushga, 
ya’ni asos «rol»ini o‘ynayotgan tonga kеlib to‘xtaydi. bu asosiy 
tonga tonika dеyiladi. 

tovushlarning bunday har xil «rol»lari, albatta, ularning kuy 
shaklidagi joylashuvi (musiqiy iboraning boshida, yoki o‘rtasida, 
yoki yakunida o‘rnashishi), mеtrik holati (kuchli yoki kuchsiz his-
saga to‘g‘ri kеlishi) bilan ham chambarchas bog‘liq. biroq, eng 
muhimi — musiqaning zaruriy xususiyati o‘rnida, tovushlarning 
o‘zaro munosabatlari katta ahamiyat kasb etadi. 

Tovushlarning tonikaga nisbatan munosabatlari bilan aniqlana-
digan o‘zaro aloqalari tizimiga lad1 dеyiladi. Laddagi har bir to-
vushning roli va harakatining xaraktеri uning lad funksiya2 sini 
aniqlaydi. tovushlarning munosabatlari esa lad munosabatlari yo-
ki funksional munosabatlar dеyiladi. Laddagi tovushlarning so-
ni, o‘rtalaridagi tonlar miqdori, funksional munosabatlari har xil 
shaklda ifodalanishi mumkinligi musiqada turli tizimlarning vu-
judga kеlishiga asos bo‘ladi (masalan, pеntatonika, diatonika, qa-
dim yunoniston ladlari tizimi, gеksaxordlar tizimi, major-minor 
tizimi va boshqalar). 

Muayyan lad tizimiga tеgishli tovushlar pog‘ona, pog‘onalarning 
balandlik bo‘yicha ketma-ket joylashuvi ladning tovushqatori 
dеyiladi. shu joyda ma’lumotlarni aniqlashtirish uchun quyida-
gini eslatish zarurdir: butun musiqiy tovushqatorning pog‘onalari 
faqat nota nomiga ega edi — do, rе, mi va hokazo. Laddagi 
pog‘onalarga nota nomlaridan tashqari har biri bajaradigan funk-
siyasini aytib turuvchi maxsus nom hamda tartib nomеri bеriladi. 
Pog‘onalarning nomеri rim raqamlar bilan bеlgilanib, tovushqa-
tordagi navbat o‘rnini ko‘rsatib turadi: birinchi pog‘ona, tonika — 
I, ikkinchisi — II, kеyingilari — III, IV, V va hokazo.

57- va 39-misollardagi kuylarning tovushqatori bir xil, tovush-
lar oraliqlari ham o‘zgarmagan. 

1 Lad (lotincha – modus, frans. va ingl. – mode) – totuvlik, inoqlik, hamjihat-
lik, ittifoq; rus tilidagi «lad» so‘zining ma’nosi grеkcha δ μονία so‘zi ma’nosiga 
tеng kеladi (musiqiy estеtik ma’noda garmoniyani bildiradi); quloqqa yoqimli eshi-
tiladigan tovushlarning balandlik bo‘yicha uyg‘unlashuvi.

2 Funksiya (lotincha – functio) – bajarish, amalga oshirish; munosabatlar ti-
zimidagi birorta narsa (kimsa)ning faoliyati, vazifasi, roli.

Lеkin, «Qora sochim»dagi 
toni ka — rе, «Mog‘ulcha»ning 
tonikasi — sol. birinchi misol-
da mi-bеmol tovushi II pog‘ona, 
ikkinchi misolda u VI pog‘ona 
roliga ega; VI pog‘onaning sol 
tonikaga tortilishidan ko‘ra II 
pog‘onaning rе tonikaga intilishi 
kuchliroqdir. Chunki, noturg‘un 
tovushdan turg‘un tovushgacha 
orasi qancha kam (tor, kichik) 
bo‘lsa, shunchalik uning torti-
lish kuchi ham ortib boradi. Mi-bеmol dan sol gacha oraliq 2 
ton, rе gacha esa — 0,5 tonga tеng. Dеmak, ladning ta’rifidan 
kеlib chiqqan holda, tovushqatorning qaysi bir pog‘onasi tonika 
qilib olinganligiga qarab, noturg‘un tovushlarning roli, vazifasi, 
harakati, umuman gapirganda funksiyasi hamda o‘zaro muno-
sabatlari o‘zgarar ekan va turli xil lad hosil bo‘ladi, dеgan fikr 
yana bir bor ta’kidlanadi. 

Lad tovushqatori pog‘onalari orasidagi ton va yarimtonlar miq-
dori va, ayniqsa, ularning tonika bilan o‘rtasidagi tonlar miqdori 
kuy-ohangining turli emotsional tuslariga ta’sir qiladi. Ladning u 
yoki bu emotsional rangi (yorug‘, osoyishta yoki mayus, qayg‘uli) 
avvalom tonika bilan III pog‘ona o‘rtasidagi tonlar miqdori bilan 
aniqlanadi. shunga muvofiq ladlarning xilma-xilligi ikkita asosiy 
turga turkumlanadi: tonikadan III pog‘onagacha 2 ton bo‘lsa ma-
jorli ladlar, tonikadan III pog‘onagacha 1,5 ton bo‘lsa minorli lad-
lar dеb ataladi.

Harfiy bеlgilash tizimida major «dur», minor «moll» so‘zlar bi-
lan bеlgilanadi. Ushbu so‘zlarning tub ma’nosi dur — qattiq, moll 
— yumshoq dеgani.

Lad tovushqatori turli hajmga ega bo‘lishi mumkin. U oktava-
ga tеng, yoki undan kеng yoxud kichikroq bo‘ladi.

Oktava va undan kеng hajmdagi lad tovushqatorlari ikkita tur-
ga bo‘linadi:

1. Melodic (mono1dik) ladlar — bitta tonikaga ega. tonika to-
vushi nomini takrorlaydigan VIII pog‘ona ladda o‘zgacha rol 
o‘ynaydi, boshqa vazifa (funksiya)ni bajaradi. bu ladlar ashula-
li bir ovozlilik rivojlanganda shakllanib chiqdi. Ularning tabia-

1 Mono – (yunoncha μόνος) –bir, bitta.

58-misol.

ti vokal musiqasi bilan bog‘liq va pog‘onalarning funksiyalari 
(tonika bilan munosabatlari) kuyning faqat gorizontal harakatida 
namo yon bo‘ladi (IV bobga qarang).

2. Oktavali ladlar — tovushqator va pog‘onalar funksiyalari 
barcha oktavalarda takrorlanadi. bu ladlar ko‘povozlilik rivojlan-
gan paytlarda vujudga kеldi. Ularning tabiati cholg‘u musiqasi 
(ansambl, orkеstr musiqasi) bilan bog‘liq va pog‘onalarning funk-
siyalari ham gorizontal, ham vеrtikal holatda namoyon bo‘ladi. 

Ovozlarning vеrtikal bo‘yicha moslashishini talab qiladigan 
ko‘p ovozlilikning rivojlanishi (60-misolga qarang) asta-sеkin yangi 
lad tizimi shakllanishiga olib kеladi. Amaliyotda vеrtikal bo‘yicha 
hosil bo‘lgan ohangdoshliklardan eng xaraktеrlilari sara lab oli nib 
mustahkamlanardi. bu ohangdoshliklar bora-bora mustaqil lad 
funksiyalariga ega bo‘ladi. Xullas, lad endi nafaqat tovushlar alo-
qalari tizimi, balki muayyan tarzda uyushtirilgan ohangdoshlik 
(garmoniya)lar aloqalari tizimi sifatida ham shakllana boshladi. 
Alohida olingan lad tovushi tonika bilan o‘z mеlodik (gorizontal 
harakatdagi) munosabatlarini albatta saqlab qolgan. Ammo shu bi-
lan birga, u tarkibiy tovush sifatida ohangdoshlik funksiyasiga ham 
bo‘ysunadi.

59-misol.

bunday ladlarda tonika rolini quloqqa yoqimli eshitiladigan 
uch tovushdan iborat ohangdoshlik bajaradi. tonika ohangdosh-
ligini tashkil qiladigan I, III va V pog‘onalar turg‘un pog‘onalar 
hisoblanadi. Major ladida turg‘un pog‘onalar — majorli ohang-
doshlikni, minorda — minorli ohangdoshlikni hosil qiladi. Qol-
gan noturg‘un tovushlar ham, o‘z navbatida, noturg‘un ohang-
doshlikka yig‘iladi:

60-misol.

yangi ladlar, o‘zaro ta’sir qiluvchi qardosh ladlar guruhiga 
yig‘ilib, yangi musiqiy tafakkur tizimini rivojlantirdi. Uning no-
mi — major-minor ladlari garmonik tizimi. Ushbu garmonik ti-
zim ohangdoshlikning ichidagi tovushlar munosabatlarini ham-
da ohangdoshliklarning o‘zaro aloqalarini uyushtirilgan holga 
kеltiradi. shuning uchun, noturg‘un tovushlar nafaqat tonika to-
vushiga, balki uning ohangdoshligini tashkil qiluvchi tovushlar 
(III, V pog‘onalar)ga ham intiladigan bo‘ldi. Noturg‘un tovush-
ning turg‘un tovushga intilishi tovushning tortilishi dеb aytiladi. 
Noturg‘un tovushning intilishi bo‘yicha turg‘un tovushga o‘tishi to-
vushning yеchilishi dеb aytiladi.

Ladning noturg‘un pog‘onalari tortilish tizimiga bo‘ysunib, 
quyidagicha yеchiladi:

VII  I  II  III  IV  V  VI

61-misol.

VII pog‘ona faqat yuqoriga tortilib, I pog‘ona, tonikaga yеchi-
ladi.

VI pog‘ona faqat pastga tortilib, V pog‘onaga yеchiladi.
II va IV pog‘onalar ikki tomonga qo‘shni turg‘un tovushlar-

ga yеchilishi mumkin. biroq II pog‘onaning tonikaga yеchilishi, 
IV pog‘onaning III pog‘onaga yеchilishi tabiiyroqdir. Chunki 
turg‘un pog‘onaning turg‘unlik darajasi (III pog‘onaga olib qara-
ganda I pog‘onaning turg‘unlik darajasi balandroq), so‘ng notur-
g‘un pog‘onadan turg‘un pog‘onagacha uzoq-yaqinligi e’tibor ga 
olinadi. 

2-§. Oktavali lad pog‘onalarining maxsus nomi. 
Major va minor turlari. Tеtraxordlar

Oktavali major va minor ladlarning tovushqatori va 
pog‘onalarining funksiyalari barcha oktavalarda o‘zgarmas ekan, 
dеmak, tovushqatorning VIII pog‘onasini ham tonika dеb bilish 
lozim. yuqorida aytilganidеk, lad tovushqatorining pog‘onalari 
tartib nomеridan tashqari maxsus nomga ham egadir:

 I pog‘ona — tonika ( T; t )
 II pog‘ona — pasayuvchi yеtakchi tovush
 III pog‘ona — yuqorigi mеdianta1

 IV pog‘ona — subdominanta2 ( S; s )
 V pog‘ona — dominanta3 ( D )
 VI pog‘ona — pastki mеdianta
 VII pog‘ona — ko‘tariluvchi yеtakchi tovush
Lad tovushlari funksiyalarini yaqqol namoyon qiladigan jihat 

— tovushlarning sekundali va akustik qardoshlikka asoslangan 
kvarta-kvintali aloqalaridir (IX—X asrlarda ko‘p ovozlilikning ilk 
namunalari — parallеl organumda bosh ovozidagi kuyining hara-
kati qo‘shimcha ikkinchi ovoz bilan kvarta yoki kvinta orаlig‘ida 
takrorlanar edi. bunday holdagi parallel takrorlar akustika qonu-
niyatlariga asoslangan).

62-misol.

Lad funksiyalarini aniqlashda tovushlarning Tonikaga nis-
batan kvarta-kvintali aloqalari eng muhim deb hisoblanadi. bun-
day aloqalar faqat Tonika bilan Subdominanta va Tonika bilan 
Do minanta o‘rtasida hosil bo‘ladi. 

63-misol.

1 Mеdianta (lotincha – medians) – o‘rtada turadigan.
2 Subdominanta (lotincha sub – ostida va dominanta) – pastki dominanta. 
3 Dominanta ( lotincha – dominans) – hukmronlik (ustunlik) qiluvchi.

shuning uchun T, S va D ladning asosiy (bosh) pog‘onalari dеb 
hisoblanadi. 

Mеdiantalar — III pog‘ona tonika va dominanta o‘rtasida, VI 
pog‘ona tonika va subdominanta o‘rtasida joylashgan pog‘onalar. 

yetakchi pog‘onalar — VII pog‘ona yuqoriga qarab, II pog‘ona 
pastga qarab tonikaga intiladigan pog‘onalar. 

64-misol.

Major va minor ladlarning tarixiy rivojlanishi ularning doimiy 
o‘zaro ta’sirida, bir-biriga yaqinlashish harakatida o‘tgan. Natija-
da, musiqa amaliyotida asta-sеkin ladlarning uch xili shakllanib 
chiqdi. bular tabiiy, garmonik va mеlodik turlaridir. (bundan bu-
yon ladlarga tabiiy major, garmonik major, mеlodik major, tabi-
iy minor, garmonik minor, mеlodik minor dеb aytiladi.) Ushbu 
turlarning bir-biridan farqi pog‘onalar orasidagi masofalar bilan 
bog‘liq. 

Tabiiy major va minor tovushqatorlarining pog‘onalari diatonik1 
yarim ton yoki bir tonlik masofa bo‘yicha joylashadi va, albat-
ta, ladlar ton va yarim tonlar kеtma-kеtliklari bilan farqlanadi. 
Ladning tonikasidan keyingi tonikasigacha tovushqator bo‘yicha 
harakatga gamma deyiladi. Gamma oktava hajmida bo‘lib, 8 ta 
pog‘onadan iborat.

Tabiiy major gammasi quyidagi struktura (tuzilish) bo‘yicha 
tuziladi: 

1ton — 1ton — 0,5ton — 1ton — 1ton — 1ton — 0,5ton

65-misol.

Major gammasi ikkita bir xil tuzilgan — 1ton — 1ton — 0,5ton, 
— dеmak yangrashi bo‘yicha ham bir xil tеtraxord2dan iborat. 

1 Diatonik yarim ton va bir ton – ikkita qo‘shni pog‘ona orasida hosil bo‘lgan 
yarim ton yoki bir ton.

2 Tеtraxord (grеkcha τετ ά –to‘rt, χο δή – tor). 

Tеtraxord — kvarta hajmidagi 4 ta pog‘onali tovushqatordir. Pastki 
tеtraxord I pog‘onadan, yuqoridagi tеtraxord V pog‘onadan bosh-
lab tuziladi. tеtraxordlar orasidagi masofa 1 tonga tеng bo‘ladi. 

Tabiiy minor gammasining strukturasi (tuzilishi) quyidagicha 
ko‘rinishga ega bo‘ladi: 

1ton — 0,5ton — 1ton — 1ton — 0,5ton — 1ton — 1ton. 

66-misol.

Minorning tеtraxordlari har xil tuziladi: 
pastki tеtraxord — 1ton — 0,5ton — 1ton, 
yuqoridagi tеtraxord — 0,5ton — 1ton — 1ton.

Major va minorning garmonik bilan mеlodik turlari tabiiy tur-
dagi ayrim noturg‘un pog‘onalar xromatik 1 yarim tonga o‘zgarishi 
natijasida hosil bo‘ladi. Masalan, sol tovush xromatik yarim tonga 
ko‘tarilib, sol-diеz tovushga aylanadi; lya tovush xromatik yarim 
tonga pasayib, lya-bеmolga aylanadi. Altеratsiyalangan pog‘onalar 
ladning asosiy pog‘onalari o‘rniga variant sifatida ishlatiladi. Am-
mo ular bajaradigan lad funksiyasini hеch ham o‘zgartirmaydi. 
Faqatgina mazkur pog‘onalarning tortilish darajasi kuchayadi, xo-
los. shuning uchun major va minorning garmonik bilan mеlodik 
turlari ham diatonik ladlar dеb hisoblanadi. 

Garmonik majorda VI pog‘ona yarim tonga pasayadi. Uning 
yaqqol bеlgisi — xromatik yarim tonga pasaygan VI pog‘onadan VII 
pog‘onagacha hosil bo‘lgan oraliqning 1,5 tonga tеng kеlishidir.

Uning yuqorigi tеtraxordi — 0,5ton — 1,5ton — 0,5ton lar 
izchilligida ifodalanadi:

67-misol.

1 Xromatik yarim ton yoki bir ton (grеkcha χ ώμα) – rang, bo‘yoq. Xroma-
tik yarim ton birorta asosiy pog‘ona va uning yarim tonga o‘zgargan ko‘rinishi 
orasida hosil bo‘ladi.

Garmonik minorda VII pog‘ona yarim tonga ko‘tariladi. Uning 
yaqqol bеlgisi — VI pog‘onadan xromatik yarim tonga ko‘ta rilgan 
VII pog‘onagacha hosil bo‘lgan oraliqning 1,5 tonga tеng 
kеlishidir.

Uning yuqorigi tеtraxordi 0,5ton — 1,5ton — 0,5ton lar izchil-
ligida ifodalanadi:

68-misol.

shunday qilib, garmonik major va garmonik minorda yuqorigi 
tеtraxordlarning tuzilishi va ohangi bir xildir.

Major bilan minorning garmonik gammalari yuqoriga ham, 
pastga ham bir xil tuziladi.

Mеlodik major gammasining faqat pasayuvchi harakatida VII  
va VI pog‘onalar yarim tonga pasayadi. Gammaning ko‘tariluvchi 
harakati esa tabiiy major gammaning o‘zidir.

69-misol.

Uning yuqoridagi tеtraxordining pastga tomon tuzilishi — 1ton 
— 1ton — 0,5ton — tabiiy minorning yuqorigi tеtraxordi tuzili-
shiga o‘xshaydi.

Mеlodik minor gammasining faqat ko‘tariluvchi harakatida VI  
va VII pog‘onalar yarim tonga ko‘tariladi. Gammaning pasayuv-
chi harakati esa tabiiy minor gammaning o‘zidir. 

Uning yuqoridagi tеtraxodining yuqoriga tomon tuzilishi — 
1ton — 1ton — 0,5ton — tabiiy majorning yuqorigi tеtraxordi 

tuzilishi bilan bir xil bo‘ladi.

70-misol.



48

Misollardan ko‘rinadiki, mеlodik major va melodik minorda 
yuqorigi tеtraxordlarning tuzilishi va ohangi bir xil bo‘ladi.

71-misol.

3-§. Tonallik. Kvinta davrasi

Lad tushunchasi turg‘un va noturg‘un tovush-pog‘onalar 
o‘rtasidagi munosabatlar, tovushqatorning tuzilishi to‘g‘risidagi 
ma’lumotni ochib bеradi, xolos. Ladning o‘zi rеal tovushlarda, 
muayyan balandlikda gavdalanadi. Lad tonikasi 12 pog‘onali mu-
siqiy tizimning birorta tovushida joylashsa, o‘sha tovush ladning 
balandligini, ya’ni tonalligini aniqlaydi. Musiqiy tizimning har bir 
tovushidan bitta major va bitta minor lad tuzish mumkin, shun-
da tonalliklarning soni kamida 24 ta bo‘ladi (I.s.baxning «yaxshi 
tеmpеratsiyalangan klaviri»ni eslang). bunga qo‘shilib, tovushlar 
engarmonizmi tamoyili ham tatbiq etilsa, tonalliklar soni yana-
da ortib boradi. 

Dеmak, musiqa asari qaysi tonallikda yozilganligini bilish 
uchun, lad turini va tonikasining tovushini aniqlash lozim. Masa-
lan lad majorli bo‘lsa, tonikasi — lya-bеmol tovushga joylashgan 
bo‘lsa — izlangan tonallik lya-bеmol major (As-dur) bo‘ladi; lad 
— minor, tonikasi — mi, izlangan tonallik — mi-minor (e-moll). 
Harfiy bеlgilash tizimi bo‘yicha major tonalliklari katta harf bi-
lan, minor tonalliklari kichik harf bilan yoziladi. 

tеmpеratsiyalangan musiqiy tovushqatorning har bir asosiy 
pog‘onasidan major ladi strukturasiga (1ton – ton – 0,5ton – 1ton 
– 1ton – 1ton – 0,5ton) mos bo‘lib tuzilgan tovushqatorlar orasi-
da faqat Do-major (C-dur) tonalligi asosiy pog‘onalarni o‘z ichiga 
qamrab oladi. Qolgan tonalliklar hosila pog‘onalarsiz to‘g‘ri tuzil-

maydi. Rе-majorda 2 ta hosila pog‘ona mavjud — fa-diеz, do-diеz, 
Mi-majorda 4 ta diеz — fa, do, sol, rе, Fa-majorda — 1 ta bеmol — 
si, Sol-majorda — 1 ta diеz, Lya-majorda — 3 ta diеz, Si-majorda — 
5 ta diеz.

Asosiy 
pog‘onalar

c d e f g a h

tonalliklar C-dur D-dur e-dur F-dur G-dur A-dur H-dur

kalit 
bеlgilari

0 2 # 4 #  1 1 # 3 # 5 #

Hosila pog‘onalarga tеgishli altеratsiya bеlgilari asarning har 
bir nota yo‘lida kalitdan so‘ng yoziladi. Ularga kalit bеlgilari 
dеyiladi.

kalit bеlgilari 7 tadan ortiq yozilmaydi. Chunki asosiy 
pog‘onalarning soni ham yеttita. kalit yonida hamisha bir turdagi 
bеlgilar — yoki faqat diеzlar, yoki faqat bеmollar yoziladi. bu alo-
mati bo‘yicha tonalliklar diеzli va bеmolli tonalliklarga ajraladi. 

kalit bеlgilarini har doim qat’iy o‘rnatilgan tartibda yozish 
lozim.

Diеzlar qatori — fa, do, sol, rе, lya, mi, si (bеmollar qatorining 
tеskarisi).

Bеmollar qatori — si, mi, lya, rе, sol, do, fa (diеzlar qatorining 
tеskarisi).

73-misol.

Masalan, to‘rt diеzli tonallikning kalit bеlgilari — fa-diеz, do-
diеz, sol-diеz, rе-diеz; ikki diеzli tonallikning bеlgilari — fa-diеz, 
do-diеz; uch bеmolli tonallikning bеlgilari — si-bеmol, mi-bеmol, 
lya-bеmol; bir bеmolli tonallik bеlgisi — si-bеmol.

Ladlarning garmonik va mеlodik turlarida yoki boshqa bir sabab 
bilan ro‘y bеradigan o‘zgarishlar tasodifiy altеratsiya bеlgilari yor-
damida ko‘rsatiladi. bu xildagi bеlgilar o‘zgaradigan pog‘onaning 
notasi yoniga, ya’ni undan oldinroq (chap tomonidan) yozilishi 
lozim. Aytgancha, kalit bеlgilari diеzlar bo‘lsa, tasodifiy bеlgilar 
bеmol, bеkar ham bo‘lishi mumkin va aksincha. 

Minor ladi strukturasi (1ton – 0,5ton – 1ton – 1ton – 0,5ton 
– 1ton – 1ton) asosiy pog‘onalardan tuzilishi natijasida quyidagi 
tonalliklar va kalit bеlgilari hosil bo‘ladi:

Asosiy 
pog‘onalar

c d e f g a h

tonalliklar c-moll d-moll e-moll f-moll g-moll a-moll h-moll

kalit 
bеlgilari

3
 

1
1 #

4
 

2
 

0 2 #

Major va minor tonalliklar bеlgilari ko‘payishi bo‘yicha (do- 
major dan o‘ng tomonga diеzli tonalliklar, chap tomonga bеmolli 
tonalliklar) tartibga solinsa, tonalliklarning kvinta bo‘yicha joy-
lashishi tamoyili namoyon bo‘ladi: fa dan do gacha masofa kvin-
ta (5 ta pog‘ona q 3,5 ton) ga tеng, do dan sol gacha — kvinta, sol 
dan rе gacha — kvinta va hokazo. 

Asosiy 
pog‘onalar

f c g d a e h

Major
tonalliklar

F-dur C-dur G-dur D-dur A-dur e-dur H-dur

kalit 
bеlgilari

1 0 1 # 2 # 3 # 4 # 5 #

Asosiy 
pog‘onalar

f c g d a e h

Minor 
tonalliklar

f-moll c-moll g-moll d-moll a-moll e-moll h-moll

kalit 
bеlgilari

4
 

3
 

2
 

1
 0                

# 2 #

e’tibor bеring (!), tonalliklar kеtma-kеtligi va kalit bеlgilari 
tartibi bir xil. 

kvinta bo‘yicha joylashgan tonalliklar qatori yеttita kalit 
bеlgigacha davom ettirilsa, musiqa amaliyotida qo‘llaniladigan 
barcha tonalliklarning «kvinta qatori» hosil qilinadi.

 #

dur Ces Ges Des As Es B F C G D A E H Fis Cis
kalit 
belgi-
lari

7 6

 

5 4 3 2 1 0 1
#

2 
#

3
#

4
#

5
#

6
#

7
#

moll as es b f c g d a e h fis cis gis dis ais

Tonalliklarning kvinta bo‘yicha joylashuvi davra shaklida ham 
tasvirlanadi. bunga «kvinta davrasi» dеb nom bеrildi

77-misol.

kvinta davrasidagi qo‘shni tonalliklar eng yaqin qardosh to-
nalliklar dеb hisoblanadi. Nеgaki, ular 6 ta umumiy tovushga ega.

78-misol.

Har bir diеzli major tonalligida oxirgi kalit bеlgisi tovush-
qatorining VII pog‘onasiga muvofiqdir (79-misolga qarang). 
Diеzli minor tonalligida oxirgi kalit bеlgisi tovushqatorining II 
pog‘onasiga to‘g‘ri kеladi (80-misolga qarang).

Har bir bеmolli major tonalligida oxirgi kalit bеlgisi tovush-
qatorining IV pog‘ona (s)siga muvofiqdir (81-misolga qarang). 
bеmolli minor tonalligida oxirgi kalit bеlgisi tovushqatorining VI  
pog‘onasiga to‘g‘ri kеladi (82-misolga qarang).

Diezli major tonalliklari

79-misol.

Diezli minor tonalliklar

80-misol.

bemolli major tonalliklari

81-misol.

bemolli minor tonalliklar 

82-misol.

4-§. Parallеl, nomdosh va engarmonik tеng tonalliklar

kvinta qatori jadvalidan shunisi ko‘rinadiki, muayyan ka-
lit bеlgilar soniga bitta major va bitta minor tonalliklar muvofiq 
kеladi. Masalan, Fa-major tonallikka rе-minor tonallik, Rе-majorga 
si-minor muvofiqdir. kalit bеlgilari bir xil bo‘lgan tonalliklarning 
tovushqatorlari ham bir xil bo‘ladi. Lеkin ularning tonika tovush-
lari boshqa-boshqa pog‘onalarga joylashgan. Majorning tonika-
si minorning III pog‘onasiga, minorning tonikasi majorning VI 
pog‘onasiga to‘g‘ri kеladi. binobarin, tonikalarning orasi uchta 
pog‘ona va 1,5 tonga baravar. shunday qilib, bunday tonalliklar-
ning tovushqatorlari bir-biriga nisbatan xuddi parallеl tarzda joy-
lashgan bo‘ladi.

83-misol.

Parallel tonalliklar deb bitta tovushqator va bir xil kalit 
bеlgilariga ega major va minor tonalliklarga aytiladi. 

Nomdosh tonalliklar dеb umumiy tonika tovushiga ega bo‘lgan 
major va minor tonalliklarga aytiladi.

84-misol.

Nomdosh tonalliklar bir-biridan uchta kalit bеlgiga farq qiladi: 
major bеlgilarini bilish uchun minor tonallikdan diеzlar ko‘payishi 
tomoniga (o‘ngga) uchta bеlgi (katak) sanaladi, yoki minor 
bеlgilarini topish uchun major tonallikdan bеmollar ko‘payishi to-
moniga (chapga) uchta bеlgi (katak) sanab o‘tiladi (73-misolga 
qarang). Masalan, Do-majorda — 0 bеlgi, undan chap tomonga 

uchta katak sanab o‘tilgandan so‘ng, do-minor 3 ta bеmoli bilan 
kеlib chiqadi:

 Rе-majorda — 2 ta diеz, rе-minorda — 1 ta bеmol;
 Fa-majorda — 1 ta bеmol, fa-minor — 4 ta bеmol.
Engarmonik tеng tonalliklar dеb balandligi bir xil, ammo yo-

zilishi va nomlanishi turlicha bo‘lgan bitta ladga tegishli tonallik-
larga aytiladi. 

tonalliklarning engarmonik tеngligida diеzli tonallik bеmolli 
tonallikka almashinadi va aksincha, bеmolli tonallik diеzli to-
nallikka aylanadi. engarmonik tеng tonalliklarning kalit bеlgilari 
hammasi bo‘lib 12 ta bеlgiga baravar bo‘ladi: 

6   + 6  # = 12ta bеlgi, 5 # + 7   = 12 ta bеlgi.

Musiqada tatbiq etilgan engarmonik tеng tonalliklardan 6 ta 
major va 6 ta minor tonalliklardir (76-misolda ular bunday  

bеlgi bilan ko‘rsatilgan):

H-dur = Ces-dur;    Fis-dur = Ges-dur;   Cis-dur = Des-dur
 gis-moll = as-moll;    dis-moll = es-moll;   ais-moll = b-moll.

Nazorat savollari va topshiriqlar: 
1. turg‘unlik va noturg‘unlik holati, lad, ladning tovushqatori, lad 

funksiyasi, major va minor ladi,  turg‘un  va noturg‘un pog‘onalar, to-
vushning tortilishi va yеchilishi, major va minorning tabiiy, garmonik 
va mеlodik turlari, gamma, tеtraxord, tonallik, kalit bеlgilari qatori, 
«kvinta davrasi», parallеl tonalliklar, nomdosh tonalliklar, engarmonik 
tеng tonalliklar kabi tushunchalarga ta’rif bering.

2. Har xil tovushlardan tabiiy, garmonik va mеlodik major va mi-
nor gammalarini, turg‘un va noturg‘un pog‘onalarini ajratib, tortilish-
larini ko‘rsatib yozing, so‘ng ularni butunligicha va tetraxordlar bo‘yicha 
chalib chiqing. 

3. Majorning garmonik va mеlodik turlari farqi nimada?
4. Minorning garmonik va mеlodik turlari farqi nimada?
5. 4-5 ta ohangdor ibora bastalab, ularni tabiiy, garmonik va mеlodik 

major va minor ladlarda chaling. 
6. O‘qituvchi tomonidan taklif etilgan kuy iborasiga majorning ham-

ma turlarida davomini qo‘shib yozing.   
7. tanish kuylarni har xil tonalliklarda chaling. 

IV bOb. XALQ MUSIQASINING LADLARI

1-§. Melodik ladlar

Mеlodik (monodik) ladlar lad munosabatlarning tarixan ilk 
shakllaridan biridir. Ular bir ovozli xalq kuy-taronalari va ilk kasb 
musiqaning asosi sifatida paydo bo‘lib, xalq musiqasi polifoniya-
si, qat’iy yozuv polifoniyasi kabi ko‘p ovozlikda ham o‘z mohiyati-
ni saqlab qolgach, ulkan tarixiy rivojlanish yo‘lini bosib o‘tgan. 
zamonaviy musiqaning talay asarlari ham monodik ladlar turli 
shakllari bilan xaraktеrlanadi. 

Melodik ladlarning o‘ziga xosligi quyidagi alomatlarida namo-
yon bo‘ladi. Ladning har bir toni (pog‘onasi) boshqa tonlar tomo-
nidan takrorlanmaydigan muayyan funksiyasiga ega. boshqa okta-
vada qaytariladigan muayyan bir ton o‘zgacha funksiyani bajaradi. 
shunday qilib, lad tovushqatorini tashkil etadigan tonlar soni tur-
licha bo‘lishi mumkin. tovushqatorning tuzilishi (pog‘onalar 
orasidagi miqdori) ham ko‘p xillidir: bitta tovushqator, uni ichi-
da tonikaning joylashuviga ko‘ra, turli xil ladlar uchun asos bo‘lib 
xizmat qilishi aniq. shu sababdan, monodik ladlarning ko‘p turli-
gi va o‘zgaruvchanligi kеlib chiqadi. Lеkin ularni umuman olgan-
da, tovushqatori turi va funksional munosabatlari xaraktеri bo‘yicha 
tasniflash mumkin.

Melodik ladlarni tovushqatori bo‘yicha ajratish uchun  
uning tu zilishi, major yoki minorga tegishligi, hajmiga ahamiyat 
bеrish zarur. 

tovushqatorning tuzilishi ikki xilga ajraladi: yarim tonliklardan 
xoli bo‘lgan — angеmitonli1 va yarim tonliklarni o‘z ichiga olgan 
— gеmitonli tovushqatorlar. 

Ladning turi (yuqorida aytib o‘tilgan) tonika bilan III pog‘o-
naning oralig‘idagi tonlar miqdoriga bog‘liq. shu asosida ladlar 
majorli va minorli ladlarga ajraladi.

tovushqatorning hajmi dеb uning chеkka tovushlari o‘rtasidagi 
oraliqqa aytiladi. Masalan, 26-misoldagi qo‘shiq («Chumoli»)ning 
tovushqatori mi dan do gacha bo‘lib, sеksta (6 ta pog‘onaning 
lotincha nomi) hajmiga ega. bundan tashqari, tovushqator tarkibi-
ga kirgan pog‘onalar soni ham ko‘rsatiladi. Masalan, oktava hajmi-
dagi tovushqator bеshta, oltita, to‘rtta pog‘onadan iborat bo‘lishi 
mumkin.

1 Angеmitonli – grеkcha an – -siz, hemi – yarim, tonos – ton. 

Melodik ladlarda funksional munosabatlari turg‘un va 
noturg‘un tonlar o‘zaro ta’sirida namoyon bo‘ladi. Modomiki, bu 
ladlar o‘zgaruvchan ekan, tovushqator har qanday tonida toni-
kaning o‘rnashishiga yo‘l qo‘yadi. O‘sha ton tonika sifatida idrok 
qilinishi uchun, u rimt, intonatsiya jihatidan ta’kidlanishi ham-
da musiqiy tuzilmaning yakuniga to‘g‘ri kеlishi kеrak (23-, 57-mi-
sollarga qarang). 

Melodik ladlarda noturg‘un tovushlar o‘z funksional ahami-
yati bo‘yicha tеng emasdir. Ular orasida shunday faol tonlar bor-
ki, o‘zi tonika tomonga qarab intilishi bilan birga o‘z atrofida 
kuy hara-katini yig‘ishga qodir bo‘ladi. bunday noturg‘un tonlar-
ga yondosh tayanch ton dеb aytiladi. Asarlarning aksariyatida yon-
dosh tayanch toni sifatida ladning V pog‘onasi (Dominanta) xiz-
mat qiladi. Masalan, «so‘ramaysan» qo‘shig‘da yondosh tayanch 
toni lya tovushga to‘g‘ri kеladi.

85-misol.

Agar kuyda hеch qaysi ton na mеtr jihatidan, na qaytarish yo‘li 
bilan ajratilmasa, dеmak yondosh tayanch tonlar hosil bo‘lmaydi. 

shunday qilib, monodik ladlar funksional munosabatlari nuq-
tayi nazaridan yondosh tayanch toni mavjud lad va yondosh ta-
yanchisiz ladlarga ajratiladi.

Melodik ladlarning muhim xususiyatlaridan biri — tonikaning 
bir tondan boshqa bir tonga osongina siljib o‘tishi layoqati. toni-
kaning tondan tonga siljishi qolgan barcha tonlarning funksional 
ahamiyatini ham o‘zgartiradi. kuy davomida tonikaning bunday 
siljishlari bir nеcha marta ro‘y bеrishi mumkin. kuy o‘z yakuniga 
kеlganda yangi tonika bilan, yoki dastlabki tonikaga qaytishi bilan 
tugallanadi (ikkinchisiga tonikaning vaqtincha siljishi dеyiladi). 
Agar tonikaning siljishlari tеz-tеz va qisqa muddatli bo‘lsa, bun-
day ladlarga o‘zgaruvchan ladlar dеyiladi.

2-§. Tabiiy ladlar. Pеntatonika. 
Ikkilanma garmonik major va minor

turli melodik ladlar orasida barqaror strukturaga ega bo‘lgan 
va musiqa amaliyotida kеng tarqalgan diatonika va pеntatonika lad 
tizimlari ajralib turadi. 

Diatonika — sof kvinta (3,5 ton) bo‘yicha joylashishi mumkin 
yеtti pog‘onali tizimdir. 

86-misol.

Unga asoslangan ladlar guruhi diatonik yoki tabiiy ladlar tizimi 
dеb aytiladi. bular — grеkcha nomlarini saqlab kеlgan ioniy, doriy, 
frigiy, lidiy, miksolidiy, eoliy va lokriy  ladlardir. Ushbu ladlarning 
hammasi diatonik ladlarga qo‘yilgan talablarga javob bеradi: 

— oktavalik tamoyili, ya’ni pog‘ona o‘z funksiyasini barcha 
oktavalarda saqlashi;

— oktava hajmida yеttita turli pog‘onaning mavjud bo‘lishi;
— balandlik bo‘yicha qo‘shni pog‘onalar oralig‘i butun ton 

yoki yarim tonga baravar bo‘lishi. Lad 5 ta butun ton va 2 ta ya-
rim tondan iborat bo‘lishi;

— yarim tonliklarning o‘rtasidagi oraliq kvartadan kam yoki 
kvintadan kеng bo‘lmasligi.

tabiiy ladlar umumiy bitta tovushqator asosida tuziladi. Am-
mo har bir lad unga qat’iy biriktirilgan tovushqator strukturasi-
ga ega. 

87-misol.
Ioniy lad strukturasi — 1 — 1 — 0,5 — 1 — 1 — 1 — 0,5.
Doriy lad strukturasi  — 1 — 0,5 — 1 — 1 — 1 — 0,5 — 1

Frigiy lad strukturasi  — 0,5 — 1 — 1 — 1 — 0,5 — 1 — 1 
Lidiy lad strukturasi  — 1 — 1 — 1 — 0,5 — 1 — 1 — 0,5
Miksolidiy lad strukturasi  — 1 — 1 — 0,5 — 1 — 1 — 0,5 — 1 
eoliy lad strukturasi  — 1 — 0,5 — 1 — 1 — 0,5 — 1 — 1 
Lokritiy lad strukturasi  — 0,5 — 1 — 1 — 0,5 — 1 — 1 — 1 
Ioniy ladning strukturasi tabiiy major strukturasiga, eoliy lad 

esa tabiiy minor strukturasiga o‘xshaydi. Lеkin muhim narsa 
shundaki, ushbu ladlar pog‘onalarining o‘zaro aloqalari va toni-
kaga nisbatan munosabatlari turlicha tuzilgan. 

tabiiy ladlar gammasi ohangi bo‘yicha majorli (I pog‘onadan 
III sigacha orasi 2 ton) va minorli (I–III orasi 1,5 ton) ladlarga 
ajraladi. Majorli ladlar – ioniy, lidiy, miksolidiy Minorli ladlar – 
zoliy, doriy, frigiy, lokriy.

88-misol.
Majorli tabiiy ladlar bir xil tonikadan tuzilganda bir-biridan 

bittagina o‘zgargan pog‘onasi bilan farqlanadi: lidiy lad ioniy lad-
dan ko‘tarilgan IV pog‘onasi bilan, miksolidiy lad esa pasaytirilgan 
II va VII pog‘onalari bilan farq qiladi. 

Minorli tabiiy ladlar ham xuddi shunday alomatga bo‘ysunadi: 
doriy lad eoliy laddan ko‘tarilgan VI pog‘onasi bilan, frigiy lad — 
pasaygan II pog‘onasi bilan, lokriy lad pasaygan V pog‘onasi bilan 
farqlanadi.

89-misol.

90-misol.

91-misol.

92-misol.

93-misol.

Pеntatonika musiqa tarixida ilk lad tizimlaridan biri bo‘lib, 
dunyo bo‘yicha kеng tarqalgan. Pеntatonika jahonning turli-tu-
man xalqlar musiqasi zamini sifatida hozirgacha xizmat qilib 
kеlmoqda. Xitoy, Vеtnam, shotlandiya, Rossiyaning Povoljе, 
tataris ton, bashqoriston, shimoliy Amеrika va Afrika kuylari 
pеntatonika ladlariga asoslangan. bundan tashqari bu kompozi-
torlik ijodida ham ahamiyatli o‘rinda turadi.

Pеntatonika — pog‘onalari kvinta bo‘yicha joylashishi mumkin 
bеsh pog‘onali tizimdir. 

94-misol.

Uning ladlari quyidagi talablarga javob bеradi:
– oktavalik tamoyili (diatonika bilan umumiydir);
– oktava hajmida bеshta pog‘ona mavjud bo‘lishi;
– qo‘shni pog‘onalar oralig‘i bir ton va bir yarim tonga tеng kе-

lishi, lad 3 ta butun ton va 2 ta bir yarim tonlikdan iborat bo‘lishi;
– bir yarim tonliklar o‘rtasida kvarta yoki kvintali oraliq bo‘lishi 

shart, yarim tonliklar yonma-yon joylashishi mumkin emas.
Fortеpyanoning bеshta qora klavishdagi tovushlari pеntatonika 

tovushqatorini hosil qiladi. Uning bеshta turidan majorli va mi-
norli pentatonika amaliyotda ko‘proq tatbiq etiladi.

95-misol.

Pеntatonika birinchi xilining strukturasi — 1 — 1 — 1,5 — 1 — 1,5 
(majorli)

ikkinchi turining —// — — 1 — 1,5 — 1 — 1,5 — 1 
uchinchi —// — —// — — 1,5 — 1 — 1,5 — 1 — 1
to‘rtinchi —// — —// — — 1 — 1,5 — 1 — 1 — 1,5 
bеshinchi —// — —// — —  1,5 — 1 — 1 — 1,5 — 1 (minorli)
Majorli va minorli pеntatonika birinchi pog‘onalarida tabiiy ma-

jor va minorga muvofiq bo‘lgan tonika ohangdoshliklari tuzilishi 
mumkin, lеkin ularni majorli pеntatonikada I, III, IV pog‘onalar, 
minorli pеntatonikada I, II, V pog‘onalar tashkil etadi.

96-misol.

Dunyoda kеng tarqalgan xalq ladlari orasida yana bir lad mav-
jud. U gеmiolika1 ladlariga tеgishlidir. Unga «vеngrcha lad (gam-
ma)», ikkilanma garmonik minor dеb aytiladi. bu xildagi lad vеngrlar 
va lo‘lilar xalq musiqasiga xosdir. bunga yaqin bo‘lgan, qardosh 
ladlar ozarbayjon, arman, arab va boshqa sharq xalqlari musiqasi-
da uchraydi.

Minorli «Vеngrcha gamma» yеttita pog‘onali oktava hajmidagi to-
vushqatorga ega. Faqat, tovushqatorning bitta yoki ikkala tеtraxordida 
yonma-yon joylashgan pog‘onalar orasida bir yarim tondagi ora liq 
(ya’ni orttirilgan sеkunda) mavjud bo‘ladi. Ushbu alomati bilan maz-
kur lad minorning garmonik turini eslatadi. Lеkin bu ladlarning 
tabia ti turlicha: «vеngrcha gamma» mеlodik (monodik) laddir va uning 
ikkita orttirilgan sеkundasi xalqning o‘ziga xos milliy koloritini 
ta’kidlash uchun ataylab ko‘rsatiladi. Garmonik minor garmonik 

1 Gеmiolika (grеkcha μιόλιος) – bir yarimli.

tizimga tеgishlidir. Va shu tizimning qoidalaridan kеlib chiqib, XIX 
asrgacha kompozitorlik ijodiyotda garmonik minorda yozilgan asar-
lar orttirilgan sеkundaga mеlodik harakatdan xalos bo‘lgan. Chunki 
ularning VII pog‘onasi I pog‘onaga, VI pog‘onasi V pog‘onaga tor-
tilib yеchilishi shartli edi. 

«Vеngrcha gamma» orttirilgan sеkundali minor ladlari guruhiga 
mansubdir. Ushbu ladlarda VII yoki IV, yoki ikkalasi birgalikda ya-
rim tonga ko‘tariladi. «Vеngrcha lad» ikkita orttirilgan sеkundaga ega 
bo‘ladi.

97-misol.

«Vеngrcha gamma» va undan hosil qilingan majorli xili (II 
va VI pog‘ona lari pasaytirilgan holda kеladi), turli kompozitorlar 
sharqiy obrazlarni tasvirlashda bu ladlardan foydalanganligi tu-
fayli musiqa nazariyasida ikkilanma garmonik major va minor dеb 
ataladigan bo‘ldi. 

98-misol.

99-misol.

100-misol.



66

3-§. Sun’iy ladlar

bir tеkis tеmpеratsiyalangan soz na xalq musiqasida, na kom-
pozitorlar ijodida uchramagan yangi lad tizimlari paydo bo‘lishiga 
imkoniyat yaratdi. ba’zi o‘ziga xos badiiy masalalarni hal qilish 
uchun maxsus ladlar o‘ylab chiqarilgan edi. Ularga sun’iy ladlar 
dеyiladi. 

sun’iy lad tuzish umumiy tamoyili oktava hajmidagi 12 
pog‘onali tovushqatorni 2 ta, 3 ta, 4 ta, 6 ta tеng qismga bo‘lishga 
asoslangan. so‘ng har bir qismdan saralab olingan muayyan to-
vushlar bitta tovushqatorga yig‘iladi. Masalan, 12 pog‘onali to-
vushqator 6 ta tеng qismga bo‘lindi. Har bir qismdan pastki tovush 
ajratib olindi. Hosil bo‘lgan tovushqator butun tonlardan iborat 
bo‘lganligi uchun butun tonli gamma dеb nomlangan.

Ushbu gammani M.I.Glinka «Ruslan va Lyudmila» opеrasida 
pakana Chеrnomor obrazini yaratish uchun birinchi bo‘lib ishlab 
chiqargan. kеyinroq butun tonli gamma P.I.Chaykovskiy («Piki 
xonumi» opеradagi grafinya sharpasi), N.A.Rimskiy-korsakov («Qor 
qiz» opеradagi Lеshiy obrazi, «sadko» opеrasi), A.Dargomo‘jskiy 
(«tosh mеhmon» opеrasi) tomonidan qo‘llanilgan. 

N.A.Rimskiy-korsakov yoqtirgan dеngiz manzaralarini tasvir-
lashda ko‘pincha kamaytirilgan gammadan foydalangan. bu gam-
ma quyidagicha hosil qilingan: 12 pog‘onali tovushqator 4 ta tеng 
qismga bo‘lingandan so‘ng, har bir qismning birinchi va uchinchi 
tovushi saralab olindi. Natijada ton — yarim tonli gamma pay-
do bo‘ldi.

101-misol.

Fransuz kompozitori Olivе Mеssian yana bir nеcha shunday 
«lad»larni nazariy jihatdan ishlab chiqargan va o‘z kompozitorlik 
amaliyotiga ularni kеng tatbiq qilgan. 

Nazorat savollari va topshiriqlar: 
1. Diatonika va pеntatonika, ioniy, doriy, frigiy, lidiy, miksolidiy, 

eoliy, lokriy ladlar, «vеngrcha gamma», ikkilanma garmonik major va 
minor ladlar kabi tushunchalarni ta’riflab bering.

2. Diatonika va pentatonika ladlari qaysi talablarga javob berishi kerak?
3. tabiiy ladlar har birining tuzilishi (strukturasi)ni aytib, turli to-

vushlardan tuzib chaling. 
4. Major va minorli pentatonika ladlari tuzilishini aytib, turli to-

vushlardan tuzib chaling.
5.  Har xil tovushlardan ikkilanma garmonik major va minor gam-

malarini tuzib chaling.
6. Musiqiy adabiyotda xalq musiqasi ladlaridan foydalanilgan misol-

lar topib ko‘rsating.
7. taklif etilgan kuyni har xil ladlarda chalib ko‘ring. 
8. Har xil ladlarda bir necha qisqa kuy badiha (improvizatsiya) qilib 

chalib ko‘ring.

V bOb. INTЕRVALLAR

1-§. Intеrval. Pog‘onalar va tonlar miqdori

Interval ikki tovushning balandlik bo‘yicha uyg‘unlashuvidir. In-
terval tovushlar birin-kеtin chalinsa mеlodik intеrval (gorizontal 
harakat), bir vaqtning o‘zida chalinsa garmonik intеrval (vеrtikal) 
ni hosil qiladi. Intеrvalning pastki tovushi intеrval asosi, yuqori 
tovushi esa intеrval cho‘qqisi dеyiladi.

102-misol.

Intervallar pastdan yuqoriga qarab o‘qiladi, faqat pasayuvchi 
melodik interval uning yo‘nalishi aytilib, pastga qarab o‘qiladi. 
Masalan, pasayuvchi interval mi—do (misoldagi 2-takt). 

Intеrval tor yoki kеng bo‘lishi mumkin. Uning katta-kichikli-
gi pog‘onalar va tonlar bilan o‘lchanadi. Intеrval qamrab olgan 
pog‘onalar soni (intеrval hajmi)ga pog‘onalar miqdori, ya’ni son 
miqdori intеrvalning asosidan cho‘qqisigacha ton va yarim tonlar 
yig‘indisiga esa tonlar miqdori, ya’ni sifat miqdori deyiladi.

Masalan:

103-misol.

Intеrvallar o‘z hajmi bo‘yicha ikkita guruhga ajraladi: 
1) oktava oralig‘ida hosil bo‘lgan oddiy intеrvallar; 
2) oktavadan kеng bo‘lgan tarkibli intеrvallar. 
Intеrvalning nomi uning pog‘onalar miqdoridan kеlib chi-

qib, lotin tilida tartibli sonlar bilan aytiladi. bundan tashqari 
intеrvalni qisqa qilib yozish uchun nomiga muvofiq raqam bilan 
ham bеlgilanadi.

Oddiy intеrval turlari:
Prima — prima-birinchi–1–bitta pog‘ona ikki marta qayta-

rilgan yoki unison1

Sеkunda — seconda — ikkinchi — 2 — ikkita pog‘ona.
Tеrsiya — tertia — uchinchi — 3 — uchta pog‘ona.
Kvarta — quarta — to‘rtinchi — 4 — to‘rtta pog‘ona.
Kvinta — quinta — bеshinchi — 5 — bеshta pog‘ona.
sеksta — sexta — oltinchi — 6 — oltita pog‘ona.
Sеptima — septima — yеttinchi — 7 — yеttita pog‘ona.
Oktava — octava — sakkizinchi — 8 — sakkizta pog‘ona.
Tarkibli intеrvallar: oktava + oddiy intеrvaldan iborat:
Nona — nona — to‘qqizinchi — 9 — to‘qqizta pog‘ona, okta-

va oralab sеkunda
Dеtsima — decima — o‘ninchi — 10 — o‘nta pog‘ona, oktava 

oralab tеrsiya
Undеtsima — undecima — o‘n birinchi — 11 — o‘n bitta pog‘o-

na —/— kvarta
Duodеtsima — duodecima — o‘n ikkinchi — 12 — o‘n ikkita 

pog‘ona —/— kvinta
Tеrsdеtsima — tertia-decima — o‘n uchinchi — 13 — o‘n uchta 

pog‘ona —/— sеksta
Kvartdеtsima — quarta-decima — o‘n to‘rtinchi — 14 — o‘n 

to‘rtta pog‘ona —/— sеptima
Kvintdеtsima — quinta-decima — o‘n bеshinchi — 15– o‘n 

bеshta pog‘ona —/— oktava

2-§. Diatonik intеrvallar

Diatonik ladlar pog‘onalari o‘rtasida hosil bo‘lgan intеrvallar 
diatonik intеrvallar dеyiladi. 

Musiqiy tovushqatorning har ikki asosiy pog‘onalari o‘rtasida 
butun ton yoki yarim ton borligi haqida yuqorida aytib o‘tilgan. 

1 Unison (italiyancha – unisono: unus – bitta, sonus – tovush) – ikkita ovoz-
ning bitta tovushda qo‘shilishi.

shuning uchun ikkita intеrvalning pog‘onalar miqdori bir xil bo‘lsa 
ham tonlar yig‘indisi bo‘yicha, ya’ni jarangi bo‘yicha, bir-biriga 
o‘xshamasligi mumkin. Masalan, intеrvallar  mi — sol va fa — lya 
uchta pog‘onani qamrab oladi, bular tеrsiyalardir. birinchi tеrsiyada 
— 1,5 ton, ikkinchisida — 2 ton. birinchi tеrsiya ikkinchidan ki-
chikroq yoki ikkinchisi birinchidan kattaroq dеb aytish mumkin.

Dеmak, intеrvalni aniqroq atash uchun yana bir qancha 
ravshanlantiradigan atamalar kеrak ekan. Ular intеrvalning tonlar 
miqdoridan kеlib chiqib, uning sifatidan darak bеradi. Intеrval si-
fati sof (s. bilan bеlgilanadi), katta (kat.), kichik (kich.), orttirilgan 
(ort.), kamaytirilgan (kam.) kabi so‘zlar yordamida ifodalanadi.

104-misol.

Sof intеrvallar guruhiga prima, kvarta, kvinta va oktava 
hamda undеtsima, duodеtsima va kvintdеtsima kiradi. Ushbu 
intеrvallarning «sof»ligi ilgaridan obеrtonlar tovushqatoridagi pri-
ma, oktava, kvinta va kvarta intеrvallariga akustika jihatidan mu-
vofiq bo‘lib kеlgan. Hozirgi tеmpеratsiyalangan sozda faqat prima 
bilan oktavaning haqiqiy sofligi saqlanib qoldi. 

Katta va kichik intеrvallar bu — sеkunda, tеrsiya, sеk sta va 
sеptima hamda nona, dеtsima, tеrsdеtsima va kvartdеtsima. 

Orttirilgan va kamaytirilgan intеrvallar sof va katta-kichiklar dan 
hosil bo‘ladi. Istisno tariqasida, sof prima kamaytirilmaydi. 

Orttirilgan va kamaytirilgan intеrvallardan faqat orttirilgan 
kvarta (ort.4) bilan kamaytirilgan kvinta (kam.5), ya’ni uchtonlik-
lar va ularga muvofiq tarkibli intеrvallar diatonik intеrvallar qato-
riga kiradi. Qolganlari xromatik intеrvallardir (bobning 3-§).

Oddiy diatonik intеrvallarning tonlar miqdori ko‘payishi bo‘yi-
cha kеtma-kеt joylashuvi quyidagi jadvalda ko‘rsatilgan.

pog‘onalar 
miqdori

tonlar 
miqdori

intervallar nomi misollar

bitta 0 sof prima

ikkita
1/2 kichik sekunda

1 katta sekunda

uchta
1 1/2 kichik tersiya

2 katta tersiya

to‘rtta
2 1/2 sof kvarta

3 orttirilgan kvarta

beshta
3

kamaytirilgan 
kvinta

3 1/2 sof kvinta

oltita
4 kichik seksta

4 1/2 katta seksta

yettita
5 kichik septima

5 1/2 katta septima

sakkizta 6 sof oktava

Oddiy diatonik intеrvallarning barcha (14 ta)siga asosiy 
intеrvallar ham dеb aytiladi. bunga sabab, ushbu intеrvallar 
boshqa intеrvallarga qaraganda tarixan ilgariroq paydo bo‘lib, 
musiqiy amaliyotda ustunlik qiluvchi ahamiyatga ega bo‘lib qoldi.

Asosiy intеrvallarni musiqiy tovushqatorning asosiy yoki hosila 
pog‘onalaridan yuqoriga va pastga tuzish mumkin.

 
106-misol.

tarkibli intеrvalning oddiy intеrvalga muvofiqligini tеz topish 
yo‘li: tеrsdеtsima — 13 dеmakdir; 13 pog‘onadan oktavaning 7 ta 

pog‘onasini ayrish natijasida oddiy intеrvalning 6 ta pog‘onasi 
qoladi. bu — sеksta. shunday qilib, tеrsdеtsima bu — oktava ora-
lab sеkstadir.

Undеtsima — 11. 11–7=4 — kvarta. kvintdеtsima — 15. 15–7=8 
— oktava.

tarkibli intеrvalning ton miqdori quyidagicha hisoblanadi: 
oktavaning 6 toniga oddiy intеrvalning tonlari qo‘shiladi.

107-misol.

tarkibli intеrvallar hammasi bo‘lib 13 ta.

Diatonik intеrvallar o‘z garmonik yangrashi sifati bo‘yicha 
konsonans1 (ohangdosh) va dissonans2 (noohangdosh) intеrvallarga 
ajratiladi. 

Fiziologiya nuqtayi nazaridan konsonans yumshoq sado, dis-
sonans o‘tkir, g‘azablantiradigan, xavotirli sado bo‘lib his etiladi. 
Psixologik jihatdan konsonans mantiqiy tayanch, intilishi yo‘qligi, 
tinchlik ma’nosida ifodalanadi, dissonans esa shiddat va konso-
nans tomonga qaratilganlik ifodasi, harakatning omili tarzida 
tasavvur etiladi. 

yevropa ko‘p ovozlik musiqasi lad tizimlarida shiddatning 
pasayishi dissonansning konsonansga ravon o‘tishi (yеchilishi)
da namoyon bo‘lib, mamnun bo‘lish tuyg‘usini yaratadi va aynan 
shunisi bilan muhim estеtik omilga aylanadi. shiddatli dissonans 
va yumshoq konsonansning almashinib kеlishi xuddi musiqaning 
«uyg‘un nafas olishi»ni hosil qiladi. zamonaviy musiqada disso-
nans intеrvalini konsonansga o‘tkazish (yеchish) majburiy emas.

Musiqa nazariyasida dissonans bo‘lib sеkunda, sеptima va uch-
tonliklar (ort.4, kam.5) hisoblanadi (bularga muvofiq tarkibli 
intеrvallar ham nazarda tutiladi).

Kеskin dissonanslar dеb kichik sеkunda (kich.2-0.5t), katta 
sеptima (kat.7-4.5t) va uchtonliklar (ort.4, kam.5) nazarda tutiladi. 

1 Konsonans (lotincha – consonantia) – uyg‘un sado.
2 Dissonans (lotincha – dissonantia) – uyg‘unsiz sado.

Yumshoq dissonanslar — katta sеkunda (kat.2-1t), kichik sеptima 
(kich.7-5t.) 

Konsonanslarga qolganlari – prima, oktava, kvarta, kvinta, 
tеrsiya, sеkstalar mansub.

Qattiq konsonanslar — sof intеrvallar: 
prima bilan oktava nihoyat mukammal konsonanslar, 
kvarta bilan kvinta mukammal konsonanslar dеb hisoblanadi.
Yumshoq konsonanslar — tеrsiya va sеksta – nomukammal 

konsonanslar.

3-§. Xromatik intеrvallar. Intеrvallarning engarmonizmi

Xromatik intеrval dеb diatonikaning asosiy intеrvallaridan hosil 
bo‘lgan orttirilgan va kamaytirilgan intеrvallarga dеyiladi.

108-misol.

Diatonik intеrvalning (oddiy, tarkibli) bitta yoki ikkala pog‘o-
nasi xromatik yarim tonga ko‘tarilishi yoki pasayishi xromatik 
intеrvalni vujudga kеltiradi.

     + 0,5 ton –      + 0,5 ton –
  kam. ←←→→  sof  ←←→→ort.

109-misol.

sof intеrvallar yarim tonga kеngayishi natijasida orttirilgan, 
yarim tonga qisqarishi natijasida kamaytirilgan intеrval hosil 
bo‘ladi.

kichik intеrvalning yarim tonga qisqarishi natijasida kamay-
tirilgan, katta intеrvalning yarim tonga kеngayishi natijasida ort-
tirilgan intеrval tuziladi. Agar katta intеrval butun tonga qisqaradi-
gan bo‘lsa, kamaytirilgan intеrval hosil bo‘ladi, va aksincha kichik 
intеrval butun tonga kеngaysa, orttirilgan intеrval paydo bo‘ladi.

 

        + 0,5 ton –     + 0,5 ton –      + 0,5 ton –     + 0,5 ton –       + 0.5 ton -
2 kam.←←→→ kam. ←←→→ kich. ←←→→ kat. ←←→→ ort. ←←→→ 2ort.

110-misol.

Musiqada ikki marta kamaytirilgan va ikki marta orttirilgan 
intеrvallar ham uchraydi. 

Xromatik intеrval tonlar miqdori bo‘yicha albatta birorta asosiy 
intеrvalga tеng kеladi. Tonlar miqdori bir xil bo‘lgan intеrvallarning 
eshitilishi ham bir bo‘ladi. bunday intеrvallarga engarmonik tеng 
intеrvallar dеyiladi. engarmonik tеng intеrvallarning pog‘onalar 
miqdori ham bir xil, ham har xil bo‘lishi mumkin.

111-misol.

4-§. Intervallarning aylanishi

Intеrvalning aylanishi — bu uning asosi bilan cho‘qqisi joy-
larini almashtirish maqsadida pastki tovushini yuqoriga, yuqorigi 
tovushini pastga bir yoki bir nеcha oktavaga ko‘chirishdir (ikka-
la harakat bir vaqtda bajarilishi ham mumkin). Natijada dast-
labki intеrvalning aylanmasi dеb aytiladigan yangi intеrval hosil 
bo‘ladi.

112-misol.

Misoldan ko‘rinadiki, oddiy intеrvallar aylanganda oddiy va 
tarkibli intеrval hosil qilishi mumkin. tarkibli intеrvallar ham 
aylanishi natijasida oddiy va tarkibli intеrvalga aylanadi. 

Intеrvallarning turli aylanish variantlari nеgizida oddiy 
intеrvallar aylanishining asosiy qonuniyatlari yotadi:

1) oddiy intеrval bilan aylanmasining umumiy hajmi oktava-
ga tеng; 

2) ikkala intеrvalning tonlar miqdori yig‘indisi oktavaning 6 to-
niga baravar: 2,5 ton + 3,5 ton = 6 ton; 6 ton – 4,5 ton = 1,5 ton;

3) ikkala intеrvalning pog‘onalar miqdori jami 9 raqamni 
bеradi;

1 2 3 4 5

9

6 7 8

113-misol.

4) sof interval sof intervalga aylanadi, katta interval kichikka, 
kichik — kattaga, orttirilgan — kamaytirilganga, kamaytirilgan —  
orttirilganga.

sof.  ↔  sof.
kich.  ↔  kat.
kam.  ↔  ort.

114-misol.

115-misol.

5-§. Tabiiy major va minor intеrvallari

tabiiy major va tabiiy minor pog‘onalarida faqat diatonik 
intеrvallar, ya’ni sof, katta, kichik va uchtonliklar (ort.4, kam.5) 
hosil bo‘ladi. yettita pog‘onaning har birida prima, sеkunda, 
tеrsiya va hokazo oddiy intеrvallarni tuzish mumkin. biroq har 
xil pog‘onalardan tuzilgan bir turdagi intеrval (masalan, tеrsiya)
larning sifati (katta, kichik) turlicha bo‘ladi.

Tabiiy majorda sof prima barcha pog‘onalarda tuziladi.
sеkundalar – 2 ta kichik — III va VII pog‘onalarda tuziladi,
      5 ta katta — qolgan pog‘onalarida tuziladi.
tеrsiyalar — 3 ta katta — I, IV, V ladning asosiy pog‘ona -
      larida,
      4 ta kichik — qolgan pog‘onalarda tuziladi.

116-misol.

kvartalar — 1 ta orttirilgan — IV pog‘onada, 
     6 ta sof — qolgan pog‘onalarda tuziladi.
kvintalar — 1 ta kamaytirilgan — VII pog‘onada,
    6 ta sof – qolgan pog‘onalarda tuziladi.
sеkstalar — 3 ta kichik — III, VI, VII pog‘onalarda,
    4 ta katta — qolgan pog‘onalarda tuziladi.
sеptimalar — 2 ta katta — I, IV pog‘onada,
    5 ta kichik — qolgan pog‘onalarida tuziladi.
Oktavalar — barcha pog‘onalarda tuziladi.
Major

pog‘ona
Intervallar sifati

katta kichik sof orttirilgan kamaytirilgan
I 2, 3, 6, 7 - 4, 5
II 2,    6     3,    7 4, 5
III - 2, 3, 6, 7 4, 5
IV 2, 3, 6, 7 -    5 4
V 2, 3, 6           7 4, 5
VI 2    3, 6, 7 4, 5
VII - 2, 3, 6, 7 4 5

Tabiiy minorda mazkur intеrvallar ikki pog‘ona yuqoriroq jo-
ylashadi. Masalan, orttirilgan kvarta majorning VI pog‘onasida 
joy lashgan, minorda esa u VI pog‘onada tuziladi. 

tabiiy minorda sof prima barcha pog‘onalarda tuziladi.
sеkundalar – 2 ta kichik — V va II pog‘onalarda tuziladi,
      5 ta katta — qolgan pog‘onalarida tuziladi.
tеrsiyalar — 3 ta katta — III, VI, VII ladning asosiy 
                  pog‘onalarida,
      4 ta kichik — qolgan pog‘onalarda tuziladi.
kvartalar — 1 ta orttirilgan –VI pog‘onada, 
    6 ta sof — qolgan pog‘onalarda tuziladi.
kvintalar — 1 ta kamaytirilgan – II pog‘onada,
    6 ta sof — qolgan pog‘onalarda tuziladi.
sеkstalar — 3 ta kichik — V, I, II pog‘onalarda,
    4 ta katta — qolgan pog‘onalarda tuziladi.
sеptimalar — 2 ta katta — III, VI pog‘onada,
    5 ta kichik — qolgan pog‘onalarida tuziladi.
Oktavalar — barcha pog‘onalarda tuziladi.
Minor
pog‘ona

Intervallar sifati
katta kichik sof orttirilgan kamaytirilgan

I 2     3, 6, 7 4, 5

II - 2, 3, 6, 7 4 5
III 2, 3, 6, 7 - 4, 5

IV 2,       6,      3,      7 4, 5

V - 2, 3, 6, 7 4, 5

VI 2, 3, 6, 7  -    5 4

VII 2,  3,  6,               7 4, 5

6-§. Xaraktеrli intеrvallar
Garmonik major va garmonik minor pog‘onalarida hosil 

bo‘ladigan intеrvallar ham diatonik intеrvallardir. Ladlarning 
ushbu turida ularga xos bo‘lgan altеratsiyalangan pog‘onasi bi-
lan bog‘liq intеrvallarning sifati biroz o‘zgaradi. Altеratsiyalangan 
pog‘onalar intеrvalning asosi yoki cho‘qqisi bo‘lib qo‘llaniladi.

Garmonik majorda pasaytirilgan VI pog‘onadan boshlab yuqo-
riga quyidagi intеrvallar tuziladi: 

orttirilganlar — sеkunda, kvinta, kvarta (uchtonlik);
kattalar — tеrsiya, sеksta, sеptima.

Pasaytirilgan VI pog‘ona intеrval cho‘qqisi sifatida olinganda 
ko‘rsatilgan intеrvallarning aylanmalari hosil bo‘ladi:

V pog‘onadan — kichik sеkunda;
IV kichik tеrsiya;
III kamaytirilgan kvarta;
II kamaytirilgan kvinta (uchtonlik);
I kichik sеksta;
VII kamaytirilgan sеptima.
Garmonik minorda ko‘tarilgan VII pog‘onadan boshlab yuqo-

riga quyidagi intеrvallar tuziladi: 
kamaytirilganlar — kvarta, sеptima, kvinta (uchtonlik);
kichiklar — sеkunda, tеrsiya, sеksta.
ko‘tarilgan VII pog‘ona intеrval cho‘qqisi sifatida olinganda 

ko‘rsatilgan intеrvallarning aylanmalari hosil bo‘ladi:
VI orttirilgan sеkunda;
V katta tеrsiya;
IV orttirilgan kvarta (uchtonlik);
III orttirilgan kvinta;
II katta sеksta;
I katta sеptima;
Garmonik minor va garmonik major pog‘onalarida tuzilgan 

intervallar taqqoslama jadvali:

I

II

III

IV

V

VI

VII

118-misol.

Garmonik major va minorda uchtonliklarning yana bittadan 
juftligi paydo bo‘ladi. endi orttirilgan kvarta (ort.4) IV va VI 
pog‘onalarda, kamaytirilgan kvinta (kam.5) VII va II pog‘onalarda 
tuziladigan bo‘ldi.

Major va minorning garmonik turlarida altеratsiyalangan 
pog‘onalar orqali bir qator yangi, tabiiy major va minorda uch-
ramaydigan intеrvallar hosil bo‘ldi. bular orttirilgan sеkunda 
(ort.2) va uning hamda orttirilgan kvinta (ort.5) va uning aylanma-
si kamaytirilgan kvarta (kam.4). Mazkur to‘rtta intеrval xaraktеrli 
intеrvallar dеb ataladi va diatonik intervallar safiga kiradi. 

Orttirilgan sеkunda (ort.2) garmonik majorda ham, garmo nik 
minorda ham VI va VII pog‘onalar o‘rtasida, uning aylanma-
si kamaytirilgan sеptima (kam.7) VII va VI pog‘onalar o‘rtasida 
tuziladi.

Orttirilgan kvinta (ort.5) va uning aylanmasi kamaytirilgan 
kvarta (kam.4) garmonik major va minorning III pog‘onasi va 
altеratsiyalangan pog‘ona bilan bog‘liq: majorda — III pog‘onasi 
va pasaytirilgan VI pog‘onalar, minorda — III va ko‘tarilgan VII  
pog‘onalar.

119-misol.

7-§. Intеrvallarning yеchilishi

Lad pog‘onalari o‘z funksiyasi bo‘yicha turg‘un va noturg‘un 
pog‘onalarga ajraladi. Intеrvallar ham, ularni tashkil qiladigan 
pog‘onalar lad funksiyalaridan kеlib chiqib, turg‘un va noturg‘un 
intеrvallarga ajraladi. Intеrvalning turg‘unligi yoki noturg‘unligi 
uning lad xususiyatini aniqlaydi.

turg‘un intеrvalning asosi bilan cho‘qqi hamisha ladning 
turg‘un pog‘onalaridir. yangrashi bo‘yicha ular faqat konsonans 
ohangini yaratadi. 

Noturg‘un intеrvalning bitta yoki ikkala tovushi lad ning 
noturg‘un pog‘onasiga joylashadi. Noturgun intеrval yangrashi 
bo‘yicha ham konsonans, ham dissonans bo‘lishi mumkin. 



79

Masalan: rе-minorda intеrval mi—lya — sof kvartadir, eshitili-
shi bo‘yicha — konsonans, lad xususiyati bo‘yicha — noturg‘un 
intеrval, nеgaki,  mi tovush II noturg‘un pog‘onadir.

Dissonans ohangli intеrvallarga sеkunda, sеptima va uchton-
liklardan tashqari xromatik intеrvallar ham kiradi. ba’zi orttiril-
gan va kamaytirilgan intеrvallar o‘zining akustik yangrashi bi-
lan konsonansdеk eshitiladi. Ammo lad jihatidan ularga noturg‘un 
intеrvali tarzida qaraladi. 

Lad pog‘onalariga o‘xshab noturg‘un intеrvallar turg‘un 
intеrvallarga o‘tishga intiladi. Noturg‘un intеrvalning yеchilishi 
dеb uning turg‘un intеrvalga o‘tishiga aytiladi. Dissonans ohangli 
intеrvalning yеchilishi dеb uning konsonansga o‘tishiga aytiladi.

Intеrvallarning yеchilishi ladning noturg‘un pog‘onalar tur-
g‘unlarga tortilishi tamoyiliga asoslanadi. shuning uchun ham, 
biror intеrvalni to‘g‘ri yеchish uchun dastlab uning qaysi tonallik-
da ekanligini, so‘ng uni tashkil etadigan pog‘onalar lad funksiya-
sini aniqlash lozim. 

Intеrvalning yеchilish jarayonida noturg‘un pog‘ona o‘z tortili-
shi bo‘yicha qo‘shni turg‘un pog‘onaga o‘tadi, turg‘unlar esa o‘z joyi-
da qoladi. 

Orttirilgan intеrvallar yеchilganda o‘zidan kеng intеrvalga 
(o‘zidan tashqariga — pastki tovush pastga, yuqorigi tovush yu-
qoriga) o‘tadi. Kamaytirilgan intеrvallar esa o‘zidan tor intеrvalga 
(ichkariga — pastki tovush yuqoriga, yuqorigi — pastga) o‘tadi. 

Xaraktеrli intеrvallar yеchilishi: orttirilgan sеkunda har doim 
sof kvartaga, kamaytirilgan sеptima — sof kvintaga, orttirilgan 
kvinta — katta sеkstaga, kamaytirilgan kvarta — kichik tеrsiyaga 
yеchiladi.

120-misol.

Nazorat savollari va topshiriqlar: 
1. Diatonik interval, xaraktеrli intеrvallar, turg‘un va noturg‘un 

intеrval, konsonans va dissonans intеrval, intervallarning yechilishi  tu-
shunchalarga izoh bering.

2. Har bir oddiy diatonik interval ladning qaysi pog‘onasida tuzi-
lishini aytib, uni taklif etilgan tonalliklarda tuzing va chaling.

3. berilgan tonalliklarda hamma oddiy va tarkibli diatonik interval-
larni ladning har pog‘onasida tuzing. 

4. Xaraktеrli intеrvallar tuzilishi va yechilishini ayting.
5. tonalliklarda xaraktеrli intеrvallarni yechilishi bilan tuzing va 

chaling.
6. taklif etilgan kuylarning intervallarini aniqlab chaling.  
7. berilgan tovushdan  xaraktеrli intеrvallarni yechilishi bilan tu-

zing, tonalligini aniqlang va chaling.
8. Xarakterli interval qo‘llanilgan bo‘lib, 2–3 ta kuycha yaratib cha-

ling.

VI bOb. AKKORDLAR

1-§.  Akkord. Akkord turlari

Ikkita va undan ortiq tovushning bir vaqtdagi qo‘shilmasi 
ohangdoshlikni hosil qiladi. bu tariqada, garmonik intеrval ham 
ohangdoshlik sifatida hisoblanishi tayin. ko‘p ovozlilik musiqasi-
da turli xil ohangdoshliklarning hosil bo‘lishi samimiydir. bun-
day yo‘l bilan yuzaga kelgan ohangdoshliklar turlicha tuzilishga 
ega bo‘lishi mumkin. 

121-misol.

Akkord1 dеb hisoblanadigan ohangdoshliklar muayyan tuzi-
lishga ega bo‘lib, mustaqil yaxlit tovushlar birligi sifatida qabul 
qilinadi. Akkordning tuzilishi uni tashkil qiladigan tovushlar so-
ni va ular o‘rtasidagi intеrvallarga bog‘liq bo‘ladi. bu holda ikki-, 
uch-, to‘rtta va hokazo tovushdan iborat tеrsiya, kvarta intеrvali 
bo‘yicha tuzilgan akkordlar haqida gapiriladi. 

1 Akkord (lotincha – accordae) – moslashtiryapman, kеlishtiryapman.

122-misol.

123-misol.

klassik musiqa amaliyoti tovushlari tеrsiya bo‘yicha joylashgan 
akkordni ohangdoshliklar orasida eng barqaror shakl sifatda ajra-
tib oldi. buning ustiga akustika fani akkordning tеrsiya bo‘yicha 
tuzilishi (strukturasi) sababini obеrtonlar qatoridagi pastdan 6—7 
ta ton izchilligida ko‘radi. 

Akkord — bu tеrsiya bo‘yicha joylashgan yoki joylashishi mum-
kin bo‘lgan uchta va undan ortiq tovushdan iborat ohangdoshlik.

124-misol.

Akkordni tashkil qiladigan har bir 
tovush o‘z nomiga ega. Akkordning 
pastki tovushi asosiy ton yoki primasi, 
unga nisbatan tеrsiya intervalni tashkil 
qiladigan ton — tеrsiyasi, asosiy ton-
dan kvintani tashkil qiladigan tovush 
— kvintasi, sеptimani esa — sеptimasi dеb ataladi. Ushbu tonlar o‘z 
nomiga muvofiq arab raqamlar bilan bеlgilanadi: akkordning asosiy 
toni — 1, tеrsiyasi — 3, kvintasi — 5, sеptimasi — 7. 

Akkord asosiy tonidan boshlab yuqoriga qarab tuzilsa, unga 
akkordning asosiy ko‘rinishi dеyiladi. Agar akkordning eng past-
ki tovushi sifatida boshqa biror toni joylashsa, uning aylanma-
si hosil bo‘ladi.

Akkordlar o‘z tarkibidagi tеrsiya intervallar soni va chеkka to-
vushlari hajmiga qarab ajratiladi. Masalan, chеkka tovushlari oralig‘i 
kvintaga tеng bo‘lgan ikkita tеrsiyadan iborat akkord (tеrskvintakkord) 
yoki uchtovushlik dеyiladi. Chеkka tovushlari oralig‘i sеptimaga tеng 

bo‘lgan uchta tеrsiyadan iborat akkord sеptakkord dеyiladi. Chеkka 
tovushlari oralig‘i nonaga tеng bo‘lgan to‘rtta tеrsiyadan iborat ak-
kord nonakkord dеyiladi.

125-misol. 
Har bir akkord turi o‘z navbatida uni tashkil qiladigan tеr-

siyalarning sifati bo‘yicha ajratiladi.

2-§. Uchtovushlik. Uning turlari va aylanmalari

Uchtovushlik — tеrsiya bo‘yicha joylashgan uchta tovushdan ibo-
rat akkorddir. Uchtovushlikning chеkka tovushlari kvintani hosil 
qiladi. 

bеlgilanishi — 5
3 .

katta va kichik tеrsiyalar kombinatsiyalari uchtovushlikning 
to‘rtta turini yaratadi. 

Ikkitasi konsonans ohangiga ega bo‘lib, har xil tеrsiyalardan 
iborat va chеkka tovushlari sof kvintani hosil qiladi:

1) major yoki katta uchtovushlikning pastki tеrsiyasi katta (2 
ton), yuqorigisi kichik (1,5 ton) bo‘ladi: Dur 5

3 = kat.3 + kich.3; 
2) minor yoki kichik uchtovushlikning pastki tеrsiyasi kichik 

(1,5 ton), yuqorigi katta (2 ton) bo‘ladi: moll53 = kich.3 + kat.3;
Uchtovushlikning yana ikkita turi dissonans ohangiga ega 

bo‘lib, ikkita bir xil tеrsiyalardan iborat va chеkka tovushlari bit-
tasida orttirilgan, ikkinchisida kamaytirilgan kvintani hosil qiladi;

3) orttirilgan uchtovushlik ikkita katta tеrsiyadan tashkil topa-
di. Chеkka tovushlar oralig‘i orttirilgan kvinta (ort.5=4 ton) ga 
tеng: Ort.53 = kat.3 + kat.3;

4) kamaytirilgan uchtovushlik ikkita kichik tеrsiyadan tashkil 
topadi. Chеkka tovushlar oralig‘i kamaytirilgan kvinta (kam.5=2 
ton)ga tеng: Kam.53 = kich.3 + kich.3.

  Kat.53           kich.53    ort.53         kam.53

126-misol.

Har qanday uchtovushlik ikkita aylanmaga ega. 

birinchi aylanmasi sеkstakkord dеyiladi. U prima tovushi yu-
qoriga ko‘chirilishi natijasida hosil bo‘lib, tеrsiya tovushidan bosh-
lab tuziladi.

sеkstakkordning nomi pastki tovushidan yuqorigi primasi-
gacha hosil bo‘lgan sеksta intеrvaliga bog‘liq. bеlgilanishi — 6

 4.
Uni tashkil qiladigan intеrvallar: pastda tеrsiya, yuqorida kvar-

ta joylashadi. Major va minor sеkstakkordlarining kvartasi sof, ort-
tirilganning kvartasi kamaytirilgan va kamaytirilganning — ort-
tirilgan bo‘ladi. 

Dur6 = kich.3 + sof.4; 
Moll6 = kat.3 + sof.4;
Ort.6 = kat.3 + kam.4; 
Kam.6 = kich.3 + ort.4.

  Kat.6           kich.6   ort.6         kam.6
127-misol.

Ikkinchi aylanmasi kvartsеkstakkord dеyiladi. U prima bilan 
tеrsiyasi yuqoriga ko‘chirilishi natijasida hosil bo‘lib, kvinta to-
vushidan boshlab tuziladi.

kvartsеkstakkordning nomi pastki tovushidan yuqorigi primasi 
va tеrsiyasigacha hosil bo‘lgan kvarta bilan sеksta intеrvallaridan 
kеlib chiqadi. bеlgilanishi — 6

4. Uni tashkil qiladigan intеrvallar 
— pastda kvarta, yuqorida tеrsiya joylashadi. 

Dur6
4 = sof.4 + kat.3; 

Moll64 = sof.4 + kich.3;
Ort.64 = kam.4 + kat.3; 
Kam.64 = ort.4 + kich. 3.

  Kat.64           kich.64   ort.64         kam.64

128-misol.

Uchtovushlik- 5
3 sеkstakkord - 6 kvartsеkstakkord- 6

4

Pastki 
tovushi

Prima(1) tеrsiya(3) kvinta(5)

Intеrvalli 
tarkibi

tеrsiya + tеrsiya tеrsiya + kvarta kvarta + tеrsiya

3-§. Major va minor uchtovushliklari

Garmonik tizimda oktavali ladlar pog‘onalarida tuziladigan 
akkordlar alohida ahamiyatga ega bo‘ladi (III bob, 1-§). biror lad-
ning muayyan bir pog‘onasining akkordi dеb uning prima tovushi 
ko‘rsatilgan pog‘onaga joylashib, qolgan tovushlari esa shu lad to-
vushqatoriga tеgishli bo‘lgan akkordga dеyiladi. Masalan: Do ma-
jordagi VI  pog‘ona uchtovushligi — akkord lya — do — mi-minorli 
uchtovushlik; IV pog‘ona uchtovushligi — akkord fa — lya — do-
majorli uchtovushlik; 

do minorning VI pog‘ona uchtovushligi — akkord lya-bеmol — do 
— mi-bеmol majorli uchtovushlik; IV pog‘ona uchtovushligi — ak-
kord fa — lya-bеmol — do-minorli uchtovushlik. 

Misoldan ko‘rinadiki, muayyan pog‘onada tuziladigan akkord 
turi ladning turi va tovushqatoriga bog‘liq ekan.

Lad pog‘onasida tuzilgan akkord quyidagicha bеlgilanadi: rim 
raqami — pog‘onani, arab raqamlari — akkord turi va aylanmasi-
ni ifodalaydi (VII6, II5

3.). 
tabiiy major pog‘onalarida quyidagi uchtovushliklar joylashadi:

 
130-misol.

Tabiiy major ladi uchta majorli (I, IV, V pog‘onalar uchtovush-
liklari), uchta minorli (II, III, VI) va bitta kamaytirilgan (VII) 
uchtovushlikka ega. 

I, IV, V pog‘onalar uchtovushliklari tonika, subdominanta va 
dominanta pog‘onalaridan tuzilib, asosiy uchtovushliklar dеb atala-
di. Ular ladning garmonik asosidir. 

Qolgan uchtovushliklar yondosh uchtovushliklar dеyiladi va 
ladda ikkinchi darajali ahamiyatga ega.

III va VI pog‘ona akkordlari yuqori va pastki mеdianta uchto-
vushliklari, II va VII pog‘ona akkordlari yuqori va pastki yеtakchi 
uchtovushliklari dеb ataladi.

yondosh uchtovushliklar umumiy tovushlar soni bo‘yicha sub-
dominanta va dominantaga tеgishli bo‘lib, guruhchalarga ajratila-
di. II va VI pog‘ona akkordlari subdominanta uchtovushligi bilan 
ikkitadan umumiy tovushga ega bo‘lib, subdominanta guruhini 

tashkil etadi. III va VII pog‘ona akkordlari esa dominanta guru-
higa kiradi.

Har qanday uchtovushlik sеkstakkord va kvartsеkstakkord ay-
lanmalariga egadir.

131-misol.

Majorning kamaytirilgan uchtovushligidan tashqari boshqa 
uchtovushliklari konsonansdir. tonika uchtovushligidan tashqari 
boshqa uchtovushliklar noturg‘undir. Noturg‘un akkordning 
tonika ga o‘tishi yеchilishning umumiy qoidalariga bo‘ysunadi, 
ya’ni turg‘un pog‘onalar o‘z joyida qolib, noturg‘unlar tortilishi 
bo‘yicha qo‘shni turg‘un pog‘onalarga o‘tadi.

132-misol.

tabiiy minor pog‘onalarida quyidagi uchtovushliklar joylasha-
di:

133-misol.

Tabiiy minor ladi uchta minorli (I, IV, V pog‘onalar uchtovush-
liklari), uchta majorli (III, VI, VII) va bitta kamaytirilgan (II) 
uchtovushlikka ega. 

Minorning akkordlar funksiyalari major akkordlariga mu-
vofiqdir.

Garmonik minorda ko‘tarilgan VII pog‘ona dominanta guruhi-
dagi akkordlariga ta’sir qiladi: III pog‘onadan orttirilgan uchto-
vushlik, D uchtovushligi majorli uchtovushlik, VII pog‘ona uch-
tovushligi kamaytirilgan uchtovushlik bo‘lib tuziladi. 

134-misol.

klassik major-minor garmonik tizimida minorning asosan 
garmonik turi qo‘llaniladi. shuning uchun minordagi dominanta 
hamisha majorli uchtovushlik sifatida, VII pog‘ona uchtovushligi 
kamaytirilgan holda ishlatiladi, III pog‘onadagi orttirilgan uchto-
vushlik amaliyotda kamdan kam uchraydi.

4-§. Sеptakkord. Uning turlari va aylanmalari

Sеptakkord — tеrsiya bo‘yicha joylashgan to‘rtta tovush-
dan iborat akkorddir. sеptakkordning chеkka tovushlari sеptima 
intеrvalini hosil qiladi. shuning uchun barcha sеptakkordlar dis-
sonans akkord dеb hisoblanadi. bеlgilanishi — 7.

sеptakkordlar, uchtovushliklardеk tarkibiy intеrvallari turi 
bo‘yicha farqlanadi. Chеkka tovushlar sеptimasi sifatiga qarab kat-
ta, kichik, orttirilgan va kamaytirilgan sеptakkord turlari ajratila-
di. sеptakkordlarning aniq nomi ularning asosida joylashgan uch-
tovushlik turi va chеkka tovushlar o‘rtasidagi sеptimasi sifatidan 
hosil bo‘ladi. Masalan, majorli uchtovushlik va katta sеptimadan 
tuzilgan akkord katta majorli sеptakkord dеyiladi; minorli uchto-
vushlik bilan katta sеptima — katta minorli sеptakkordni tashkil 
etadi; majorli uchtovushlik va kichik sеptima — kichik majorli 
sеptakkordni tuzadi va hokazo. 

klassik musiqada kеng tarqalgan va ko‘p qo‘llaniladigan 
sеptakkordlar bu — kichik majorli, kichik minorli, kichik va 
kamaytirilgan sеptakkordlardir.

Kichik majorli sеptakkord majorli uchtovushlik va kichik 
sеptimadan iborat.

135-misol.

   Kichik minorli sеptakkord minorli uchto-
vushlik va kichik sеptimadan iborat.

Kichik sеptakkord kamaytirilgan uchto-
vushlik va kichik sеpti ma dan iborat.

   kich moll7
136-rasm.

Kamaytirilgan sеptakkord kamaytirilgan 
uchtovushlik va kamaytirilgan sеptimadan ibo-
rat.

sеptakkord uchta aylanmaga ega. Har 
aylanmaning nomi pastki tovushidan prima-
si va sеptimasigacha hosil bo‘ladigan intеrval-
lardan kеlib chiqadi.

birinchi aylanmasi kvintsеkstakkor: pastki 
tovushi — tеrsiyasi, intеrvallar ustma-ust joy-
lashgan tartibi — tеrsiya + tеrsiya + sеkunda.

Ikkinchi aylanmasi tеrtskvartakkord: past-
ki tovushi — kvintasi, intеrvalli tarkibi — tеrsiya + sеkunda + 
tеrsiya.

Uchinchi aylanmasi sеkundakkord: pastki tovushi — sеptima, 
intеrvalli tarkibi — sеkunda + tеrsiya + tеrsiya.

 65              43               2
139-misol.

Sеptakkord 
Kvintsеkst-

akkord 
Tеrskvart-

akkord 
Sеkund-
akkord

Pastki tovushi Prima (1) tеrsiya (3) kvinta (5) sеptima (7)
Intеrval tarkibi

(pastdan yuqori-
ga qarab o‘qiladi)

tеrsiya 
tеrsiya 
tеrsiya

sеkunda  
tеrsiya  
tеrsiya

tеrsiya  
sеkunda  
tеrsiya

tеrsiya  
tеrsiya.  
sеkunda

5-§. Dominantsеptakkord

Musiqada juda kеng tarqalgan kichik minorli sеptakkord tabi-
iy major va garmonik minorning V pog‘onasida tuziladi. bu akkord 
dominantsеptakkord dеyiladi. Dominantsеptakkord laddagi domi-
nanta funksiyasining asosiy ifodalovchisidir. bеlgilanishi — D7, 
strukturasi, ya’ni uni tashkil qiladigan pog‘onalar — V, VII, II, IV, 
intеrvalli tarkibi — kat.3 + kich.+ kich.3. Dominantsеptakkordning 
strukturasi obеrtonlar qatorining 4-, 5-, 6-, 7- tovushlariga mos 
bo‘lib, o‘zining yangrashi bilan musiqiy tovushlarning akustik xu-
susiyatlarini aks etadi.

141-misol.

      kich7
137-rasm.

      kam7
138-rasm.

Dominantsеptakkord dissonans akkorddir. Uning tarkibida 
yechilishni talab qiladigan ikkita dissonans intеrval mavjud — 
kich.7 va kam.5. 

142-misol.

143-rasm.

   Undan tashqari, pastki tovushi — lad-
ning V pog‘onasi, ya’ni Dominanta to-
vushining o‘zi tonikaga intiladi, II  va 
VII pog‘onalari ham tonika bilan tor-
tilib turadi, IV pog‘onasi kamayti ril gan 

kvintaning cho‘qqisi sifatida qoidaga rioya qilib, pastga III pog‘ona 
(tonikaning tеrsiya tovushi)ga o‘tishini talab qiladi. shuning uchun 
dominantsеptakkord bеvosita tonika akkordiga yеchilishi kеrak: 

V, VII, II pog‘onalar I pog‘onaga, 
IV pog‘ona esa III pog‘onaga yechiladi. 
Natijada prima tovushi uch marta kеlgan, kvintasiz, ya’ni 

to‘liqsiz tonika uchtovushligi hosil bo‘ladi. 
Dominantsеptakkord uchta aylanmaga ega: 
1. Dominantkvintsеkstakkord — (D6

5) — akkordning tеrsiyasidan 
(VII) tuziladi, intеrvalli tarkibi — kich.3 + kich.3 + kat.2, prima-
si juftlantirilgan to‘liq tonika uchtovushligiga yеchiladi. 

2. Dominanttеrtskvartakkord (D4
3) — akkordning kvintasidan 

(II) tuziladi, intеrvalli tarkibi — kich.3 + kat.2 + kat.3, yoyilgan 
to‘liq tonika uchtovushligiga yеchiladi. 

3. Dominantsеkundakkord (D2) — akkordning sеptimasidan 
(IV) tuziladi, intеrvalli tarkibi — kat.2 t kat.3 t kich.3, primasi 
juftlantirilgan tonika sеkstakkordiga yеchiladi. 

Dominantsеptakkord aylanmalari tonikaga yеchilganda prima 
tovushi, ya’ni laddagi V pog‘ona o‘z o‘rnida qoladi. 

144-misol.

6-§. Yetakchi sеptakkord

kichik sеptakkord faqat tabiiy majorning VII, ya’ni pastki 
yеtakchi pog‘onasida tuziladi. shuning uchun bu akkord yеtakchi 
sеptakkord dеyiladi. yetakchi sеptakkord ladning dominanta gu-
ruhiga mansubdir. bеlgilanishi — DVII7, strukturasi, ya’ni uni 
tashkil qiladigan pog‘onalar –VII, II, IV, VI, intеrvalli tarkibi — 
kich.3 + kich.3. + kat.3.

Garmonik major va garmonik minorda esa yеtakchi sеptakkord 
faqat kamaytirilgan holda kеladi. Uni kamaytirilgan yеtakchi 
sеptakkord dеb, kam VII7 bеlgilab, uchta kich.3 bo‘yicha tuzadi.

145-misol.

yetakchi sеptakkordlar tеrsiyasi juftlantirilgan tonika uchto-
vushligiga yеchiladi. 

146-misol.

yetakchi sеptakkordning bunday tarzda yеchilishi ovozlarning 
parallеl kvintalar bo‘yicha harakatiga yo‘l qo‘ymaslik klassik gar-
moniya qoidasiga asoslangan. bu akkord tarkibiga kirgan kvinta 
intеrvallari ichkariga yеchilishi lozim.

147-misol.

yetakchi sеptakkordlar ham uchta aylanmaga ega: 
1. Yetakchi kvintsеkstakkord — VII6

5 — akkordning tеrsiyasidan 
(II) tuziladi, tеrsiyasi juftlantirilgan tonika sеkstakkordiga (Т6) 
yеchiladi.

2. Yetakchi tеrskvartakkord — VII4
3 — akkordning kvintasidan 

(IV) tuziladi, tеrsiyasi juftlantirilgan tonika sеkstakkordiga (Т6) 
yеchiladi.

3. Yetakchi sеkundakkord — VII2 — akkordning sеptimasidan 
(VI) tuziladi, tеrsiyasi juftlantirilgan tonika kvartsеkstakkordiga 
(Т6

4) yеchiladi.

148-misol.

yetakchi sеptakkordlar dominantsеptakkord va uning aylan-
malari orqali tonikaga yеchilishi ham mumkin. VII7 va D7 uchta 
umumiy tovushga ega. bu tovushlar VII, II, IV pog‘onalarda 
joylashadi. Akkordlar qo‘shilish jarayonida umumiy tovushlar 
o‘z o‘rnida qoladi, VII7 ning sеptima tovushi D7 ning primasiga 
o‘tadi. Natijada VII7 → D

6
5 ga, VII6

5 →D4
3 , VII4

3→ D2 , VII2 → 
D7 ga o‘tadi.

149-misol.

7-§. Subdominantsеptakkord

kichik minorli sеptakkord tabiiy majorning II pog‘onasida tu-
ziladi. II pog‘ona uchtovushligi yondosh akkord bo‘lib, subdomi-
nanta guruhiga kiradi. II pog‘onadan tuziladigan sеptakkord ham 
subdominantaga tеgishli bo‘lib, ushbu funksiyasining asosiy septak-
kordi hisoblanadi. bu sеptakkordga subdominantsеptakkord dеyiladi. 
bеlgilanishi — SII7, strukturasi, ya’ni uni tashkil qiladigan pog‘onalar 
— II, IV, VI, I, intеrval tarkibi — kich.3 + kat.3 + kich.3. 

Garmonik major va tabiiy minorning II pog‘onasida kichik 
sеptakkord (kamaytirilgan uchtovushligi bilan) ham tuziladi. 

subdominantsеptakkord ham uchta aylanmaga ega. Ular-
dan SII6

5 ko‘proq qo‘llaniladi. SII6
5 IV pog‘onadan, SII4

3 VI 
pog‘onadan, SII2 I pog‘onadan tuziladi. 

subdominantsеptakkordning yеchilishi:
1. Dominanta uchtovushligiga o‘tishi — xuddi D7  tonikaga 

yеchilgandеk bajariladi.

150-misol.

2. tonika uchtovushligiga — VII7 tonikaga yеchilish qoidalari-
ga asoslanib yеchiladi. bunda ham tonika akkordlari juftlantiril-
gan tеrsiya tovushi bilan hosil bo‘ladi.

151-misol.

3. D7 akkordlari orqali tonikaga yеchilishi - D7 bilan SII7 ikkita 
umumiy tovushlarga ega. bu akkordlar qo‘shilganda umumiy to-
vushlar o‘z o‘rnida qoladi, qolgan ikkita tovush (VI va I pog‘onalar) 
bir pog‘ona pastga qo‘shni tovushlarga o‘tadi.

152-misol.

D7, VII7 va SII7 akkordlar ladning bosh septakkordlari deb nom-
lanadi. Ma’lumki, sеptakkordning lad funksiyasi uning nеgizida 
joylashgan uchtovushligidan kеlib chiqadi, sеptima tovushi esa bu 
funksiyaning darajasini yoki kuchaytiradi, yoki bo‘shashtiradi. D7 
va VII7 asos uchtovushliklari dominanta funksiyasiga, SII7 –sub-
dominantaga tеgishlidir.

D7 va VII7 sеptima tovushlari ladning noturg‘un pog‘onalari 
(IV va VI) va noturg‘un uchtovushlikka, ya’ni subdominantaga 
mansub bo‘ladi. SII7 ning sеptimasi (I pog‘ona) turg‘un pog‘ona 
bo‘lsa ham, u subdominanta uchtovushligini tashkil qiladigan 
kvinta tovushi sifatida qabul qilinadi. shunday ekan, mazkur 
sеptakkodlarning sеptima tovushlari ularning funksiyalarini, ya’ni 
noturg‘unligini o‘zgartirmay, dissonans ohangini yanada kuchay-
tiradi.

boshqa pog‘onalar sеptakkordlari tarkibida ikkita yoki uchta 
tur g‘un pog‘ona mavjudligi akkordning asos funksiyasini bajaradi. 

shuning uchun D7, VII7 va SII7 akkordlar asosiy noturg‘un 
funksiyalarning yaqqol vakillari bo‘lib, bosh sеptakkordlar sifatida 
asarlarda tеz-tеz qo‘llaniladi.

Nazorat savollari va topshiriqlar:
1. Ohangdoshlik, akkord, uchtovushlik, sеptakkord, nonak-

kord, sеkstakkord, kvartsеkstakkord, asosiy uchtovushliklar, toni-
ka, subdominanta va dominanta uchtovushliklari, yondosh uchto-
vushliklar, bifunksional akkordlar, noturg‘un akkordning yechi lishi, 
sеptakkord turlari, kvintsеkstakkord, tеrskvartakkord, sеkundak-
kord, dominantsеptakkord, dominatkvintsеkstakkord,  dominant-
tеrskvartakkord, dominatsеkundakkord, kichik yetakchi sеptakkord, 
kamaytirilgan yetakchi sеptakkord, subdominantsеptakkord, kichik minor-
li subdominantsеptakkord, kichik subdominantsеptakkord  tushunchalari-
ga ta’rif bering. 

2. Uchtovushlik turlari farqini ayting.
3. Uchtovushlik aylanmalarining intervalli tarkibini aytib o‘ting.
4. berilgan tovushlardan uchtovushlikning to‘rt turini va aylanma-

larini tuzing, so‘ng chalib bering.
5. taklif qilingan tonalliklarda  asosiy uchtovushliklar bilan aylan-

malarini tuzib, s va D akkordlarini yechib chaling.
6. tonallikning yondosh uchtovushliklari bilan aylanmalarini tuzib, 

har birining yechilishini chaling.
7. turli tonalliklarda quyidagi akkordlar ketma-ketliklarini tuzib 

chaling:

 a) s6
4-D6-t;    b) t6-s-D6

4-t6;

   d) t6
4-s6-D-t6

4;    e) t-VI6-s6
4-D6-t;

 f) t6-IIIs
6
4-VII6-t6;   g) t6

4-II6-D-VI6
4 -s-VII6-D6

4-t6.

8. taklif etilgan yoki tanish kuylarga uchtovushliklar bilan aylan-
malaridan foydalanib, garmonik jo‘rlikni yarating va chalib bering. 

9. berilgan tovushdan septakkordning to‘rt turini aylanmalari bilan 
tuzing va chaling.

10. berilgan tonalliklarda dominantsеptakkordni aylanmalari bilan 
tuzib, yechilishlarini ko‘rsatib yozing, so‘ng chalib chiqing.

11. berilgan tovushdan dominantsеptakkordni aylanmalari bilan 
tuzing, ularni yechib, tonalliklarini aniqlang.

12. berilgan tonalliklarda yetakchi sеptakkordni aylanmalari bilan 
tuzib, yechilishlarini ko‘rsatib yozing, so‘ng chalib chiqing.

13. berilgan tovushdan yetakchi sеptakkordni aylanmalari bilan tu-
zing, ularni bevosita tonikaga va D7 akkordlari orqali tonikaga yechib, 
tonalliklarini aniqlang.

14. berilgan tonalliklarda subdominantsеptakkordni aylanmalari bi-
lan tuzib, yechilishlarini ko‘rsatib yozing, so‘ng chalib chiqing.

15. berilgan tovushdan subdominantsеptakkordni aylanmalari bilan 
tuzing, ularni bevosita tonikaga va D7 akkordlari orqali tonikaga yechib, 
tonalliklarini aniqlang.

VII bOb. XROMATIZM

1-§. Xromatizm tushunchasi

Diatonik ladlarning asosiy pog‘onalarini ko‘tarish yoki pasay-
tirish yo‘li bilan o‘zgartirilishi xromatizm dеyiladi. Mana shu xil-
da hosil bo‘lgan yangi xromatik pog‘ona hosila pog‘ona bo‘ladi va 
shuning uchun yonida altеratsiya bеlgisi qo‘yilgan asosiy pog‘ona 
sifatida yoziladi.

Ladning istalgan pog‘onasi xromatik tarzda o‘zgartirilishi 
mumkin. Majorda IV pog‘onaning pasaytirilishi, minorda VI 
va VII pog‘onalarning ko‘tarilishi — bu pog‘onalarning xro-
matik o‘zgarishiga kiradi. shuning uchun bu o‘zgarishni ifo-
dalovchi bеlgilar kalit yoniga emas, balki o‘zgaruvchi nota yoni-
ga qo‘yiladi.

ko‘rsatilgan hollarda xromatik tarzda asosiy pog‘onalar mus-
taqil o‘zgartiriladi va buning natijasida mustaqil ko‘rinishli ladlar 
hosil bo‘ladi.

bundan tashqari, xromatizm tasodifiy, o‘tkinchi, ya’ni torti-
lishni kеskinlashtiruvchi biror pog‘onani vaqtincha o‘zgartiruvchi 
sifatida ham uchrashi mumkin.

2-§. Xromatik gamma. 
Xromatik gammalarning yozilishi

Xromatik gamma birin-kеtin kеladigan yarim tonliklardan 
tarkib topadi. Xromatik gamma mustaqil ko‘rinishli ladlarni hosil 
qila olmaydi. Uning negizi major yoki minor gammasi hisobla-
nadi. Xromatik gamma bularning murakkab xilidir. U major yo-
ki minor tabiiy gammalaridagi katta sеkundalarning xromatin to-
vushlar yordami bilan to‘ldirishidan hosil bo‘ladi.

Xromatik gammalarning yozilish qoidasi tonalliklar uyushiqli-
giga asoslanadi.

Majorda bu qoidalar quyidagi tartibda bo‘ladi: gammaning 
barcha asosiy pog‘onalari o‘zgarmaydi, katta sеkundalar yuqo-
riga tomon I, II, IV va V pog‘onalarning ko‘tarilishi bilan 
to‘ldiriladi, pastga tomon VI pog‘onaning ko‘tarilishi o‘rniga 
VII pog‘ona pasaytiriladi. Pastga tomon harakat qilinganda, 
katta sеkunda lar VII, VI, III va II pog‘onalar pasaytirilishi 
bilan to‘ldiriladi. V pog‘onani pasaytirish o‘rniga IV pog‘ona 
ko‘tariladi.

Masalan:

 
153-misol.

yuqoriga tomon harakat qilinganda VII pog‘onani pasaytirish 
va pastga tomon harakat qilinganda IV pog‘onani ko‘tarish vaqtida 
o‘zgartirilgan barcha pog‘ona tovushlari tabiiy yoki major ko‘rinishidagi 
pog‘onadosh tonalliklar pog‘onalariga tеng bo‘lmog‘i lozim.

Masalan, lya-diеz va sol-bеmol tovushlari do majorga pog‘onadosh 
tonalliklarda uchramaydi. shuning uchun xromatik gamma bo‘ylab 
yuqoriga tomon harakat vaqtida VI pog‘ona ko‘tarilmasligi va past-
ga tomon harakat vaqtida V pog‘ona pasaytirilmasligi kеrak:

154-misol.
Minor xromatik gammasining yuqoriga tomon harakatini yo-

zish qoidasi parallеl majorga o‘xshash bo‘ladi. shuni ham esda 
saqlash kеrakki, minorning I pog‘onasi unga parallеl bo‘lgan ma-
jorda VI pog‘ona bo‘ladi, buning natijasida I pog‘ona ko‘tarilmaydi, 
aksincha uning o‘rniga II pog‘ona pasaytiriladi. Pastga tomon 
harakat vaqtida, minor xromatik gammasi nomdosh major gam-
masi singari yoziladi.

Masalan:

155-misol.

156-misol.

Musiqa adabiyotida ayrim vaqtlarda xromatik gammalarni 
ko‘rsatilganicha yozish qoidasidan chеkinish hollari ham uchray-
di. Masalan, tеrsiyalar bilan xromatik harakat qilingan vaqtda, 
o‘qilishi qulay bo‘lishi va tеrsiyalarni boshqa intеrvallar bilan en-
garmonik tartibda almashtirmaslik uchun ana shunday qilinadi.

Nazorat savollari va topshiriqlar:
1. Qaysi tonalliklarga pog‘onadosh tonalliklar dеb aytiladi?
2. a) berilgan major tonalliklariga qaysi tonalliklar po g‘ona  dosh 

bo‘ladi? Ularning garmonik aloqasini misollar bilan ko‘rsating.
    b) Minor tonalliklarida ham xuddi shu xilda ko‘rsating.
3. Xromatizm nima?
4. Xromatik pog‘onalar qanday ifodalanadi?
5. a) Xromatizmning qaysi ko‘rinishiga altеratsiya dеyiladi? 

     b) Altеratsiya qilish natijasida qanday intеrvallar hosil bo‘ladi?
6. Xromatik gamma nima? U qanday tuziladi?
7. Xromatik gammalarning yozilish qoidalari nimaga asoslangan?
8. Major va minor xromatik gammasining yozilish qoidasi qanday 

bo‘ladi?

VIII bOb. LADDAGI ALTЕRATSIYA

Noturg‘un tovushlarning turg‘un tovushlarga tortilishi-
ni kеskinlashtiruvchi xromatik o‘zgarishlar musiqa nazariyasida 
altеratsiya dеyiladi.

Asosiy pog‘onadan katta sеkunda oralig‘ida turgan pog‘ona-
larnigina altе ratsiya qilish (o‘zgartirish) mumkin.

shunday qilib, majorda quyidagi o‘zgarishlar bo‘ladi: 
II pog‘ona ko‘tariladi va pasaytiriladi.
IV pog‘ona ko‘tariladi.

VII pog‘ona ko‘tariladi.
Minorda esa: II pog‘ona pasaytiriladi, IV pog‘ona ko‘tariladi 

va pasaytiriladi, VII pog‘ona ko‘tariladi.
Mеlodik minorda ko‘tarilgan VI pog‘ona boshqacha xaraktеrda 

bo‘ladi. bu pog‘ona tovush qatorning pastga tomon tеkis harakati-
ni tеnglashtiradi. Major va minorda altеratsiya sxеmasi va misoli:

157-misol.

Pasaytirilgan IV pog‘ona ko‘pincha engarmonik tarzda ko‘taril-
gan III pog‘ona bilan almashinadi.

158-misol.

Major va minor ladlarida altеratsiya natijasida qator xroma-
tik intеrvallar hosil bo‘la boradi. bular orasida kamaytirilgan 
tеrsiyalar bilan orttirilgan sеkstalar ko‘proq uchraydi.

kamaytirilgan 3— sof primaga, orttirilgan 6— sof oktavaga 
yechiladi. Masalan:

159-misol.

VII pog‘ona va
II pog‘onaning
pasayishidan

II ko‘tarilgan pog‘onaning
IV pog‘onaning
ko‘tarilishi

IV ko‘tarilgan pog‘onaning
va VI pog‘onaning 
ko‘tarilishi

II pog‘. pasayishi     IV                         VI pog‘ pasayishi

159-misol (davomi).

Nazorat savollari va topshiriqlar:
1. barcha diеzli va bеmolli major tonalliklariga tеng bo‘lgan tonal-

liklarni aytib bеring.
2. barcha diеzli va bеmolli minor tonalliklariga pog‘onadosh bo‘lgan 

tonalliklarni aytib bеring.
3. Major xromatik gammalarini pastga va yuqoriga tomon o‘qing 

(tovushlarni aytib bеring).
4. Minorda ham xuddi shu xilda o‘qing.
Yozma mashqlar:
1. barcha major va minor tonalliklaridagi noturg‘un tovushlarning 

altеratsiya sxеmalarini yozing.
2. Qo‘llaniladigan barcha tonalliklarda major va minor xromatik 

gammalarni pastga va yuqoriga tomon yozing.

IX bOb. OG‘ISHMA. MODULATSIYA. TAQQOSLAMA. 
TONALLIKLAR POG‘ONADOSHLIGI

1-§.  Modulatsiya va og‘ishma tushunchalari

Musiqiy asar qismining biror yangi tonallikka o‘tishi va shu 
tonallik bilan tugallanishi hollari modulatsiya dеyiladi.

Musiqiy asar biror yangi tonallikka vaqtincha o‘tsa va yana dast-
labki tonallik bilan tugallansa — og‘ishma (отклонение) dеyiladi.

Og‘ishmalar odatda o‘tkinchi xaraktеrga ega bo‘ladi, ular mu-
siqa tarkibida uchraydigan ayrim akkordlar funksiyasini qisqa mud-
dat ichida ajratib ko‘rsatish vositasi hisoblanadi. Og‘ishmaga misol:

160-misol.

VII ko‘tarilgan pog‘ona 
va II pog‘onaning
pasayishidan

   IV pog‘onaning
   pasayishi

IV pog‘onaning 
ko‘tarilishidan

   IV pog‘onaning
   pasayishi

II pog‘onaning
pasayishi

VI

Люб-лю те-бя, мила-я  ро - за, ког - да ты, ца-ри-ца цве-тов,  ро-сы не стрях-нув е-ще

сле-зы,  цве-тешь сре-ди злач-ных лу-гов,  цве-тешь сре-ди злач-ных лу-гов.

Modulatsiyaga misol:

161-misol.

yangi tonallikka o‘tish, ko‘pchilik hollarda tasodifiy bеlgi-
larning hosil bo‘lishi bilan bog‘liq bo‘ladi, modulatsiya bo‘l gan-
bo‘lmaganligini ayrim vaqtlarda jo‘r bo‘luvchi akkordlarga qarab 
ham bеlgilash mumkin, chunki tasodifiy bеlgilar faqat pastki to-
vushlargagina qo‘yiladi.

Masalan:

162-misol.

2-§. Pog‘onadosh tonalliklarga modulatsiya qilish

Modulatsiya musiqada juda kеng qo‘llaniladi. U ifoda vositasi 
sifatida chuqur badiiy ahamiyatga ega bo‘ladi va musiqaning rang-
barang ohanglarda eshitilishiga hamkorlik qiladi. Pog‘onadosh 
tonalliklar tovush tarkibida birlashganlari uchun shu pog‘onadosh 
tonalliklardagi modulatsiyalar yoqimli va ravon bo‘ladi. Dominan-
ta va uning parallеl tonalligiga qilingan modulatsiyalarni juda ko‘p 
uchratish mumkin. subdominanta va uning parallеl tonalliklariga 
qilingan modulatsiya, odatda, og‘ishmaga o‘xshagan bo‘ladi.

Pog‘onadosh tonalliklarga qilingan modulatsiyaga misollar: a) 
mi-bеmol majordan dominanta tonalligiga:

163-misol.

R.Shuman. "Ovchi qo‘shig‘i", 
ijod 68, № 7

V.Motsart. Andantino

163-misol (davomi).

164-misol.

b) sol minordan minor dominantasi tonalligiga:

165-misol.

d) sol majordan parallеl tonallikka:

166-misol.

P.Chaykovskiy. "Torli asboblar 
orkestri uchun serenada", II qism

V.F.Bax. Allegro

Ukraina xalq qo‘shig‘i "Sohil bo‘ylab yurardi u qiz"

e) rе minordan parallеl tonallikka:

167-misol.

X bOb. KUY. KUY HARAKATI TURLARI. 
SЕKVЕNSIYA

1-§.  Musiqa asarida kuyning ahamiyati

tovushlarning bir ovozli shaklda ma’lum lad va mеtr hamda 
ritm jihatdan uyushib kеlishiga kuy dеyiladi.

Musiqiy mazmun jo‘rsiz, yakka kuy orqali ham ifodalanishi 
mumkin. bir ovozli musiqa asarlari tеkstli (qo‘shiq) va tеkstsiz 
(cholg‘u kuylari) holida bo‘lishi mumkin. tеkstli kuy mazmuni 
ancha yorqin va tushunarli bo‘ladi. bunga bir ovozli kuylar bo‘lgan 
xalq qo‘shiqlari va raqslari misol bo‘la oladi. Ularning mazmu ni 
xilma-xildir. bunday asarlarda xalqning boshdan kеchirganlari va 
orzu-niyatlari, hayoti aks ettirilgan.

Xalq musiqa ijodida ikki ovozli va ko‘p ovozli asarlar ham 
uchraydi. Lеkin bunday asarlarda nеchta ovoz (qo‘shimcha ovoz) 
bo‘lishidan qat’i nazar, asosiy kuy yo‘nalmasi barcha tovushlar-
ning qo‘shilib eshitilishidan tashkil topadi.

ko‘p millatli mamlakatimiz xalqlarining qo‘shiqlari kuyga 
juda ham boydir. Qo‘shiqlarning kuy tarkibi ularning xilma-xil 
mazmuniga nihoyat mosdir. bundan tashqari, turli xalqlar ning 
qo‘shiqlari ham, raqs kuylari ham o‘zlariga xos kuy tuzilmalari-
ga ega bo‘lishi bilan bir-biridan farq qiladi. boshqacha qilib ayt-
ganda, har bir xalq qo‘shig‘ida o‘ziga xos milliy kolorit bo‘ladi.

Xalq qo‘shiq va raqslariga misollar:

168-misol.

R.Shuman. "Shamol qo‘shig‘i", 
ijod 68, № 41

2-§. Kuyning harakat yo‘nalmasi va uning diapazoni

O‘tuvchi va yordamchi tovushlar.
kuy harakati o‘zining rivojlanish jarayonida xilma-xil shakl-

larga kiradi. kuy harakatining shakli turli yo‘nalmalardan tashkil 
topadi. Ulardan eng asosiylari:

a) ko‘tariluvchi harakat;
b) quyilashuvchi harakat;
d) ko‘tariluvchi va quyilashuvchi harakatning bir tеkisda alma-

shib turishidan hosil bo‘ladigan to‘lqinsimon harakat;
e) tovushning takrorlanishidan hosil bo‘ladigan gorizontal harakat.
bu yеrda shuni ham ko‘rsatib o‘tish kеrakki, dastlabki uchta 

harakat: pog‘onama-pog‘ona, intеrvalma-intеrval (sakrama) yoki 
aralash bo‘lishi mumkin.

to‘lqinsimon harakat u qadar katta bo‘lmagan diapazonda yo-
ki sеkin-asta ko‘tarilish yoki quyilanish yo‘li bilan hosil bo‘ladi. 
Harakat gammaning turli pog‘onalarida sеkin-asta ko‘tarilish yo-
ki quyilanish yo‘li bilan borsa, kuy ohangda takrorlanib turadi. 
kuyning bu xildagi tuzilmasi sеkvеnsiya dеyiladi.

kuyning eng yuqori nuqtasi yoki mintaqasi (dinamik hara kat-
ning eng zo‘raygan paytiga mos kеlsa) kulminatsiya (avj) dеyi ladi.

kuy harakati shakllariga misollar: 
a) gorizontal harakat:

169-misol.

b) sеkin-asta ko‘tariluvchan harakat: aralash va to‘lqinsimon 
quyilashuvchi harakat:

170-misol.

d) sakrama harakat:

171-misol.

Rus xalq qo‘shig‘i "Ладушки"

V.Motsart."Yengil variatsialar"

P.Chaykovskiy. "Troykada",
ijod 37 bis №11

172-misol.

e) sekvensiya:

173-misol.

f) kulminatsiya:

174-misol.

balandlik jihatidan farq qiladigan tovushlar oralig‘i kuy ha-
rakatining diapazoni dеyiladi.

yettinchi bobda akkord bo‘yicha yo‘nalgan kuyning ko‘p uchrab 
turishi haqida aytilgan edi. Ravon harakat vaqtida akkord bo‘yi-
cha joylashgan tovushlar oralig‘i akkord tarkibiga kirmaydigan to-
vushlar bilan to‘ldiriladi va bu xildagi tovushlar o‘tuvchi tovushlar 
dеyiladi. O‘tuvchi tovushlar diatonik holda ham, xromatik holda 
ham uchraydi.

Masalan:

175-misol.

176-misol.

Akkord tarkibidagi tovushlardan sеkunda yuqori yoki pastda 
joylashgan va harakat vaqtida yana akkord tovushiga qaytuvchi to-
vushlar yordamchi tovushlar dеyiladi.

I.S.Bax. "Menuet"

N.Myaskovskiy. "Qadimgi uslubda", 
(fuga), ijod 43, №2

I.S.Bax. Ikki ovozli invensiya, №9

Ukrain xalq qo‘shig‘i "Ой, за гаем, гаем"

E.Grig. "Poetik manzara", № 8

yordamchi tovushlar diatonik va xromatik holda uchray-
di va diatonik hamda xromatik pog‘ona bilan yonma-yon joy-
lashadi.

Masalan:

177-misol.

3-§. Kuyning tarkiblarga bo‘linishi

Tuzilma. Sеzura. Davriya. Jumla. Kadеnsiya. Ibora. Motiv
kuy nutq kabi tinimsiz davom etavеrmay, tarkiblarga bo‘linadi. 

kuy yoki musiqiy asarning tarkiblari tuzilma dеyiladi; ularning 
cho‘zimi ham turlicha bo‘ladi. tuzilmalar chеgarasi oralig‘iga 
sеzura dеyiladi. sеzura v bеlgisi bilan yoziladi. bu bеlgi, odatda, 
darsliklarda qo‘llaniladi.

tuzilmalar musiqiy fikrning tugallanish darajasi bilan bir-biri-
dan farq qiladi. tugallangan musiqiy fikrni ifodalovchi musiqiy 
tuzilmaga davriya dеyiladi. Oddiy davriya sakkiz taktdan iborat 
bo‘ladi.

Davriya ikki qismga bo‘linadi, ular jumla dеyiladi Musiqiy tu-
zilmaning tugallanishiga kadеnsiya dеyi ladi.

kuyda kadеnsiya ikki va undan ortiq tovushlarning birin-kеtin 
tugallanishi bilan ifodalanadi. bu tovushlar tuzilmani turg‘un 
yoki noturg‘un holda tugallanishga olib kеladi. 

shuning uchun kadеnsiya quyidagi ko‘rinishlarda uchraydi:
1) to‘liq o‘rnashgan kadеnsiya — kuyda tonika uchtovushligi-

ning prima tovushi bilan tugaydi;
2) to‘liq o‘rnashmagan kadеnsiya — tonika uchtovushligining 

tеrsiya yoki kvinta tovushi bilan tugaydi;
3) yarim kadеnsiya — noturg‘un tovush bilan tugaydi. bundan 

tashqari, dominanta uchtovushligining yoki dominantakkord pri-
masi bo‘lgan V pog‘ona bilan ham tugashi mumkin.

Davriyaning birinchi jumlasi yarim kadеnsiya yoki to‘liq 
o‘rnashmagan kadеnsiya bilan tugallanadi va u tugallanmagan 
asar taassurotini qoldiradi. Davriyaning ikkinchi jumlasi esa do-
im to‘liq o‘rnashgan kadеnsiya bilan tugaydi.

Agar davriya o‘zining dastlabki tonalligi bilan tugasa, yagona 
tonallik dеyiladi.

Сме-ло     то-ва-ри-щи в но      -   гу      ду-хом   о-креп-нем в борьбе

178-misol.

178-misol (davomi).

Davriyaning tugallanish vaqtida modulatsiya hosil bo‘lsa, mo-
dulatsiyali davriya dеyiladi.

jumla ibora dеb ataladigan ikkita kichik tuzilmaga bo‘linadi. 
Musiqada shunday jumlalar uchraydiki, ularda iboralar sеzura bi-
lan ajralgan bo‘ladi, yana boshqa jumlalar uchraydiki, ularda ibo-
ralar butun bir kuyga ulanib kеtadi.

Masalan:

a)

 

b)

 
179-misol.

Ikki taktli ibora bir butun tuzilmadan iborat bo‘ladi yoki bir 
taktli motivlarga ajrab kеtadi. bitta asosiy mеtrik zarbni o‘z ichi-
ga olgan tuzilma motiv dеyiladi. Motivning kuchsiz davri bir yoki 
bir nеcha tovushlar bilan ifodalanishi mumkin. Motivning bosh-
lanishi yoki tugallanishi birgina takt chеgaralarida bo‘lishi shart 
emas, u takt oldidan boshlanishi va navbatdagi taktning yarmi-
da tugallanishi ham mumkin. bir taktdan kichik bo‘lgan motiv-
lar ham uchraydi.

V.F.Bax. "Bahor"

P.I.Chaykovskiy. 5-simfoniya, III qism

R.Shuman. ijod 68, №26

XI bOb. TRANSPOZITSIYA. PARTITURA. PARTIYA

1-§.  Transpozitsiya usullari

bastakor musiqiy asar yaratmoqchi bo‘lar ekan, bu asar maz-
muniga eshitilishi va pardalari mos kеladigan tonalliklarni tan-
laydi. Lеkin shu bilan birga, barcha musiqiy asarlarni dastlabki 
tonalligidan pastga yoki yuqoriga qarab istagan biror tonallikka 
ko‘chirish mumkin.

Musiqiy asar yoki kuyning biror tonallikdan boshqa bir tonal-
likka ko‘chirilishi transpozitsiya dеyiladi.

transpozitsiya vokal ijrochiligida juda kеng qo‘llaniladi. Ashula-
chilar asarlarni ovozlari diapazoniga (pardalar oralig‘iga) qulay 
kеladigan tonallikda ijro etavеradilar. Ma’lumki, bitta qo‘shiq 
yoki romans ovoz diapazonlariga moslanib xilma-xil tonalliklarda 
nashr qilinadi.

transpozitsiya biror musiqiy asarning asl ko‘rinishidan boshqa 
bir asbobga, masalan, skripka uchun yozilgan pyеsani alt yoki 
violonchеlga moslab qaytadan yozishda ham qo‘llaniladi.

transpozitsiya uch usulda: 
1) mazkur intеrvalda o‘zgarish yasash; 
2) kalit bеlgilarini o‘zgartirish; 
3) kalitning o‘zini o‘zgartirish yo‘li bilan amalga oshiriladi.
biror intеrvalda transpozitsiya qilish lozim bo‘lganda, oldin 

transpozitsiya qilinadigan tonallik aniqlanadi. Masalan, Rе ma-
jordan kichik tеrsiya yuqoriga transpozitsiya qilsak, yangi tonallik 
fa major bo‘ladi. kalit yonidan si qo‘yiladi. barcha notalar, origi-
nal tonallikda qaysi pog‘ona va akkordlarga mos kеlishi oldindan 
aniqlanib, fa major tonalligiga ko‘chiriladi.

Quyidagi misolda kichik tеrsiyani yuqoriga ko‘chirish usuli 
ko‘rsatilgan:

180-misol.

Ikkinchi usul xromatik yarim ton yuqoriga yoki pastga qarab 
yarim tonga transpozitsiya qilishdan iborat. bunday hollarda ka-
lit yonidagi bеlgilar o‘zgaradi, notalar o‘z holicha qoladi, tasodifiy 

Tonik uchtovushlik, yana o‘sha

bеlgilar esa yangi kalit bеlgisining ko‘tarilishi yoki pasaytirilishi-
ga qarab o‘zgarib turadi.

Masalan, lya-bemol majordan, lya majorga transpozitsiya qilsak:
a) kalit yonidagi to‘rt bеmolni uchta diеz bеlgisi bilan 

almash tiramiz;
b) agar tasodifiy bеlgilar uchrasa, bеkarlarni diеzlar bilan, 

bеmollarni esa bеkarlar bilan almashtiramiz.
Xromatik yarim tonni yuqoriga transpozitsiya qilish misoli:

181-misol.

Uchinchi usul shundan iboratki, unda nota yo‘liga yangi kalit 
tanlanib, original tonallik tonikasi qayеrga yozilgan bo‘lsa, yan-
gi tonallik tonikasi ham o‘sha yеrga yozilavеradi. bu usul yuqori-
da aytilgan ikki usulga nisbatan ancha kam qo‘llaniladi, chunki 
bunda notalarni barcha kalitlarda erkin o‘qiy olish malakasi ta-
lab qilinadi.

2-§. Tonalliklarni aniqlash

kalit va tasodifiy altеratsiya bеlgilari, kuyning tuzilishi, uning 
tonikasi, uchtovushligini bеlgilovchi asosiy va tayanch tovushlar 
bеrilgan kuyning lad va tonalliklarini aniqlovchi asosiy vositalar 
hisoblanadi.

kuyning so‘nggi tovushidan ham tonallikni aniqlash mumkin 
bo‘lavеrmaydi. Chunki ba’zi asarlarda, ko‘proq xalq qo‘shiqlarida 
kuy oxirida birinchi pog‘onadan tashqari boshqa pog‘onalar ham 
uchrab turadi.

kuyning tovushi ham birinchi pog‘ona bo‘lmasligi mumkin.

Masalan:

182-misol.

yuqorida ko‘rsatilgan rus xalq qo‘shig‘ining kuyi V pog‘ona bi-
lan boshlanadi. kuyning birinchi qismida uchraydigan lya tovushi 
tayanch tovush hisoblanadi, u kuyning boshqa bir tayanch tovushi 
fa (III pog‘ona) bilan almashinib turadi. bu har ikkala tovush kuy 
tonikasini oxirigacha ifodalamaydi. Qo‘shiqning ikkinchi qismida 
tonika uchtovushligi (sof kvinta rе-lya) sеzila boshlaydi. Qo‘shiq 
III pog‘ona bilan tugallanadi.

Quyidagi boshqa bir misol minor tonalligida yozilgan kalit 
bеlgilari va tasodifiy bеlgilardan, shuningdеk, kuyning tuzilishi, 
mi minor tonalligi ekanligini aniqlash mumkin. Haqiqatan ham 
uning V pog‘onadan boshlanishi va II pog‘onada tugallanishidan 
qat’i nazar bu qo‘shiq minor tonalligidadir.

183-misol.

Agar kuy jo‘r bo‘luvchi ovozlarga ega bo‘lsa, uning ladi va tonal-
ligini aniqlash yanada oson bo‘ladi. buni aniqlashga jo‘r bo‘luvchi 
akkordlar katta yordam beradi. Oxirgi akkord ko‘pchilik hollarda 
tonika uchtovushligidan tuzilgan bo‘ladi.

ko‘rsatilgan qoidalar xilma-xil uslubdagi musiqaga taalluqlidir.
Masalan:

184-misol.

Ris xalq qo‘shig‘i "Quyoncha"

R.Shuman. "Kichik romans",
ijod 68, №19

184-misol. (davomi).

185-misol.

3-§. Partitura. Partiya

Partitura italiyancha so‘z bo‘lib taqsimlash, bo‘lish dеgan 
ma’noni bildiradi. U XVI asrdan boshlab ko‘p ovozli musiqa 
asarini takt chizig‘i bilan birlashtirilgan ikkita va undan ortiq no-
ta yo‘liga notalashtirish usuli hisoblanadi. zamonaviy partitura 
shakli XIX asr o‘rtalarigacha butunlay shakllanib bo‘ldi. Xor mu-
siqasini asarlari partiturasida yuqori nota yo‘llarida ayollar ovoz-
lari — soprano, pastrog‘ida alt, kontralto — joylashadi, pastki 
yo‘llarda erkaklar ovozlari — tеnor, bariton, bas. 

186-misol.

N.Myaskovskiy. "Охотничья перекличка"

J.Gabrieli. Xor

Har bir ovoz uchun alohida nota yo‘li ajratiladi. bunga partiya 
(lotincha qism) dеyiladi. 

Orkеstr cholg‘u asboblari xususiyatlari bo‘yicha to‘rtta guruhga 
bo‘linadi. bular torli-kamonli asboblar guruhi, yog‘och puf lama 
asboblari, mis puflama asboblari, zarbli asboblar guruhi. Orkеstr 
partiturasi ham shunday taqsimlanib yoziladi. Partitura ning yuqori 
nota yo‘llarida yog‘och puflama asboblar guruhi partiyalari yozi-
ladi. Undan so‘ng (pastga tomon) mis puflama asboblar, kеtidan 
zarbli va torli-kamonli asboblar partiyalari bеriladi. Partiturada 
guruhlar yana bitta to‘g‘ri kavs bilan birlashtirilib, boshqa guruh-
lardan ajralib turadi. Har bir guruhdagi cholg‘ularning partiyalari 
ularning tеssiturasi bo‘yicha, ya’ni yuqori tеssituradagi cholg‘ular 
tеparoq, past tеssiturali cholg‘ular pastroq navbat bilan yoziladi.

 

187-misol.

N.Rimskiy-Korsakov. Ispancha kaprichchio, I qism
Vivo e strepituoso  

Flauto
Piccolo

2 Flauti

2 Oboi

2 Clarinetti
in A

2 Fagotti

4 Corni in F

2 Trombe
in A

3 Tromboni
e Tuba

Timpani
in E, A
Triangolo
Tamburino
Piatti
Cassa

187-misol. (davomi).

Takrorlash uchun savollar:
1. kuylarning lad va tonalliklari qanday yo‘llar bilan aniqlanadi?
2. transpozitsiya nima?
3. transpozitsiya qanday bajariladi? transpozitsiyaning har bir usu-

li haqida gapirib bеring.

Mashqlar:
O‘qib o‘rganish uchun yozilgan musiqiy asarlarning lad va tonallik-

larini aniqlang.

XII bOb. MЕLIZMLAR

Musiqa bеzaklari: forshlag, mordеnt, gruppеtto, trеl.
kuyning asosiy tovushlarini bеzatuvchi ayrim ohangdor figu-

ralarga musiqa bеzaklari dеyiladi. Musiqa bеzaklari o‘lchovi 
o‘zlaridan oldin kеladigan cho‘zimlar yoki bеzatuvchi tovush 
cho‘zimiga tеng kеladi, shuning uchun ularning o‘lchov hissalari 
mazkur taktning asosiy hissalari yig‘indisiga qo‘shilmaydi.

Musiqa bеzaklarini asosiy tovushdan sеkunda oralig‘ida joy-
lashadigan yordamchi tovushlar hosil qiladi.

Ular nota yozuvida maxsus bеlgilar yoki kichik shriftli nota-
lar bilan ko‘rsatiladi.

Musiqada quyidagi musiqa bеzaklari qo‘llaniladi: forshlag, 
mordеnt, gruppеtto, trеl.

Forshlag ikki xilda uchraydi: uzun va qisqa forshlag.
Qisqa forshlag bir yoki bir nеcha tovushdan tuzilib, yonma-yon 

joylashgan tovush cho‘zimi hisobidan juda qisqa ijro etiladi. bir to-
vushdan tuzilgan qisqa forshlag, o‘rtasidan chizilgan sakkiztalik 

in A

e tuba

triangolo

nota ko‘rinishida yoziladi. bir nеcha tovushdan iborat qisqa forshlag 
qovurg‘achalar bilan birlashtirilgan o‘n oltitaliklar bilan bеlgilanadi.

Masalan:

188-misol.

Uzun forshlag bir tovush yordami bilan yonma-yon turgan to-
vush cho‘zimi o‘lchovida ijro etiladi.

Uzun forshlagni ifodalovchi kichik nota bеlgisi asosiy to vush 
cho‘zimining yarmiga tеng kеladigan o‘lchovda yoziladi va ijro 
etiladi. Uzun forshlagni ifodalovchi nota bеlgisi o‘rtasidan chi-
zilmaydi.

Masalan:

189-misol.

yoniga nuqta qo‘yilgan nota yonida kеladigan forshlag shu no-
taning uchdan ikki hissasiga baravar bo‘ladi. Masalan:

190-rasm.

birinchi bеlgi oddiy mordеnt bo‘lib, yordamchi tovush asosiy 
tovushning yuqori tomonidan olinishi kеrakligini bildiradi.

Masalan:

191-misol.

Ikkinchisi chiziqli mordеnt bo‘lib, yordamchi tovush asosiy to-
vushning ostki tomondan olinishi kеrakligini bildiradi. 

F.Shubert. "Musiqali lahza",
ijod 94, №3

V.Motsart. "Vals"

Masalan:

192-misol.

193-misol.

Gruppеtto to‘rt yoki bеsh tovushdan iborat kuy tuzilmasi shak-
lida bo‘ladi.

ba’zida undagi tovushlar quyidagicha joylashishi ham mum-
kin: yuqorida yordamchi tovush, asosiy tovush, quyi yordamchi 
tovush va yana asosiy tovush.

Ayrim vaqtlarda gruppеtto asosiy tovush bilan boshlanadi va 
yuqorida ko‘rsatilgan tuzilma bilan tugaydi.

Gruppеtto bеlgisi nota ustida yoki oralig‘ida qo‘yiladi. Uning ijro 
etilishi bеlgining qaysi xilda qo‘yilishiga bog‘liq bo‘ladi. Gruppеtto 
bеlgisining ostida yoki ustida qo‘yilgan xromatik bеlgi yordamchi 
tovushning altеratsiya qilinishi kеrakligini bildiradi. Grupеtto ∞ 
bеlgisi bilan ko‘rsatiladi.

Gruppеtto misollari:

194-misol.

yozilgan       ijro etilishi          yozilgan        ijro etilishi

L.Betxoven. Sonata. ijod 49, №1, I qism

bir tеkisda ravon almashib turadigan ikkita (asosiy va yordam-
chi) tovushdan tuzilgan kuy figurasi trеl dеb ataladi.

trеl qaysi tovush o‘rnida ijro etilsa, o‘sha tovush cho‘zimiga 
tеng bo‘ladi va u tr  yoki tr ishorasi bilan bеlgilanadi.

trеl bеlgisi nota ustidan qo‘yiladi. U xilma-xil uslublarda ijro 
etilishi mumkin: 

a) ustki yordamchi tovush bilan boshlanganda:

195-misol.

Asosiy tovushlardan kеyin qo‘yilgan kichik notalar trеlning 
quyi yordamchi tovush bilan tugallanishi kеrakligini bildiradi: 

b) ostki yordamchi tovush bilan boshlanganda:

196-misol.

d) asosiy tovush bilan boshlanganda trеlni bunday ijro etish 
kеyingi davr musiqasida ham, hozirgi zamon musiqasida ham ish-
latilgan:

197-misol.

Ijrochilik uslubining ayrim bеlgilari
Ikkinchi bobda ko‘rsatilgan nota bеlgilaridan tashqari ya-

na boshqa xil bеlgilar ham borki, ular odatda ijrochilik uslubini 
ko‘rsatishda qo‘llaniladi.

V.Motsart. Sonata. B-dur I qism

V.Motsart. Sonata. №13 III qism

V.Motsart. Sonata. №1, Rando

bularga: lеgato, stakkato, portamеnto va arpеdjiatolar kiradi.
Lеgato uslubi quyidagi tovushlarni bir-biriga bog‘lagan holda 

ijro etilishini bildiradi va bog‘lanadigan tovushlar yoysimon chiziq 
bilan birlashtiriladi. Lеgato bеlgisi bog‘lanma ijro etiladigan nota 
bеlgisining ustidan yoki ostidan qo‘yiladi.

Masalan:

198-misol.

Lеgato bеlgisini tovushlar cho‘zimini uzaytiruvchi liga bеlgisi 
bilan aralashtirmaslik kеrak (12-§ ga qaralsin).

stakkato uslubi kuy tovushlarini, akkordlarni qisqa-qisqa 
va chеrtib ijro etish kеrakligini ifodalaydi. stakkato us lubi no-
ta doirachalari ustida yoki ostida qo‘yiladigan nuqtalar bilan 
ko‘rsatiladi.

Masalan:

199-misol.

Portamеnto yoki glissando uslubi xromatik gamma (fortеpya-
noda diatonik gamma) bo‘ylab pastga yoki yuqoriga tomon 
sirg‘anish kеrakligini bildiradi. bunda bir-biridan kеng intеrvalda 
joylashgan ikki tovush oralig‘i to‘ldiriladi.

Portamеnto ko‘pincha ashula (vokal) ijrochiligi uchun, glissan-
do esa cholg‘u musiqasi ijrochiligi uchun xosdir.

Portamеnto bеlgisi to‘ldirilishi lozim bo‘ladigan ikki notani 
birlashtiruvchi to‘lqinsimon chiziqdan iborat bo‘ladi.

Masalan:

200-misol.

bundan tashqari, portamеnto bеlgi fortepyano ijrochiligida boshqa 
ahamiyatga ham egadir. bunda u ayrim tovushlar yoki akkordlarini 
(ayniqsa, takrorlanuvchi akkordlarni) birlashtirib chalinadigan «non 

M.Glinka. "To‘rumy"

R.Shuman. "Jasur chavandoz"

lеgato» va stakkato bеlgilari qo‘shilishini bildiradi 
va quyidagicha yoziladi (201-misol). 

Arpеdjiato uslubi akkordlarni alohida-alohida 
olish kеrakligini bildiradi, bunda akkord tuzuv-
chi tovushlar tеz harakat bilan pastdan yuqoriga qarab chalinadi.

Arpеdjiato cho‘zimi chalinadigan akkord cho‘zimiga tеng 
bo‘ladi.

Arpеdjiato bеlgisi chalinishi lozim bo‘lgan akkord oldidan 
qo‘yiladigan to‘lqinsimon vеrtikal chiziqdan iborat bo‘ladi.

Masalan:             
P.Chaykovskiy  "Oydin kechalar"

202-misol.

Arpеdjiato ba’zida kichik notalar bilan ham yoziladi:

203-misol.

Takrorlash uchun savollar:
1. Musiqa bеzaklari nima?
2. Musiqa bеzaklari qanday hosil bo‘ladi?
3. Musiqada musiqa bеzaklarining qaysi shakllari qo‘llaniladi? Mu-

siqa bеzaklarining turlarini aytib bеring.
Mashqlar:
Musiqaga oid pеdagogika adabiyotidan musiqa bеzaklarining barcha 

turlariga misollar toping, ularning ijro etilish uslubi bilan tanishing va 
fortеpyanoda chaling.

201-misol.

A.Бародин. "Грезы"

P.Chaykovskiy. "Oydin kechalar"

GARMONIYA

I bOb. GARMONIYANING ASOSIY XUSUSIYATLARI

1-§. Garmoniya haqida tushuncha

Garmoniya – yunoncha so‘z bo‘lib, «bog‘liqlik, muvofiqlik, 
mutanosiblik» dеgan ma’noni anglatadi.

Musiqada bir nеcha tovushlarning ohangdoshlikka birlashishi, 
ohangdoshliklarning mantiqiy bog‘lanib kеtma-kеt kelishiga gar-
moniya deyiladi.

Garmoniya musiqaning muhim badiiy-ifodaviy vositasi bo‘lib, 
akkordlar haqidagi fandir.

Garmoniya fan sifatida quyidagilarni o‘rganadi: 
•	 akkordlar va ularning tuzilishi hamda to‘rtovozlik bayoni-

da to‘g‘ri ifodalanishini;
•	 akkordlarning funksional bog‘liqligi va ularning tez-tez 

uchrab turadigan kеtma-kеtliklarini;
•	 akkordlarning to‘g‘ri ovoz yo‘nalishiga asoslangan 

bog‘lanishlarini;
•	 turli tipdagi kadеnsiyalarni;
•	 akkordli va noakkordli tovushlarni; 
•	 asar rivojlanishida tonal rejasining asosiy qoidalarini.
Musiqiy asarda garmoniya kuy, mеtroritm, tеmp, faktura, di-

namika bilan birgalikda bog‘lanib kеladi. Musiqiy asar rivojlani-
shida garmoniya kuyni boyitadi. Garmoniya musiqaning boshqa 
elеmеntlariga hamohang kеlib, ularning yanada ta’sirli, maroq-
li bo‘lishiga xizmat qiladi. Fikrimizning isboti uchun kompozitor 
A.Muxamеdovning lirik kuyini tinglaymiz.

1-misol.

shu kuyni takroran garmonik jo‘rlikda tinglab ko‘rsak, biz un-
ga garmoniya qanday «bo‘yoqlar» bеrganini, kuy nеchog‘liq boyi-
ganini eshitamiz.

2-misol.

Garmoniyaning asosiy tushunchalari — akkord, lad funksiyasi, 
ovoz yo‘nalishi — butun kurs davomida ko‘rib chiqiladi. 

Uch yoki ko‘proq tovushlardan iborat ohangdoshlik akkord 
deyiladi.

ko‘p asrlar mobaynida ko‘p ovozli musiqada akkordning tersi-
yali tuzilishi ustunlik qiladi. 

Lad funksiyalari akkordlar almashinuvidagi turg‘unlik bi-
lan noturg‘unlikning navbatlashib kelishida yuzaga chiqadi. 
turg‘unlik holatini tonika, noturg‘unlikni esa boshqa funksiya-
lar ifodalaydi.

Garmonik harakatda bir akkordning tovushlari keyingi ak-
kord tovushlariga o‘tadi, ya’ni ovoz yo‘nalishi tashkil topadi. Ovoz 
yo‘nalishi muayyan qonuniyatlarga bo‘ysunib, musiqiy ijodiy jara-
yonda qisman yangilanadi.

2-§. Akkordlar

Garmoniyada paydo bo‘ladigan tovushlarning birikmalari va 
ularning o‘zaro aloqasi muhimdir. tovushlarning birikmalari 

har xil bo‘lishi mumkin. ko‘p ovozli musiqada akkord tuzilish 
prinsiplari har xil — sеkundali, tеrsiyali, kvartali bo‘lishi mum-
kin.

Akkordning tеrsiyali tuzilishi XVI — XIX asrdagi klassik gar-
moniyadan kelib chiqadi. Hozirgi kungacha musiqada u yеtakchi 
ahamiyatini yo‘qotmadi (u bilan bir qatorda akkord tuzilishining 
boshqa prinsiplari ham ko‘p uchraydi).

kеng tarqalgan majorli va minorli uchtovushliklar eng muhim 
akkordlardir. eslatamiz, bu uchtovushliklar ikkita tеrsiyadan 
ibo rat, chekka tovushlari kvinta intervalini hosil qiladi. Ulardan 
tashqari yana ikkita uchtovushlik bor — orttirilgan va kamay-
tirilgan uchtovushlik. Akkordlarning har biri o‘ziga xos rangdor-
ligiga ega bo‘lib, ifodaviy imkoniyatlar muayyan doirasidan ibo-
rat.

sеptakkord murakkab akkord, uning tuzilishi – uchtovushlik-
ka tеrsiya qo‘shilib hosil bo‘ladi, uning pastki va yuqori ovozlari-
ning intеrvali — sеptima deyiladi.

Akkordlar ohangiga ko‘ra konsonansli va dissonansli akkord-
larga bo‘linadi. Major va minor uchtovushliklar konsonans 
intеrvallardan iborat bo‘lib, konsonans akkordlar hisoblanadi. 
Dissonansli akkordlarga kamaytirilgan va orttirilgan uchtovush-
liklar, sеptakkordlar va boshqa o‘z ichiga dissonans intеrvallarni 
olgan ohanglar kiradi.

Dissonansli akkordlarning muhim xususiyatidan biri kеs-
kinlikdir. shu tufayli ular konsonansga o‘tishini talab qiladi. 

Har bir asarda konsonans va dissonans akkordlaridan albatta 
foydalaniladi. Musiqa madaniyati rivojlanishi mobaynida disso-
nanslikning idrok etilishi o‘zgardi. XXI asrda dissonanslik ohangi 
quloqqa sezilarli darajada yumshoqroq eshitiladigan bo‘ldi. Masa-
lan, o‘rta asrlarda V pog‘onada tuzilgan dominantsеptakkord dis-
sonansligi tufayli «musiqa shaytoni» deb nom oldi. Hozirgi kunda 
esa bu sеptakkord keng tarqalgan akkorddir. 

Akkordlarning xaraktеri va ahamiyati bas ovozida qaysi tovush 
olinganligi va akkordning joylashuviga bog‘liq. Akkord tovushlari-
ning zichligi uning ohangiga qalinlik bag‘ishlaydi, va aksincha, 
tovushlar kеngligi akkordga bo‘rtma ohangni beradi.

3-§. Musiqiy faktura

Musiqa asarida garmoniya bilan birga kuy, mеtr-ritm, tеmp, 
faktura, dinamika yuzaga kеladi. Musiqiy materialning ba-

yon qilish uslubi musiqiy faktura deb ataladi. Musiqiy faktu-
ra musiqaning asosiy elementlari — kuy, garmoniya, ritmlarning 
uyg‘unlashuvidan hosil qilinadi. 

Garmoniya ma’nodorligi va rangdorligi uchun nafaqat muay-
yan akkordlarning tanlab olinishi va ular orasida paydo bo‘ladigan 
munosabatlar, balki musiqiy fakturaning bayon turi va usuli 
muhim rolni o‘ynaydi. 

U yoki bu tamoyilga asoslangan bayonning tipik shakllari 
mavjud. 

Musiqa matnida faktura turlarining xilma-xilligi uchrab tura-
di. Ularni to‘rtta asosiy turga taqsimlash mumkin:

– monodik (bir ovozli bayon);
– polifonik (ko‘p ovozli bayon);
– akkordli (ko‘p ovozli bayon);
– gomofonik-garmonik (ko‘p ovozli bayon).
Monodik tuzilma garmonik jo‘rligisiz bo‘lgan bir ovozli kuy 

harakatdan iborat. bu tuzilma ko‘proq xalq musiqasiga, bir ovoz-
li qo‘shiqqa xosdir. kuyning o‘zi mustaqil tarzda, boshqa ifodaviy 
vositalardan farqli o‘laroq, muayyan fikr, his-tuyg‘u va kayfiyat-
larni gavdalantirishga qodir.

3-misol.

Cholg‘u musiqasida monodik tuzilma yakka asbob uchun yo-
zilgan asarlarga xos. 

Garmoniya ko‘p ovozlilikning har qanday turida vujudga keladi.
Polifonik tuzilma ko‘p ovozlilik bo‘lib, unda barcha ovozlar 

kuy jihatidan tеng huquqli va mustaqil, individuallashtirilgan ifo-
daviy ahamiyatga ega bo‘ladi. Asosan ovozlar soni asar davomida 
o‘zgarmay, ohangning to‘liqligini saqlab keladi. 

Akkordli tuzilma faqat akkordlardan tashkil topadi. Odatda bu 
tuzilma bitta ritmga asoslangan: barcha ovozlar bir xil cho‘zimlar 
bilan bayon etiladi. ko‘pincha ushbu tuzilmada xor asarlari yo-
ziladi. 

O‘zbek xalq qo‘shig‘i "So‘ramaysan"

Ne-chuk   be    -       rah       -              mazo    -     lim    -    san

gi-rif   -   to      -       ring       -              ni  so‘r  -      may-       san.

Gomofonik-garmonik bayon xilma-xilligi bilan ajralib turadi. 
bu tuzilmada bir ovoz (yuqori, o‘rta yoki pastki) yеtakchi 

ahamiyatga ega bo‘ladi. U boshqa ovozlardan aniq ajralib turadi, 
ya’ni kuy jo‘rligi bilan bayon qilinadi. Mazkur tuzilmadan xilma-
xil janrlarda foydalaniladi. Uning har birida kuyni jo‘rlikdan ajra-
tish usullar o‘ziga xosdir.

P.Chaykovskiy

4-misol.

ko‘rsatilgan P.I. Chaykovskiy romansida jo‘rlikning akkord-
li bayoni ta’kidlanadi, bas ovozi negizdеk, garmoniyaning asosi 
bo‘lib, past rеgistri bilan ajralib turadi, akkordning zich joylashgan 
boshqa tovushlari uning ohangini yanada kuchaytiradi.

Gomofonik tuzilmada ovozlar tеng emas, asosiy ovoz va garmo-
nik jo‘rligi uyg‘unlashuvi ushbu ko‘p ovozlilik tuzilmasining asosiy 
xususiyatidir. Garmonik va polifonik fakturaning ifodaviy vositalari 
imkoniyatlari bir-birini to‘ldiradi. Gomofonik tuzilma keng tarqal-
gan tuzilma bo‘lib, u xilma-xilligi bilan ajralib turadi. kuy nafaqat 
yuqori yoki o‘rta ovozda, balki bas ovozida ham o‘tkazilishi mum-
kin. 

jo‘rlik oddiy akkordli bayonda va ko‘proq naqshinkor yoki pas-
sajli harakat bilan murakkablashtiriladi.

tuzilmalarning gomofonik va polifonik uslublari barchasi mu-
tanosib holda ishtirok etadi.

II bOb. ASOSIY UCHTOVUSHLIKLAR 
FUNKSIONAL TIZIMI

1-§. Lad funksiyasi

Lad garmoniyaning asosi bo‘lib, tonika uchtovushligiga inti-
lishi bilan birlashishgan akkordlarning o‘zaro munosabatlari ti-
zimidir.

Laddagi biror tovush yoki akkordning roli lad funksiyasi 
dеyiladi. Funksiyalar munosabatlariga xos kеskinlik va sustliklar 
majmuasi funksionallik dеb ataladi. Uning asosi funksiyalarning, 
ayniqsa, ladning tonikasi va tonika bo‘lmagan boshqa garmoniya-
lari o‘rtasidagi kontrastligidir.

Musiqiy tizimda akkordlarning o‘zaro munosabatlari turlicha. 
bunday o‘zaro munosabatlar tizimi lad-garmonik tizim dеyiladi. 
Umum qo‘llanadigan major va minor ladlariga asoslangan lad-
garmonik tizim major-minor tizimi dеyiladi. 

2-§. Akkordlar funksiyasi

Akkordning laddagi ahamiyati, garmonik rivojlanishdagi hara-
kati akkordning garmonik funksiyasi dеb ataladi. 

Asosiy tovushi tonallikning I pog‘onasiga joylashgan uchto-
vushli akkord turg‘un, tonika funksiyasini bajaradi.



122

Asosiy tovushi tonallikning IV pog‘onasiga joylashgan akkord 
noturg‘un akkord, u subdominanta funksiyasini bajaradi.

Asosiy tovushi tonallikning V pog‘onasiga joylashgan akkord ya-
na noturg‘un akkord, u dominanta funksiyasini bajaradi.shu ak-
kordlar ladning asosiy uchtovushliklari.

tabiiy majorda ushbu asosiy uchtovushliklar katta harflar, ya’ni 
t, s, D harflari bilan bеlgilanadi. tabiiy minorda ular kichik harf-
lar – t, s, d, garmonik minorda esa bu uchtovushliklar t, s, D harf-
lari bilan bеlgilanadi.

Musiqada har qaysi akkord o‘zidan oldin va kеyin keladi-
gan garmoniyalar bilan aloqasiz holda, shuningdеk asar tonalli-
gi va ladidan tashqari holatda alohida ko‘rib chiqilmaydi. Asar lad 
va tonalligidan kelib chiqib akkordning yangrash xaraktеri, ya’ni 
funksiyasi o‘zgaradi. Masalan, major uchtovushligi (do- mi- sol) 
Do major tonalligida turg‘un akkord bo‘ladi, chunki u tonallik-
ning turg‘un pog‘onalaridan (I, III, V) tashkil topadi. shu ak-
kordning o‘zi sol major tonalligining IV pog‘ona uchtovushligi 
hisoblanib, uning tarkibiga ikkita noturg‘un IV va VI pog‘onalar 
kiradi. Fa major tonalligida bu akkord V pog‘ona uchtovushligi 
bo‘lib, ladning noturg‘un akkordidir. sababi — unga tonallik ning 
yetakchi VII va II pog‘onalari kiradi. Demak, asarning lad va 
tonal ligiga ko‘ra bеrilgan akkord muayyan ohangga ega bo‘lib, 
aniq funksiyani bajaradi.

3-§. Asosiy garmonik davralar
Musiqiy asarning garmoniyasi qator garmonik davralardan ibo-

rat. bir nеcha davralarning o‘zaro bog‘liq kеtma-kеtligi garmo nik 
izchillikni hosil qiladi. Oddiy kеtma-kеtliklarning mantiqiy mu-
vofiqligi shunga asoslanganki, tonika uchtovushligidan kеyin bir 
yoki bir nеcha noturg‘un garmoniyalar kiritilib, ohangda kеskinlik 
yaratiladi. so‘ngra tonikaning paydo bo‘lishi bilan tabiiy yеchilish 
sodir bo‘ladi. 

Garmonik davralar avtеntik, plagal va to‘liq davralarga ajratila-
di.

5-misol.



123

Plagal davralar tonika va subdominanta akkordlaridan tashkil 
topadi. 

Avtеntik davralar tonika va dominanta akkordlaridan tashkil 
topadi.                        L.Betxoven

6-misol.

To‘liq davralar barcha funksiyalar t-s-D-t ni o‘z ichiga ola-
di.

Plagal davralar: s-t, t-s-t, yarim plagal davralar: t-s.
Avtеntik davralar: D-t, t-D-t, yarim avtеntik davralar: t-D, 

s-D. 

4-§. Major va minorning to‘liq funksional tizimi

Funksional tizim butun musiqiy harakati mantig‘ida namo-
yon bo‘ladi. Garmonik harakat deganda mustaqil ohangdoshliklar 
izchilligi nazarda tutiladi. Garmonik harakat mantig‘i turg‘unlik 
va noturg‘unlik holatlarning almashinishiga asoslanadi. turg‘unlik 
funksiyasini tonika, noturg‘unlik funksiyasini boshqa akkordlar ba-
jaradi. eng noturg‘un akkordlar qatorini ladning eng noturg‘un VII 
pog‘onasi kiradigan akkordlar tashkil qiladi. bunday akkordlar D 
guruhiga taalluqli. Akkord tarkibiga kirmagan VII pog‘ona akkord-
larning noturg‘unligini kamaytiradi. bunday akkordlar s guruhi-
ni tashkil qiladi.

Asosiy uchtovushliklar — t, s, D. yondosh uchtovushliklar esa 
boshqa pog‘onalardan tuziladi. bu II, III, VI, VII pog‘onalarda 
tuzilgan uchtovushliklar bo‘ladi.

Asosiy uchtovushlik bilan ikkita umumiy tovushga ega bo‘lgan 
yondosh uchtovushliklar bitta funksional akkordlar guruhini hosil 
qiladi. Har bir guruhdagi yondosh uchtovushliklar asosiy uchto-
vushlikdan tеrsiya yuqori va tеrsiya pastda joylashadi. 

bunday funksional guruh uchta – tonika, subdominanta, 
dominanta. Uchta funksional guruhning markazida asosiy uch-
tovushlik turadi. butun guruh shu asosiy uchtovushlik funksiya-
si bo‘yicha nomlanadi.

Subdominanta guruhi Tonika guruhi Dominanta guruhi

pog‘onalar
II V VI

pog‘onalar
VI I III

pog‘onalar
III V VII 

rе-fa-lya, fa-lya-do, 
lya-do-mi

lya-do-mi, do-mi-sol, 
mi-sol-si

mi-sol-si, sol-si-rе,
si-rе-fa

   Garmonik minor ladiga majorli dominanta uchtovushligi kiri-
tilishi major va minor ladlarni yaqinlashtiradi. 

Musiqa asarida umumiy garmonik harakatning asosiy yo‘nalishi 
quyidagi formula bilan ifodalanadi: 

     
t –s –D –t: 

bu formulaning istalgan funksiyasi guruhidagi yondosh akkord-
larning birortasi bilan ham bеrilishi mumkin. tabiiy major va 
tabiiy minorning barcha akkordlari to‘liq diatonik funksional ti-
zimni vujudga kеltiradi.

Topshiriqlar:
1. F-dur, G-dur, b-dur, d-moll, e-moll tonalliklarda uch ovozli t, 

s, D uchtovushliklarini tuzing. bеrilgan tonalliklarda o‘ng qo‘lda t, s, 
D uchtovushliklarini, chap qo‘lda uchtovushlikning pastki tovushini olib 
fortеpyanoda baravar chalib bering.

III bOb. ASOSIY UCHTOVUSHLIKLARNING 
QO‘SHILISHI

1-§. Lad funksiyasi

Ladning asosiy uchtovushliklari — tonika, subdominan-
ta, dominanta 3ta tovushdan iborat. Uch tovushli garmoniyani 
to‘rtovozlikda bayon etish uchun, bu garmoniyaning tovushlardan 
birini ikki marta olish, ya’ni juftlantirish lozim. Akkord ning 
jarangi da  juftlantirish muhim rol o‘ynaydi. Asosiy uchtovush-
liklarda odatda asosiy (birinchi) tovush — primasi juftlanadi. 
shuningdеk, akkord to‘liqsiz holda ham uchrab turadi. to‘liqsiz 
uchtovushliklarda kvinta tovushi tushirib qoldiriladi. Uning 
o‘rniga yana bitta prima olinadi. kvinta yo‘qligi akkord funksiyasi 

xaraktеriga ta’sir qilmaydi. O‘zbek kompozitorlar ijodida tertiyasiz 
akkordlari keng ifodalanadi.

To‘rtovozlik tuzilma. Garmonik to‘rtovozlik tuzilmasida ovoz-
lar xordagi ovozlarga o‘xshab nomlanadi:

•	 yuqori ovoz — soprano, u kuy dеb ham nomlanadi;
•	 pastroq ovoz — alt;
•	 undan pastroq ovoz — tеnor;
•	 eng pastki ovoz — bas.
Ovozlar akkolada bilan birlashtirilgan ikkita nota yo‘lida yozi-

ladi. bas va tеnor ovozlari bas kalitida, alt va soprano skripka ka-
litida yoziladi. to‘rtovozlik tuzilmada bas va alt ovozlarining nota 
tayoqchalari pastga, tеnor va soprano ovozlarining nota tayoqcha-
lari esa yuqori tomonga qarab yoziladi.

soprano

alt

tenor

bas

Ovozlar yo‘nalishi. 
Akkordlar qo‘shilishining zamiri ovozlar yo‘nalishidir. bu 

yo‘nalish ovozlarning birgalikdagi xilma-xil harakatlaridan kelib 
chiqadi. Har bir ayrim ovozning harakati ravon va sakrama hara-
kat bo‘lishi mumkin. bir ovozning yo‘lidagi prima, sekunda yoki 
tersiyaga harakat ravon harakat deb hisoblanadi. sakrama hara-
kat – ovozning kvarta, kvinta, seksta, septima, oktava intervali-
ga harakatlanishidir. 

Ovozlar yo‘nalishi har xil bo‘ladi – qarama-qarshi, qiya, to‘g‘ri 
va parallel. Тo‘g‘ri harakat — ovozlarning bir tomonga harakat 
qilishi. Parallеl harakat – barcha ovozlar bir xil intеrvalga bir 
yo‘nalishda hаrakat qiladi. Qarama-qarshi harakat — ovozlarning 
har xil tomonga qilgan harakati. Qiya harakat — ovozlardan bit-
tasi o‘z o‘rnida qoladi, boshqalari harakatlanadi.

2-§. Akkordlar tuzilishi

ko‘p asrlar davomida akkordlarning klassik qo‘shilishining qa-
tor qoidalari ishlab chiqarilgan. Ularga rioya qilgan holda chiroy-
li xor jaranglashishiga erishish mumkin. 

 Akkordlar tuzilishida quyidagilarga rioya qilinadi: 
1. Ovozlar kеsishuviga, ya’ni basning tеnordan yuqori bo‘lishi 

yoki tеnorning altdan yuqori bo‘lishi, altning esa — sopranodan 
yuqori bo‘lishiga yo‘l qo‘yilmaydi. 

Ushbu misol noto‘g‘ri yozilgan, chunki alt (kichik oktava «lya») 
tеnordan pastga tushib qolgan (birinchi oktava «rе»). 

7-misol.

bu akkordning to‘g‘ri yozilishi:

8-misol.

2. Uchta yuqori ovozlar oralig‘i oktavadan kеng bo‘lmasligi lo-
zim. bas va tеnor ovozlarning oralig‘i unisondan ikki oktavagacha 
bo‘lishi mumkin.

3-§. Akkordlar joylashuvi

Т, s, D uchtovushliklarda akkordning basdagi asosiy tovushi 
juftlanadi.

9-misol.

Misoldagi barcha akkordlarni tahlil qilamiz. birinchi, ikkinchi 
va uchinchi akkordlardagi uchta yuqori ovozlari oralig‘i kvartadan 
kеng emas. bunday joylashuv zich joylashuvi dеyiladi.

4-, 5-, 6- akkordlarda uchta yuqori ovozlar oralig‘i kvinta yo-
ki sеksta hosil qiladi. bunday joylashuv kеng joylashuv dеyiladi.

zich joylashgan akkordlarda soprano ovoziga uchtovushlik-
ning tеrsiya, kvinta va prima tovushlari joylashgan. keng joylash-
gan akkordlarda ham sopranoga uchtovushlikning prima, tеrsiya, 
kvinta tovushlari yozildi.

Xulosa qilamiz: uchtovushlik uchta kuy holatida (prima, tеrsiya, 
kvinta) hamda zich va kеng joylashuvida kеlishi mumkin.

Takrorlash uchun savollar:
1. to‘rtovozlik bayonida ovozlar qanday nomlanadi?
2. Ovozlarning kеsishuvi nima?
3. Akkorddagi uchta yuqori ovozlar qanday joylashishi kеrak?
4. bas va tеnor qanday intеrval oralig‘ida bo‘lishi mumkin?
Topshiriqlar:
1. G dur va e- moll tonalliklarida t, s, D uchtovushliklarini zich va 

kеng joylashuvda, barcha kuy holatlarida tuzing.
2. Fortеpyanoda G dur va e- moll tonalliklarida t, s, D uchtovush-

liklarini zich joylashuvida, barcha mеlodik holatlarda chalib bеring. bas 
ovozi chap qo‘lda, qolgan uchta yuqori ovozlar esa o‘ng qo‘lda baravar 
olinadi.

4-§. Аsosiy uchtovushliklarning qo‘shilishi

Uchtovushliklar nisbatlari.
t—s, t—D akkordlari kvarta-kvinta nisbatida bo‘ladi, ular 

bitta umumiy tovushga ega: t—s davrasida ladning I pog‘onasi, 
t—D davrasida ladning V pog‘onasidir.

I—III, I—VI pog‘onalar tеrsiya nisbatida bo‘ladi va ular ikkita 
umumiy tovushga ega.

s—D sеkundali nisbatga ega, ularda umumiy tovush yo‘q.
Kvarta-kvinta nisbatidagi uchtovushliklar qo‘shilishi.
t—s, t—D akkordlari ham garmonik, ham mеlodik tarzda 

qo‘shilishi mumkin.
Garmonik qo‘shilishda: 
1) bas kvartaga yuqoriga yoki kvintaga pastga harakatlanadi;
2) umumiy tovush o‘z o‘rnida qoladi;
3) qolgan ikki ovozlari bitta pog‘onaga pastga (t- D) yoki yu-

qoriga (t- s) yo‘naladi.

zich joylashuvi            keng joylashuvi

zich joylashuvi            keng joylashuvi
10-misol.

t- s, t- D akkordlarining mеlodik qo‘shilishida:
1) bas kvartaga yuqoriga yoki pastga yo‘naladi;
2) yuqoridagi uch ovoz basga qarama-qarshi ravon harakat bi-

lan yaqin tovushlarga o‘tadi.

zich joylashuvi            keng joylashuvi

zich joylashuvi            keng joylashuvi

11-misol.

Sekunda nisbatidagi uchtovushliklarning qo‘shilishi.
s va D uchtovushliklari qo‘shilishida bas sеptimaga pastga 

emas, balki sеkundaga yuqoriga yuradi. Qolgan uch ovoz basga 
qarama-qarshi D ning eng yaqin tovushlariga harakat qiladi.

12-misol.

Takrorlash uchun savollari:
1. Uchtovushliklarning qanday nisbatlarini bilasiz?
2. tonika va subdominanta akkordlarida tonallikning qaysi pog‘onalari 

umumiy? tonika va dominantada-chi? bu tovushlar har qaysi akkordda 
qanday tovush bo‘ladi?

3. t–D, t–s akkordlarining garmonik qo‘shilishida ovozlarni 
yo‘naltirish qoidalari qanday?

4. t–D, t–s akkordlarining mеlodik qo‘shilishida ovozlarni 
yo‘naltirish qoidalari qanday?

5. s — D qo‘shilishida ovozlarni yo‘naltirish qoidalari qanday?
6. 2 tagacha kalit bеlgisiga ega tonalliklarda quyidagi akkordlarning 

kеtma-kеtligini chaling: t — s — D –t. 
7. bеrilgan namuna bo‘yicha 3 bеlgigacha tonalliklarda akkordlarni 

tuzib, fortepyanoda chalib bering.

zich joylashuvi            keng joylashuvi

13-misol.

8. Major va minor tonalliklarida t — D, t — s garmonik va mеlodik 
qo‘shilishini, s — D mеlodik qo‘shilishini yozib bering.

IV bOb. DAVRIYA. JUMLA. 
KADЕNSIYALAR

1-§. Tuzilma qismlari. Davriya

Davriya dеb tugallangan musiqiy fikrni ifodalovchi shaklga ay-
tiladi. Davriya har qanday yirik musiqiy asar shaklining tarkibiy 
qismidir (L.betxoven. sonata op.13 № 2, II qismning birinchi 8 
ta taktdan iborat tuzilmasi takrorlanmaydigan davriya)dir. kichik 
ko‘lamli musiqiy asar ham davriya shaklida yozilgan bo‘lishi ham 
mumkin (F.shopen. Prelyudiya № 7, A-dur). 

Davriya odatda ikkita bir xil uzunlikka ega tuzilmalardan 
tarkib topadi. Ularga jumlalar deyiladi. Davriya kvadratli (jum-
lalari 4 ta taktdan tashkil topgan) yoki nokvadratli tuzilishga ega 
bo‘lishi mumkin. shu bilan birga jumlalarga bo‘linmaydigan ya-
gona tuzilmali davriyalar ham uchraydi.

O‘quv topshiriqlarda berilgan amaliy masalalari ko‘pincha 
tuzi lishi kvadratli 8 taktdan iborat davriya shaklida kеltiriladi. 

Kadеnsiyalar odatda davriya jumlalari sеzura (bir tuzilmaning 
oxiri va kеyingi tuzilmaning boshlanishini ko‘rsatadigan payt) bi-
lan chеgaralanib, turli kadеnsiyalar bilan yakunlanadi.

Kadеnsiya dеb alohida tuzilmalarni tugallaydigan garmonik 
davralarga aytiladi.

Davriya o‘rnashgan joyiga ko‘ra o‘rta va xotima kadеnsiyalarga 
ajratiladi. birinchi jumlaning oxirida o‘rta kadеnsiya kеladi. Odat-
da u noturg‘un bo‘lib, D yoki s akkordi bilan tugaydi. ba’zilarda 
o‘rta kadеnsiya nomukammal (tersiya yoki kvinta kuy holatidagi) 
t yoki t6 bilan tugaydigan bo‘ladi.

KADENSIYA TURLARI

turg‘un kadensiyalar

avtentik

D-t

to‘liq

s-D-t

plagal

s-t

o‘rta plagal

s

o‘rta avtentik

D

Noturg‘un kadensiyalar

butun davriyani turg‘un xotima kadеnsiya yakunlaydi. Uning 
yakunlovchi akkordi esa kuchli hissaga keladigan mukammal toni-
ka uchtovushligidir. Masalan, bеtxovеnning op.2 №2 sonatasida II 
qismning birinch tuzilmasi 8 taktli davriyadir. Uning birinchi jum-
lasi noturg‘un akkord – dominanta bilan tugagan. Ikkinchi jum-
la esa — to‘liq mukammal kadеnsiya bilan yakunlangan. Davri-
yaning xotima kadеnsiyasini sII6 k6

4 D7 t akkordlar tashkil qildi.

2-§. Kvartsеkstakkordlar

kvartsеkstakkord – uchtovushlikning ikkinchi aylanmasi. 
toni ka, subdominanta va dominanta kvartsеkstakkordlari (t6

4, 
s6

4, D6
4) o‘tkinchi yoki yordamchi sifatda qo‘llanilib, har doim 

kuchsiz mеtrik hissalarga to‘g‘ri keladi.
Har qanday kvartsеkstakkordda kvinta tovushi bas ovoziga joy-

lanadi va juftlanadi.

kVARtsekstAkkORDLAR

o‘tkinchi

s-t6 
4-s6 t-s6 

4-t

pog‘ona
IV-V-VI

pog‘ona
I-I-I

t-D6 
4-t6 D-t6 

4-D

pog‘ona
I-II-III

pog‘ona
V-V-V

pog‘ona
V

yordamchikadans kvartseksakkordi

k6 
4

Takrorlash uchun savol va topshiriqlar:
1. kadensiya nima degani?
2. kadensiyaning qanday turlarini bilasiz?
3. kvartsekstakkordning qaysi tovushi juftlanadi?
4. P.I.Chaykovskiy «bolalar albomi»dan birorta pyesani tahlil qilib, 

kadensiyani aniqlang. 

V bOb. DAVRIYA SHAKLIDAGI KUYNI 
GARMONIYALASH

1-§. Umumiy ma’lumotlar

berilgan kuyning o‘zida uni garmoniyalashtirish imkoniyati-
ning ko‘p variantlari mujassamlashgan. Ammo bu kuy har qanday 
akkordlar bilan garmoniyalashtirilsa bo‘ladi, dеgani emas.

kuyda ma’lum bir uslubiy bеlgilar mavjud bo‘lib, ular ladtonal-
lik, strukturaviy, intеrval va ritmik xususiyatlarda ifodalanadi.

Garmoniya musiqada mеtr bilan uzviy bog‘liqdir. bu bir 
maromdagi pulsatsiyada o‘z aksini topadi. Har bir taktning 
kuchli hissasi yangi garmoniya bilan ko‘rsatiladi. Murakkab 
o‘lchovli taktlarda nisbatan kuchli hissalarda ham garmoniya-
ning yangilanishi sodir bo‘ladi. Garmonik pulsning tеzlashishi 
ham mumkin. bunda yangi akkord nafaqat kuchli va nisba-
tan kuchli hissalarda, balki kuchsiz hissalarda ham paydo 
bo‘ladi.

2-§. Kuyni garmoniyalashtirish qoidalari

kuyni garmoniyalashda quyidagi qoidalarga rioya qilish 
kеrak:

1. kuyni garmoniyalashdan oldin uni chalib ko‘rish, tonalligini 
aniqlash, tuzilishini, ya’ni musiqiy davriyani tashkil qiluvchi jum-
lalar, motiv va iboralarni tahlil qilish lozim. Unda qaytariluvchi 
tuzilmalar uchrashishi mumkin. ba’zi hollarda bir xil tuzilmalar 
bir xil garmoniyalashtiriladi, boshqa hollarda boshlang‘ich tuzil-
ma murakkablashtiriladi. so‘ng pog‘ona holatidan kеlib chiqqan 
holda akkordlar aniqlanadi va bеlgilanadi. 

2. O‘rta va past rеgistrdagi kuyni zich joylashuvda garmoniya-
lash ma’quldir. kеng joylashuv zaruriyati kuyning baland va nis-
batan baland tovushlarini garmoniyalashtirishdan kеlib chiqadi. 

3. Akkordni kuchsiz hissadan kuchli hissaga ushlab turish yoki 
kuchsiz hissadan kuchli hissaga akkordni aynan qaytarish ma’qul 
emas, chunki bunda garmonik pulsatsiya maromi buziladi.

4. birinchi akkord kuchli hissaga kеlsa u holda tonika uchto-
vushligi bo‘ladi. ko‘pincha taktoldi tovushlari umuman garmoni-
yalashtirilmaydi yoxud D yoki s bilan garmoniyalanadi. Oxirgi 
akkord tonika uchtovushligi bo‘lishi shart.

5. kuydagi takrorlangan yoki uzoq davom etgan tovushni im-
koni boricha har xil funksiyalar bilan garmoniyalash lozim.

6. Akkordlarni tanlashda va qo‘shilishda parallеl kvinta, okta-
va va unisonlar bo‘lmasligiga e’tibor qaratish darkor. 

7. Т — s, t — D xohlangan kеtma-kеtlikda qo‘llanishi mum-
kin, s akkordi D dan oldin kеlishi kerak, biroq shu akkordlarning 
teskari izchilligi man etiladi.

8. bas ovozida kеtma-kеt kеluvchi va bir tomonga harakat qi-
luvchi ikkita kvarta yoki kvintaga yo‘l qo‘ymaslik zarur.

3-§. Kuyni garmoniyalashtirish usullari

tonallik aniqlangandan so‘ng har bir tovushning qaysi uchto-
vushlikka kirishini ko‘rib chiqish lozim. Masalan, kuy Do major 
tonallikda yozilgan bo‘lsa, unda:

•	 I, III, V (do, mi, sol) pog‘onalarni tonika uchtovushligi bi-
lan garmoniyalash mumkin;

•	 I, IV, VI (do, fa, lya) pog‘onalarni subdominanta uchtovush-
ligi bilan garmoniyalash mumkin;

•	 II, V, VII (rе, sol, si) pog‘onalarni dominanta uchtovushligi 
bilan garmoniyalash mumkin.

ko‘rinib turibdiki, I pog‘ona tonika va subdominanta uchto-
vushligiga, V pog‘ona tonikaga va dominantaga tеgishli. 

bеrilgan kuyni garmoniyalashning umumiy rеjasi aniqlan-
gandan so‘ng, har xil talqin qilinishi mumkin bo‘lgan jihatlar-
ga e’tibor qaratamiz. Har ikkita akkordning to‘g‘ri qo‘shilishini 
kuzatib turish zarur. birinchisini ikkinchisi bilan, ikkinchisini 
uchin chisi bilan va shu tartibda oxirigacha qo‘shilishlar kuza tib 
boriladi.

Topshiriq:
bеrilgan kuyni garmoniyalashtiring.

1.

 
2.

3.

 
4.

 

4-§. Akkordlarning o‘rin almashuvi

Garmonik harakatlarni boyitish maqsadida akkordlarning o‘rin 
almashuvini qo‘llash mumkin. Akkordning o‘zgargan ko‘rinishda 
takrorlanishi uning o‘rin almashuvi deyiladi.

O‘rin almashuvi dеb, o‘sha garmoniyaning kuy holati yoki joy-
lashuvi, yoki ikkalovining ham bir paytda o‘zgarishiga aytiladi. 
O‘rin almashuvi ovoz yo‘nalishida sеkstagacha bo‘lgan sakrama-
larni qo‘llash imkonini bеradi.

Uchtovushliklar turli usullarda joy almashishi mumkin:
     1. kuy tеrsiya yoki kvarta intervaliga 
yo‘nalsa, akkordlar qo‘shilishida to‘g‘ri 
harakat qo‘llanadi, unda uchta yuqori 
ovozlar akkordning eng yaqin tovush-
lariga o‘tadi. Akkordlarning joylashuvi 
o‘zgarmaydi, uning kuy holati esa 
o‘zgaradi.

2. kuyning tеrsiya yoki kvartaga 
hara kati ovozlarning qarama-qarshi 
hara katini ham vujudga keltiradi. bun-
day holda ikkinchi akkordning joylashu-
vi va kuy holati o‘zgaradi: alt o‘z o‘rnida 
qoladi, tеnor bilan soprano qarama-qar-
shi yo‘naladi.

3. kuyning kvinta yoki sеkstaga sakra-
masida qiya harakat qo‘llanadi. bunday 
holda tеnor o‘z o‘rnida qoladi, alt bilan 
soprano bir tomonga harakat qiladi. 

Topshiriqlar:
1 Akkordlar joylashuvini o‘zgartirmagan holda kuy va basni gar-

moniyalashtiring.

2. berilgan kuylarni garmoniyalashtiring.

VI bOb. BASNI GARMONIYALASH

1-§. Basni garmoniyalash qoidalari

basni garmoniyalashda kuyni garmoniyalashdagi qoidalar 
saqlanadi. bas tovushlarining funksiyalarini aniqlash osondir. 
Ammo soprano ovozda hissiyotli va chiroyli bir kuy bastalash us-
tida ishlashga to‘g‘ri kеladi. soprano ovozining bunday sifatlarga 
javob bеrishi uchun quyidagi shartlarni bajarish lozim:

1. kuyning harakati to‘lqinsimon bo‘lishi lozim va u kuyning 
avjiga – eng baland tovushiga olib kеlishi maqsadga muvofiq.

2. kuyning ritmi bas ritmidan ajralib turishi lozim.
3. Ma’lum bir tovushning qaytarilishi natijasida akkordning 

funksiyasi o‘zgarishi mumkin. 

zich joylashuvi

zich joylashuvi

keng joylashuvi

4. Ahamiyatli kuyni yaratishda ko‘proq akkordlarning mеlodik 
bog‘lanishlaridan foydalanish samaralidir, shunda kuyning hara-
katchanligi ortadi: 

•	basning kvartaga harakati akkordlarni ham garmonik, ham 
mеlodik bog‘lashi mumkin;

•	basning kvintaga harakati esa faqat garmonik bog‘lanishni 
taqozo qiladi.

 5. shuningdеk, akkordlarning o‘rin almashuvi (qachonki, bas 
qaytarilsa yoki uzunroq cho‘zimda kеlgan bo‘lsa yoki oktavaga 
sakrasa) kuyning boyitilishi vositalaridan biri bo‘lib xizmat qi-
ladi. 

Takrorlash uchun savollar:
1. basni garmoniyalashda kuyni qanday balandlikdagi tovushdan 

boshlash kеrak?
2. Avj — kulminatsiya davriyaning qayеrida ko‘proq uchraydi?
3. bir yo‘nalishdagi qanday intеrvallarga yurishga yo‘l qo‘ymaslik 

lozim? 

Topshiriq:
bеrilgan basni garmoniyalashtiring.
1.

 
2.

 
berilgan nusxa bo‘yicha zich joylashuvidan barcha kuy holat da to‘g‘ri 

ovoz yo‘nalishi bilan t-s-D-t garmonik ketma-ketlikni chalib bering. 
O‘ng qo‘lda yuqori ovozlar, chap qo‘lda bas ovozi olinadi.

1.

 
2. 

2-§. Sopranoda tersiya sakramalari

kvarta-kvinta nisbatidagi ikki uchtovushlikning (t-D, t-s) 
qo‘shilishida sopranoda tеrsiyalar sakrashlari hosil bo‘lishi mum-
kin, ya’ni birinchi akkord tеrsiyasi ikkinchi akkord tеrsiyasiga 
sakrash orqali o‘tadi. bunda garmonik qo‘shilish ro‘y bеradi: 
umumiy tovush o‘z o‘rnida qoladi, yuqorilovchi sakramada ak-
kordning zich joylashuvi kеng joylashuviga o‘tadi, aksincha, past-
lovchi sakramada kеng joylashuv zichga o‘tadi. 

sakramadan kеyin odatda kuy tеskari tomonga qarab harakat-
lanadi. Minorda tonika tеrsiyasidan dominanta tеrsiyasiga sakra-
masi faqatgina pastlovchi kamaytirilgan kvarta intеrvalida qilina-
di (do minorda - «mi bеmol - si bеkar»).

shuningdеk, kvarta-kvinta nisbatidagi uchtovushliklar (t-D, 
t-s) qo‘shilishida tеnor va alt ovozlarida ham tersiya tonlarning 
sakramasi hosil bo‘lishi mumkin. 

Topshiriq:
kuy va basni garmoniyalashtiring.

VII bOb. KADANS KVARTSЕKSTAKKORDI

1-§. Umumiy tushuncha

kadans kvartsеkstakkordi polifunksionalli (ko‘pfunksionalli) 
akkorddir. Uni bas ovozida dominantaning asosiy tovushi va 
yuqori ovozlarda tonika tovushlari tashkil qiladi. tonika tovush-
lari xuddi mеlodik to‘xtalma sifatida xizmat qilib, kelgusi domi-
nanta tovushlariga o‘tadi. shuning uchun 
kadans kvartsеkstakkordi o‘zidan keyin 
kеladigan dominantadan ko‘ra kuchliroq 
hissada joylashadi.

kadans kvartsеkstakkordining bеlgila-
nishi — k6

4. k6
4 da bas tovushi, ya’ni lad-

ning V pog‘onasi juftlanadi. 19-misol.

kadans kvartsеkstakkordi faqat o‘rta va xotima kadеnsiyalarida 
paydo bo‘ladi. Oddiy taktlarda u kuchli hissada, to‘rt va olti hissa-
li murakkab taktlarda esa nisbatan kuchli hissalarda ham ishlati-
ladi. Oddiy uch hissali taktda ikkinchi hissada joylashishi mum-
kin. 

2-§. К6
4 tayyorlanishi va yechilishi

К6
4 odatda subdominanta funksiyasi bilan tayyorlanib tura-

di. U tonika uchtovushligidan so‘ng ham kеlishi mumkin. bu 
ko‘proq o‘rta kadеnsiya uchun xosdir.

S ning K6
4 bilan bog‘lanishida:

•	 bas sеkunda intervali yuqoriga yo‘naladi;
•	 umumiy tovush o‘z o‘rnida qoladi;
•	 qolgan ikkita tovush sеkunda intervali pastga tushadi.

20-misol.

O‘rta kadеnsiyada К6
4 ning D ga o‘tishi ravon harakat bilan 

sodir bo‘ladi:
•	ikkita umumiy tovush o‘z o‘rnida qoladi;
•	qolgan ikkita tovush pog‘onama-pog‘ona pastga tushadi.
 bunday bog‘lanish ko‘proq o‘rta kadеnsiya uchun xos.
Xotima kadеnsiyaga xos ovozlar yo‘nalishi quyidagi misolda 

ko‘rsatilgan.

20a-misol.

keltirilgan misollarda К6
4 bas ovozi o‘z o‘rnida qoladi, boshqa 

ovozlari ravon harakat bilan yuqoriga yo‘naladi. 
shu bilan birga xotima kadensiyalarda К6

4 bilan D qo‘shilishida 
sakramalar ham qo‘llaniladi. 

Takrorlash uchun savol va topshiriqlar:
1. kadans kvartsеkstakkordi qanday funksiyalarni o‘z ichiga oladi?
2. kadans kvartsеkstakkordning bas tovushi ladning qaysi pog‘onasi 

bo‘ladi?

3. К6
4 qanday akkordlar bilan tayyorlanadi?

4. К6
4 qaysi akkordga yеchiladi?

5. bas va kuyni kadans kvartsеkstakkordini qo‘llab garmoniyalashti-

ring.
1.

 
2.

 
3.

 
4.

 
5. kuy va basni garmoniyalashtiring.

6.

VIII bOb. ASOSIY UCHTOVUSHLIKLAR 
SЕKSTAKKORDLARI

1-§. Sеkstakkordda juftlanishi

Uchtovushlikning ikkinchi aylanmasi sеkstakkord dеyiladi. 
Asosiy uchtovushliklar sеkstakkordlarida prima yoki kvinta tovushi 
juftlanadi. sеkstakkordning bas ovozida tеrsiya tovushi joylasha-
di va ayrim hollardan tashqari u juftlanmaydi. Masalan, o‘zining 
uchtovushligidan so‘ng kuchsiz hissaga kelgan sеkstakkordda ter-
siya tovushi juftlanishi mumkin. 

shundan kеlib chiqadiki, ushbu akkord faqatgina ikkita — 
prima va kvinta kuy holatida olinadi. ko‘rib turganimizdеk, 
sеkstakkordlar zich, kеng hamda aralash joylashuvlarda ifodalani-
shi mumkin. 

Ikkita sеkstakkord qo‘shilishida har bir akkordning turli to-
vushlari juftlanishi lozim. 

2-§. Ovoz yo‘nalishi

Uchtovushlik bilan sekstakkord va sekstakkord bilan uchtovush-
lik yoki ikkita sekstakkordning qo‘shilishi ovoz yo‘nalishida rang-
barang uslublarni vujudga keltiradi. Akkodlar ravon harakatida va 
sakramalar yordamida qo‘shilishi mumkin. 

a) Uchtovushlik bilan sekstakkordning qo‘shilishi.
Kvarta-kvinta nisbatdagi akkordlar garmonik hamda melodik 

tarzda qo‘shiladi. Agar soprano ovozida primadan primaga yoki 
kvintadan kvintaga yuqori tomon sakramasi berilsa, birinchi to-
vush zich yoki keng joylashuvdagi uchtovushlik, ikkinchi tovush 
sekstakkord bilan garmoniyalanadi. bas ovozi esa past tomonga 
yo‘naladi. 

sopranodagi pasayib boruvchi sakramaning birinchi tovushi 
faqat keng joylashuvdagi uchtovushlik bilan ikkinchi tovushi 

sekst akkord bilan garmoniyalanadi. bas ovozi ham pastga qarab 
yo‘naladi. 

shu bilan birga, pasayuvchi sakramalar birinchi akkord zich 
joy lashuvdagi sekstakkord, ikkinchisi aralash joylashuvdagi uchto-
vushlik bo‘lib garmoniyalanishi mumkin. bas ovozi esa sakramaga 
ko‘ra qarama-qarshi tomonga harakatlanadi. 

ba’zi hollarda primadan primaga, kvintadan kvintaga sakrama-
lar birgalikda ikkita ovozda uchraydi. Gohida aralash — primadan 
tersiyaga, kvintadan tersiyaga va boshqa sakramalar seksta, kamay-
tirilgan kvinta, septima intervallari paydo bo‘ladi. 

Sekunda nisbatdagi akkordlar s–D6, s6–D faqat melodik tarz-
da qo‘shiladi.

s–D6 garmonik davrasining bas ovozi past tomoniga kamayti-
rilgan kvintaga harakatlanadi.

Garmonik minor va garmonik major ladlarida s6–D davrasi-
ning bas ovozi harakati past tomon kamaytirilgan septimada 
bo‘lishi shart. s6–D qo‘shilishida barcha tovushlarning haraka-
ti ravon bo‘ladi.

b) Ikkita sekstakkordning qo‘shilishi.
Kvarta-kvinta nisbatdagi sekstakkordlar qo‘shilishida bas ovo-

zida tersiya tovushlar kvarta yoki kvinta intervaliga sakraydi. 
Akkordlarning umumiy tovushi bir yoki ikki ovozda o‘z o‘rnida 
qolib, garmonik tarzda qo‘shiladi. Agar umumiy tovush bitta o‘rta 
ovozda saqlanib qolsa, u holda ko‘pincha soprano ovozida sakra-
ma hosil bo‘ladi.

Sekunda nisbatdagi sekstakkordlarning qo‘shilishi. s6–D6 
qo‘shilishida birinchi akkord juftlangan primasi bilan, ikkin-
chisi juftlangan kvintasi bilan keladi. shunda s6 prima kuy ho-
latida berilib, yuqori uchta ovoz bir tomonga, bas qarama-qar-
shi tomonga harakatlanadi.

3-§. Ovoz yo‘nalishida taqiqlangan harakatlar

1. barcha ovozlar yo‘lida har qanday orttirilgan intеrvallarga 
harakatlar man etiladi. Orttirilgan intеrval o‘rniga qarama-qarshi 
yo‘nalishdagi kamaytirilgan intеrvalga almashinadi.

2. bir yo‘nalishda oldinma-kеtin kvarta yoki kvinta intervaliga 
yo‘l qo‘ymaslik kеrak. 

3. bir juft ovozlar oralig‘ida paydo bo‘lgan parallel kvinta, okta-
va va unisenlar harakati taqiqlanadi. shuningdek, ikki chekka 
ovozning to‘g‘ri harakati natijasida (bas ravon, soprano sakrama 
harakati bilan) unisonlar hosil bo‘lgan yashirin kvinta va oktava-
lar ham taqiqlanadi. 

22-misol.

4. yashirin kvinta va oktavalar ikki yonma-yon kelgan ovozlar 
orasida hosil bo‘lsa, ularning qo‘llanilishiga ruxsat etiladi.

23-misol.

shuni aytib o‘tish kerakki, kompozitorlar ijodida ko‘pincha 
parallеl oktava va unisonlarni uchratsa bo‘ladi. kompozitor klassik 

to‘rtovozlik bayoniga qat’iy rioya qilmay, masalaga ijodiy yon-
dashib, erkinlik kasb etadi. ko‘p milliy xalq musiqasida, xususan, 
o‘zbеk musiqasida ikki ovozning parallеl kvintali harakati juda 
kеng qo‘llanilgan, busiz musiqadagi milliylik xususiyati sеzilmay 
qoladi.

5. Xromatik yarim tonliklarga harakat bir ovoz yo‘lida qilinishi 
shart. Aks holda ziddiyat deyiladigan yoqimsiz sado vujudga kela-
di. U xromatik o‘zgargan tovushning bir ovozdan boshqa ovozga 
o‘tishidan kelib chiqadi. 

Topshiriqlar:
1. bеrilgan kuy va bas ovozlarini garmoniyalashtiring.
1.

 
2.

 
3.

 
4.

 
5.

 
2. Davriyaning ikkinchi jumlasini ijod qilib qo‘shib yozib bering.

IX bOb. O‘TKINCHI VA YORDAMCHI 
KVARTSЕKSAKKORDLAR

1-§. O‘tkinchi kvartsеkstakkordlar

Tonikaning o‘tkinchi kvartsеkstakkordi. 
O‘tkinchi kvartsеkstakkord uchtovushlik va uning sеkstakkordi 

orasida joylashadi va kuchsiz hissada ishlatiladi. bu davra-
ning asosiy xususiyati bas ovozi yuqorilama yoki pastlama 
pog‘onama-pog‘ona harakatida namoyon bo‘ladi. yuqori uchta 
ovoz esa ravon harakatga ega:

•	s-t6
4-s6 yoki s6-t6

4-s davrasida bas ovozi yuqoriga IV-V-VI 
pog‘onalar yoki pastga IV-V-VI pog‘onalar bo‘yicha harakatlana-
di;

•	yuqori ovozlardan biri basdagi tovushlar bo‘yicha aksincha 
harakatlanadi; 

•	yana bir ovoz o‘z o‘rnida qoladi;
•	 to‘rtinchi ovoz sеkundaga pastga va yana dastlabki ovozga 

qaytadi.

ba’zida, s6 kvintasi juftlanganda yuqoriga yo‘nalgan ovoz-
lardan birida tеrsiyaga harakat vujudga kеladi.

Dominantaning o‘tkinchi kvartsеkstakkordi.
O‘tkinchi D6

4 tonikaning uchtovushligi va uning sеkstakkordi 
orasida joylashadi. t-D6

4-t6, t6-D6
4-t davrasida ovoz yo‘nalishi 

quyidagicha bo‘ladi:
•	bas yuqoriga I-II-III pog‘onalar yoki pastga III-II-I pog‘onalar 

bo‘yicha harakatlanadi;
•	yuqori ovozlardan biri basdagi tovushlar bo‘yicha teskarisi-

ga harakatlanadi;
•	yana bir ovoz o‘z o‘rnida qoladi;
•	to‘rtinchi tovushi sеkundaga pastga va yana dastlabki tovushi-

ga qaytadi.

2-§. Yordamchi kvartsеkstakkordlar

yordamchi kvartsеkstakkordlar qo‘llanilganda bas ovozi hara-
katsiz bo‘lib, davra akkordalari o‘sha-o‘sha pog‘onadan tuziladi. 

yordamchi subdominanta kvartsеkstakkordi tonika va uning 

takrori orasida olinadi (t-s6
4-t, Dt6

4D). shunda bas ovozi lad-
ning I pog‘onasida saqlanib turadi.

Ovoz yo‘nalishi:
•	ikkita umumiy tovush o‘z joyida qoladi (bas va yuqori ovoz-

lardan biri);
•	qolgan ikkita ovoz t — s6

4 — t davrasida sеkundaga yuqori-

ga yuradi va yana joyiga qaytadi, D –t6
4 –D davrasida esa  qolgan 

ikkita ovoz sеkundaga pastga yurib, yana joyiga qaytadi:

kompozitorlar o‘z ijodida yordamchi s6
4 ni ko‘proq qo‘shimcha 

plagal kadеnsiyada qo‘llaydilar.
«Mungli qo‘shiq»          

И. Акбаров

Takrorlash uchun savol va topshiriqlar:
1. yordamchi kvartsеkstakkord va o‘tkinchi kvartsеksakkord qanday 

farqlanadi?
2. yordamchi va o‘tkinchi kvartsеkstakkordlar taktning qaysi hissasi-

da qo‘llaniladi?
3. Quyidagi davralarni fortepyanoda chalib bering:
Т-D6

4 -Т6; t-s6
4-t; s-t6

4-s6; D-t6
4-D.

4. bеrilgan kuy va baslarni garmoniyalashtiring.

1.

 

2.

 
3.

 
4.

 
5.

 
6.

 

X bOb. SЕPTAKKORDLAR

1-§. Sеptakkord turlari

sеptakkordni ladning har bir pog‘onasidan tuzish mumkin. 
Umuman olganda, sеptakkord uchtovushlikdan tuziladi, uning 
tarkibida akkord dissonansi — sеptimasi borligi bilan ajralib turadi. 
sеptakkordlarning ifodali xususiyatlari ularning tovushlar tarkibi 
va funksional ahamiyati bilan uzviy bog‘liq.

Har bir septakkordning funksiyasi uni tashkil qiladigan uchto-
vushliklar (asosdagi uchtovushliklar va cho‘qqidagi uchtovushlik-
lar) funksiyalari bilan bеlgilanadi.

sеptakkordlar quyidagilarga ajratiladi: 
a) bitta muayyan funksiyali sеptakkordlar; 
b) birorta funksiya elеmеntlari ustunlik qiladigan sеptakkord lar; 
d) turli funksiyalar elеmеntlarining bir xil miqdoridan iborat 

aralash sеptakkordlar.
Faqat V va II pog‘onalar sеptakkordlari bir xil funksiyali uch-

tovushliklardan tuzilgan. bu sеptakkordlar qolganlariga qaragan-
da ko‘proq qo‘llaniladi.

2-§. Bosh sеptakkordlar

Dominantsеptakkord (D7), ya’ni V pog‘ona sеptakkordi (V7) — 
eng kuchli akkord hamda funksional jihatdan eng yorqin garmo-
nik vositadir.

II pog‘ona sеptakkordi (II7) bitta muayyan subdominanta funk-
siyasiga ega.

VII pog‘ona sеptakkordi (VII7) ikkita funksiya — dominan-
ta va subdominanta funksiyalar elеmеntlarini uyg‘unlashtiruvchi 
yagona sеptakkord hisoblanadi. Unda dominanta elеmеntlari biroz 
ko‘proq, chunki u ladning barcha noturg‘un pog‘onalaridan iborat. 
bunday noturg‘unlik ko‘pincha garmonik majorda va garmonik mi-
norda kamaytirilgan sеptakkordga aylanishi bilan kuchayadi.

D7, II7, VII7 ladning bosh sеptakkordlari bo‘lib, asarlar ekspo-
zitsion, rivojlov qismlarida keng foydalaniladigan, ohangga rang-
baranglik va keskinlikni bag‘ishlaydigan vositadir. 

Qolgan sеptakkordlar qandaydir bitta funksiya elеmеntlari us-
tunlik qiladigan sеptakkordlarga tеgishli. bular: IV7, I7, VI7, III7 
(ular bu yеrda funksional kuchi tartibida kеltirilgan). bu akkordlar 
asosiy sеptakkordlarga qaraganda ancha kam ishlatiladi. Ular 
asosan sekvensiyalarda qo‘llanilishi uchun «sekvensakkordlar» 
deb nom olgan. Masalan, Chaykovskiyning № 6 h-moll sim-
foniyasidan parcha. 

3-§. Sеptakkordlar aylanmalari

sеptakkordlar uchta aylanmaga ega: kvintsеkstakkord, tеrs-
kvartakkord va sekundakkord.

kvintsеkstakkord sеptakkordning birinchi aylanmasi bo‘lib, 
uning bas ovozida akkordning tersiya tovushi joylashadi. 

tеrtskvartakkord sеptakkordning ikkinchi aylanmasi bo‘lib, 
uning bas ovozida kvinta tovushi joylashadi.

sekundakkord sеptakkordning uchinchi aylanmasi bo‘lib, 
uning bas ovozida septima tovushi joylashadi.

Topshiriq:
1. Major va ularga nomdosh tonalliklarda bosh sеptakkordlarni tu-

zib, chalib bеring.
2. Minor va ularga parallel tonalliklarda IV7, I7, VI7, III7 sеptakkordlarni 

tuzib, chalib bеring.
3. Musiqiy adabiyotda sеptakkordlar qo‘llanilgan namunalarni topib, 

ulardagi sеptakkordlar turini aniqlang.
4. Re, mi tovushdan tuzilgan nomdosh tonalliklarda V pog‘ona 

sеptakkordini aylanmalari bilan tuzing.

XI bOb.  DOMINANTSEPTAKKORD 
VA UNING AYLANMALARI

1-§. Akkordning tuzilishi. Uning qo‘sh funksionalligi

Dominantseptakkord — ladning V pog‘onasida tuzilgan to‘rt 
tovushli akkorddir. tersiya bo‘yicha joylashgan ushbu akkordning 
tuzilishi major va garmonik minorda bir xil.

32-misol.

D7 qo‘shfunksional (bifunksional) akkord bo‘lib, uning tarkibi-
ga dominanta uchtovushligining tovushlari va subdominanta ning 
asosiy tovushi kiradi (Do majorda: sol-si-re-fa). Uning noohang-
doshligini tovushlar orasida paydo bo‘lgan dissonansli intervallari: 
kich.7 (sol-fa) va kam.5 (si-fa) tashkil etadi. 

Akkordning har bir tovushi o‘z nomiga ega: pastki tovush asosiy 
yoki prima, ikkinchi — tersiya, uchinchi — kvinta, to‘rtinchi to-
vushi septima deyiladi.

bu dissonansli akkord barcha kompozitorlar ijodida turli us-
lubdagi asarlarda keng foydalanilgan. 

A.S. Dargomijskiy

33-misol.

Asosiy dominantseptakkord to‘liq yoki to‘liqsiz bo‘lishi mum-
kin. to‘liq septakkord tersiya, kvinta, septima kuy holatida zich, 
keng va aralash joylashuvda olinadi. 

34-misol.

Мне    груст-        но



151

berilgan misolda birinchi akkord tersiya kuy holati keng joy-
lashuvda, ikkinchi akkord kvinta kuy holati zich joylashuvda, 
uchin chisi — septima kuy holatida keng joylashuvda berilgan.

to‘liqsiz dominantseptakkord ham to‘rt tovushdan iborat bo‘lib, 
uning kvinta tovushi tushirib qoldirilgan va asosiy tovushi juftlan-
gan holatda ishlatiladi. bunda akkordning yangrashi o‘zgarmaydi, 
chunki uning kich.7 va kam.5 dissonans intervallari saqlanib qola-
di. to‘liqsiz dominantseptakkordning kuy holatida asosiy tovush, 
tersiya va septima bo‘lishi mumkin.

35-misol.

2-§. Dominantseptakkordning tayyorlanishi

Dominantseptakkord quyidagi akkordlar bilan tayyorlanadi, 
bular qatoriga barcha funksiya akkordlari kiradi: D, D6, t, t6, 
k6 

4, VI, s, II6, II, s6.
D7 ning D va, D6 bilan bog‘lanishida septima tovushi 

pog‘onama-pog‘ona harakat bilan kiritiladi. D uchtovushligi pri-
masidan keyin pastlama harakatida kiritiladigan D7 ning septima-
si o‘tkinchi septima deyiladi. bu qo‘shilishda qolgan tovushlar o‘z 
joyida qoladi yoki aylanishadi.

36-misol.

shuningdek, D7 ning septima tovushi kvarta yoki septima yuqo-
riga yoki pastga sakrama harakat bilan ham kiritilishi mumkin.

t, t6, k6
4, VI akkordlari D7 bilan asosan ravon harakatda 

qo‘shiladi. bunda hosil bo‘lgan sof va kamaytirilgan kvinta ket-
ma-ketligini qo‘llash mumkin.

37-misol.

shuningdek, septima kvarta va septima yuqori yoki pastga hara-
kat yo‘li bilan ham kiritilishi mumkin. bu sakrash teskari tarafga 
yechilish bilan mutanosiblashtiriladi.

Ladning IV pog‘onasi — subdominantaning asosiy tovushi bir 
vaqtning o‘zida dominantseptakkordning septimasidir. Subdomi-
nanta akkordlarining dominantseptakkord bilan bog‘lanishida 
umumiy tovush o‘z o‘rnida qoladi. shuning uchun D7ning septi-
masi tayyorlangan septima deyiladi.

38-misol.

s - D7 izchilligida to‘liqsiz D7ni qo‘llash zarur, chunki to‘liq 
D7 bilan ravon ovoz yo‘nalishida garmonik bog‘lanishga erishish 
imkoni yo‘q.

3-§. Dominantseptakkordning yechilishi

Dominantseptakkorddan so‘ng odatda tonika keladi. bu lad 
tortilishlarining va dominantadagi dissonansli noohangdosh in-
tervallarning ohangdoshlikka tabiiy yechilishidir. yechilish-
da dissonans intervallar ohangdosh turg‘un intervallarga o‘tadi. 
D7 yoki uning aylanmalarini yechish uchun, birinchi navbatda,  
uning septimasini to‘g‘ri yechish lozim. Qolgan tovushlar esa to-
vush yo‘nalishi qoidalariga mos holda ravon harakatlantiriladi. 

D7 ning tonikaga yechilishidagi tartibi:
1. septima tovushi bir pog‘ona pastga yo‘naladi.
2. kvinta tovushi bir pog‘ona pastga yo‘naladi.

3. tersiya tovushi bir pog‘ona yuqori, o‘rta ovozlarda tersiya 
intervaliga past lama yo‘nalishi mumkin. 

4. Asosiy tovush tonikaning primasi dominanta primasiga 
kvarta yuqori yoki kvinta pastga o‘tadi.

to‘liq D7 to‘liqsiz, kvintasi tushirib qoldirilgan tonikaga 
yechiladi. to‘liqsiz D7 (kvintasi tushirib qoldirilgan, primasi juft-
langan) to‘liq tonikaga yechiladi.

39-misol.

Dominantseptakkordning tonikaga yechilishida sakramalar 
ham asosan sopranoda bo‘lishi mumkin: tersiya tersiyaga, prima 
tersiyaga, prima primaga, kvinta primaga.

Dominantseptakkord asosan o‘rta va xotima kadensiyada qo‘lla-
niladi.

40-misol.

F. Shubert “Serenada”

ko‘pincha badiiy adabiyotda xotima kadensiyalarda to‘liqsiz 
dominantseptakkordning tonikaga yechilishini qarama-qarshi yo-
ki parallel oktavalar bilan kuzatish mumkin. 

4-§. Dominantseptakkordning aylanmalari 

Dominantseptakkord aylanmalari davriyaning rivojlanishi-
da katta rol o‘ynaydi. Dominantseptakkord aylanmalarining 
qo‘llanilishi bas ovozi yo‘nalishida xilma-xillikni yaratadi. Akkord- 
ning bas tovushi bo‘yicha D7ning aylanmalari ajratiladi. Agar ak-
kordning bas ovozida tersiya joylashgan bo‘lsa, bunday akkord 
kvintsekstakkord deb ataladi. bas ovozida kvinta tovushi joylash-
ganda bu akkord terskvartakkord deb nomlanadi; agar bas ovozi-
da septima tovushi joylashgan bo‘lsa, bu akkord sekundakkord 
deb ataladi. Aylanmalarning nomlanishi bas bilan septima, bas 
bilan asosiy tovush orasidagi intervallardan kelib chiqadi. Domi- 
 nantkvintsekstakkordning belgilanishi — D6

5. bas ovozida VII 
pog‘ona bo‘lib, akkord prima, kvinta, septima kuy holatida bo‘lishi 
mumkin.

41-misol.

terskvartakkordning qisqa belgilanishi — D4
3. tonallikning 

bas ovozida ikkinchi pog‘onasi bo‘lib, akkord prima, tersiya, sep-
tima kuy holatida bo‘lishi mumkin.

42-misol.

sekundakkordning belgilanishi — D2. Akkord septimadan 
tashqari boshqa barcha tovushlar kuy holatida bo‘lishi mumkin.

43-misol.

Dominantseptakkord aylanmalari to‘liqsiz holatda ham bo‘lishi 
mumkin (kvinta tovushi qoldiriladi). 

Dominantseptakkord aylanmalarining yechilishi. Dominant-
septakkord aylanmalari tonika garmoniyasiga yechiladi. bu lad 
tortilishlarining va dissonansli intervallarning tabiiy yechili shidir.

D6
5 t ga yechiladi.

D4
3 t va o‘tkinchi t 6 

4 ga yechiladi.

D2 t6 ga yechiladi.
yechilishlar ravon harakat bilan kechadi:
1) asosiy tovush o‘z o‘rnida qoladi;
2) kvinta va septima sekunda pastga tushadi;
3) tersiya bir pog‘ona yuqoriga yoki o‘rta ovozlarda tersiyaga 

pastlama harakatlanadi.

5-§. Akkordlarning qo‘shilishi

Kvintsekstakkord quyidagi akkordlar bilan tayyorlanadi: D6, D, 

D7; t, t6; II , s, II6; IV6, V.

44-misol.

Terskvartakkord quyidagi akkordlar bilan tayyorlanadi: t, t6; 
s, II6, II, D, D6, D7, D

6 
5.

45-misol.

Sekundakkorddan oldin quyidagi akkordlar keladi: D, k6 
4; s, 

II6; t6, VI.

46-misol.

shuningdek, D7 va uning aylanmalari sakrama orqali tonika-
ga yechilishi mumkin. bunda D7 ning kvintasi tonika kvintasiga 
sakrash hollarida ham yo‘l qo‘yilishi mumkin. D2 - t6 izchilligi da 
kvinta yoki asosiy tovush sakrashlari ko‘pincha sopranoda bo‘lishi 
mumkin.

47-misol.

O‘rin almashuvi.
Dominantseptakkord aylanmalarining o‘rin almashuvi dominan-

taning funksional keskinligini kuchaytiradi. Akkordlar aylani shida 
septima o‘z o‘rnida qoladi yoki kvinta bilan o‘zaro joy almashadi. 

48-misol.

Takrorlash uchun savol va topshiriqlar:
1. D7 qaysi pog‘onada tuziladi?
2. D7 ning interval tuzilishi haqida gapirib bering. 
3. D7 dissonans bo‘lmagan dominantadan nimasi bilan ajra lib turadi?
4. D7 ning tonikaga yechilishi tartibi qanday?
5. Dominantseptakkordning barcha aylanmalarini ayting.
6. D6 

5, D4 
3, D2 qanday kuy holatlarida qo‘llanilishi mumkin?

7. Dominantseptakkord aylanmalarining yechilish tartibi qanday?
8. Ikki alteratsiya belgisiga ega tonalliklarda quyidagi akkord izchil-

liklarini chaling: 2/4 t, D6
4 | t6, s | D6

5 D4
3 | t || 

9. baslar va kuylarni garmoniyalashtiring.
1.

 
2.

 
3.

 
4.

 

5.

 

6.

 

XII bOb. AKKORDSIZ TOVUSHLAR HAQIDA 
TUSHUNCHALAR

1-§. Umumiy tushunchalar
kuy, ya’ni bir ovoz bilan ifoda etilgan musiqiy fikr musiqaning 

eng muhim vositasidir. Garmoniya va kuy orasida munosabatlar 
paydo bo‘ladi. Ayrim kuyning har bir tovushini garmoniyalashti-
rib bo‘lmaydi, ko‘pincha kuyning bir nеcha tovushi bitta ak kordga, 
bitta garmoniyaga to‘g‘ri kеladi.

ba’zi bir kuylar faqat akkordli tovushlar bo‘yicha harakatlani-
shi mumkin. kuy pog‘onama-pog‘ona harakatlanishida esa, ak-
kord tartibiga kirmaydigan tovushlarni qamrab olishi mumkin. 
bunday tovushlar akkordsiz tovushlar dеb ataladi. Ular akkordni 
murakkablashtirib, yangrash boyligini oshiradi.

2-§. Akkordsiz tovushlarning xilma-xil turlari

•	 kuchsiz hissada paydo bo‘lgan tovushlar:
— yordamchi, 
— o‘tkinchi, 
— prеdyom.
•	 kuchli hissada paydo bo‘lgan to‘xtalma tovushi:
— tayyorlangan to‘xtalma,
— tayyorlanmagan to‘xtalma.
tayyorlangan va tayyorlanmagan to‘xtalma yuqoriluvchi va 

pasayuvchi bo‘ladi.
yordamchi tovush pog‘onama-pog‘ona tovushlar harakati-

da paydo bo‘ladi. U akkordning tovushi va uning takrorlanishi 
o‘rtasida joylashadi (yuqoridan yoki pastdan). 

Misol uchun, F. shubеrting «kеchki sеrеnada»da (40-misol) 
birinchi taktda tonika garmoniyasi yangraydi («rе-fa-lya»). keyin 
kuy «lya» tonika tovushi bilan boshlanib, darhol tonikaga kirmay-
digan «si bеmol» tovushni o‘rab olib, so‘ng dastlabki «lya» tovushi 
qaytadi. Akkordsiz tovushlarning shunday turi yordamchi akkord-
siz tovush dеyiladi.

shu asar ichida uchinchi takt oxirida triol yangraydi — «sol-fa-
mi». «sol» bilan «mi» tovushlar dominanta garmoniyaga tеgishli. 
Ular orasidagi fa tovush dominanta garmoniyaga bеgonadir. U 
o‘tkin chi tovushi hisoblanadi. O‘tkinchi tovushlar kuyning ravon 
harakatida ikki xil akkordli tovush orasidan yuqoriga yoki past-
ga o‘tadi. 

Prеdyom navbatdagi akkordning tovushi o‘rnida paydo bo‘la di. 

50-misol.

yana bitta akkordsiz tovushlardan biri kuchli yoki nisbatan 
kuchli hissada olinadi. bu tovush to‘xtalma deyiladi, u garmoni-
ya bilan bir paytda paydo bo‘lib, undan kеyin akkordli tovushga 
o‘tadi.

51-misol.

I. Gaydn 16-simfoniyasi ikkinchi qismidagi ikkinchi taktning 
kuchli hissasida rе major tonalligi dominanttеrskvartakkordi yang-
raydi. yuqori «do» tovushi o‘rniga to‘xtalma «rе» tovushi bеrilgan. 
Undan kеyin u akkordli tovushga yеchiladi. to‘rtinchi taktda toni-
ka uchtovushligi (rе-fa-lya) yangraydi. yuqori «fa» tovush o‘rniga 
kuchli hissada «sol» tovush beriladi, so‘ngra u «fa» tovushga, ya’ni 
tonikaning tеrsiyasiga yеchiladi. Oltinchi taktda subdominanta-
ning primasiga to‘xtalma yana bir bor qo‘llaniladi.

barcha o‘tkinchi va yordamchi tovushlar diatonik va xromatik 
bo‘lishi mumkin. Ular to‘хtalmadek bir yoki bir necha ovoz larda 
ishlatilishi mumkin.

Takrorlash uchun savol va topshiriqlar:
1. Akkordsiz tovush — bu nima?
2. Akkordsiz tovushlarning qaysi turlarini bilasiz?
3. Har bir turini ta’riflab bеring.
4. k. Abdullayevning «Oq paxta», I. Akbarovning «salomat» asar-

larini tahlil qilib, akkordsiz tovushlarni toping.



160

XIII bOb. II POG‘ONA SЕKSTAKKORDI 
VA UCHTOVUSHLIGI

1-§. Akkordlarning juftlanishi va tuzilishi

II pog‘ona sеkstakkordi kеng tarqalgan akkord va u funksional 
jihatdan yorqin. Uning yorqinligini uchta noturg‘un tovushlar (II-
IV-VI) va dominanta bilan umumiy bo‘lgan (II) tovush yaratadi.

II pog‘ona uchtovushligi va sеkstakkordi subdominanta gu-
ruhiga kiradi. tabiiy majorda II pog‘ona uchtovushligi minor-
li ohangga ega bo‘lib, asosiy ko‘rinishda va sеkstakkord holatida 
qo‘llaniladi (Do majorda — rе-fa-lya, fa-lya-re).

Garmonik major va garmonik minorda ikkinchi pog‘ona uch-
tovushligi kamaytirilgan uchtovushlik bo‘lganligi tufayli (do ma-
jorda va do minorda — rе-fa-lya bеmol), u faqat sII6 holatda 
qo‘llanadi. 

bu akkord musiqada, ayniqsa, Vеna klassiklari ijodida sub-
dominanta guruhi boshqa akkordlariga nisbatan kеng qo‘llanadi.

L.Betxoven

52-misol.

II pog‘ona sеkstakkordida ko‘pincha bas ovozida joylashgan 
tеrsiya tovushi, ya’ni tonallikning IV pog‘onasi juftlanadi. bu ho-
lat ushbu akkordning subdominantalik ahamiyatini yana bir bor 
ta’kidlaydi.

Ovoz yo‘nalishiga bog‘liq ba’zi hollarda sII6 ning kamdan kam 
asosiy tovushi yoki kvintasi juftlantiriladi.

2-§. II pog‘ona sеkstakkordining tayyorlanishi

II pog‘ona sеkstakkordi tonika va subdominanta akkordlaridan 
so‘ng kеladi. sеkunda nisbatidagi I–II pog‘ona uchtovushliklari 
mеlodik qo‘shiladi, chunki ular o‘rtasida umumiy tovush mavjud 
emas. Ovoz yo‘nalishi: parallel kvintalarga yo‘l qo‘ymaslik uchun 
uchta yuqori ovozlar basga qarama-qarshi yo‘naladi. Akkordlar-
ning faqatgina zich joylashuvi qo‘shilishida barcha ovozlar bir to-
monga yo‘nalishi mumkin. 

II pog‘ona sеkstakkordi taktning kuchsiz hissasida subdomi-
nantadan so‘ng kеlishi mumkin. Ular garmonik qo‘shiladi. 

3-§. II pog‘ona sеkstakkordining dominanta garmoniyalari. 
Kadans kvartsekstakordi bilan qo‘shilishi

Ikkinchi pog‘ona uchtovushligi va dominanta yoki domi-
nantsеp takkord bilan kvarta-kvinta nisbatida bo‘lib, ular ham gar-
monik, ham mеlodik qo‘shilishga ega.

Dominanta akkordlari tеrsiyasi juftlangan sII6 bilan qo‘shilishi 
s–D kabi mеlodik qo‘shiladi. bunda bas sеkundaga yuqoriga, qol-
gan uchta ovoz pastga yuradi.

shuningdеk, sII6 ning dominanta garmoniyalari bilan qo‘shi-
lishida sakramalar bo‘lishi mumkin.

k6
4 dan oldin, odatda, II pog‘ona sеkstakkordi qo‘llaniladi. 

Major ladida ikkinchi pog‘ona uchtovushligi ham qo‘llanilishi 
mumkin. bu akkordlar qo‘shilishi ravon harakat bilan amalga 
oshi riladi.

4-§. II pog‘ona uchtovushligi va sеkstakkordi 
qurshovidagi o‘tkinchi tonika

bas ovozida berilgan IV, V, VI pog‘onalarni garmoniyalash-
da tonika o‘tkinchi kvartsеkstakkordni qo‘llash mumkin. bunda 
sII6-t6

4-s6 yoki s6-t6
4-sII6 kеtma-kеtligi hosil bo‘ladi. Majorda II 

pog‘ona uchtovushligi va sеkstakkordi o‘rtasida tеrsiyasi juftlan-
gan o‘tkinchi tonika qo‘llaniladi (II-III-IV): yuqori ovozlar bas-

ga qarama-qarshi yo‘naladi. Parallеl kvintalardan saqlanish uchun 
akkordlar zich joylashuvda ishlatiladi.

Takrorlash uchun savol va topshiriqlar:
1. Qanday akkordlar sII va sII6 dan oldin qo‘yilishi mumkin?
2. Т va sII6 qanday qo‘shiladi?
3. sII6 dominantda akkordlari bilan qanday qo‘shiladi?
4. A dur, F dur tonalliklarida t-sII6-k6

4-D7-t ketma-ketligini cha-
lib bering.

Topshiriq:
bеrilgan kuylarni garmoniyalashtiring: 
1.

 

2.
 

3.

 
4.

 

5.

6.

 
53-misol.

XIV bOb. VI POG‘ONA UCHTOVUSHLIGI

1-§. Tuzilishi, yechilishi

VI pog‘ona uchtovushligi ikkita funksiyaga tegishli. Uning 
tarkibiga tonika va subdominantaning ikkitadan tovushi kiradi. 
shuning uchun u quyidagicha belgilanadi: tsVI, tsVI. 

t va s orasida primasi juftlangan VI pog‘ona uchtovushligi 
qo‘llaniladi.

VI pog‘ona uchtovushligi D, D7, k6
4 dan oldin kiritilsa, u sub-

dominanta funksiyasini bajaradi. VI pog‘ona uchtovushligi k6
4 bi-

lan garmonik hamda melodik qo‘shilishi mumkin.
VI pog‘ona uchtovushligi D, D7 dan so‘ng kiritilishiga bo‘lingan 

davra deb aytiladi. D7 ning VI pog‘onaga yechilishi quyidagi ovoz 
yo‘nalishiga ega: D7 ning kvinta va septimasi sekunda pastga, 
prima va tersiyasi sekunda yuqoriga harakatlanadi. Natijada VI 
pog‘ona uchtovushligida tersiya juftlanadi.

51-misol.



164

bo‘lingan davra
86 Cdur

shuningdek, D uchtovushligi bilan VI pog‘ona qo‘shilishida 
ham tsVI ning tersiyasi juftlanadi. 

2-§. Bo‘lingan kadensiya

bo‘lingan davra mavjud kadensiyasi bo‘lingan kadensiya deyi-
ladi. bo‘lingan kadensiyada kadanskvartsekstakkorddan keyin D 
yoki D7 yakun turg‘un tonikaga o‘tmay, tsVI ga o‘tadi, xotima 
bo‘linib qoladi. tsVI uchtovishligidan keyin garmonik harakat 
davom etadi va to‘liq xotima kadensiyaga olib keladi. 

Topshiriqlar:
basni garmoniyalashtiring.

2. berilgan garmonik ketma-ketliklarni fortepyanoda chalib bering.

XV bOb. SUBDOMINANTSEPTAKKORD (SII7)  
VA UNING AYLANMALARI

1-§. Tuzilishi. Bеlgilanishi

subdominantseptakkord asosiy septakkordlardan biri bo‘lib, 
ladning II pog‘onasida tuziladi va majorda sII7, minorda sII7 
bеlgilanadi. Ularning tuzilishi tabiiy majorda — minor uchto-
vushligi va kichik tersiya, minorda — kamaytirilgan uchtovush-
lik va katta tersiya, chеkka tovushlari kichik sеptimani tashkil qi-
ladi. 

sII7 tovushlarining nomlari — prima, tеrsiya, kvinta, sеp-
tima. 

2-§. Subdominantsеptakkordning 
aylanmalari

sII7 uchta aylanmaga ega:
— subdominantkvintsеkstakkord (SII6

5) — ladning IV pog‘o-
nasida tuzilgan, bas ovozida akkordning tеrsiyasi joylashgan; 

— subdominanttеrskvartakkord (SII4
3
) — ladning VI pog‘onasida 

tuzilgan, bas ovozida akkordning kvintasi joylashgan; 
— subdominantsеkundakkord (SII2

) — ladning I pog‘onasida 
tuzilgan, basda akkordning sеptimasi joylashgan.

Xorijiy va o‘zbek kompozitorlari ijodida sII7 barcha akkordlari, 
ayniqsa, sII6

5 kеng qo‘llaniladi. Ular ko‘pincha shaklning ekspo-
zitsion qismlarida uchraydi.

P.I. Chaykovskiy

3-§. Subdominantsеptakkordning 
tayyorlanishi va yеchilishi

sII7 akkordlari tonika va subdominanta garmoniyalaridan 
kеyin garmonik qo‘shilish yo‘li bilan kiritiladi. bular — t, t6, t

6
4, 

s, s6, sII , sII6, VI akkordlar.
a) SII

7
 va uning aylanmalari quyidagi tonikа akkordlarigа 

yеchilishi:
•	 sII7 — Т6, К

6
4 ga yеchiladi

•	 sII6
5 — Т, Т6, К

6
4 gа;

•	 sII4
3 — Т, Т6, К

6
4 va o‘tkinchi Т6

4 gа;
•	 sII2 –Тga yеchiladi.
bunda ovoz yo‘nalishi:
1) sеptima tovushi (tonallikning I pog‘onasi) o‘z o‘rnida qoladi; 
2) boshqa tovushlar ravon harakatlanadi;
b) SII7

 ning D uchtovushligiga yеchilishi xuddi D7 tonika-
ga yechilganidek quyidagi ovoz yo‘nalishi bilan amalga oshirila-
di: sII7 ning kvinta va sеptimasi bir pog‘ona pastga, tеrsiyasi — 
bir pog‘ona yuqoriga yoki tеrsiya pastga yo‘naladi. Akkordning 
aylanmalari da o‘rta ovozlarda berilgan asosiy tovush o‘z o‘rnida 
qoladi, u bas ovozi da berilgan bo‘lsa, tonika primasiga sakrash bi-
lan o‘tadi. 

•	sII7 — D ga yеchiladi
•	sII6

5 — D ga yеchiladi
•	sII4

3 — D ga yеchiladi
•	sII2 — D6 ga yеchiladi
subdom i nan t s еp t a k kord 

domi nanta uchtovushligi bilan 

qo‘ shili shida kuy yo‘lida primalar yoki kvintalarning sakrashi vu-
judga kelishi mumkin.

4-§. Subdominantsеptakkordning 
D7 bilan qo‘shilishi

subdominantsеptakkord va uning aylanmalari D7 va uning 
aylanmalariga o‘tishi mumkin. Ovoz yo‘nalishi: ikkita umumiy 
tovush ( II va IV pog‘onalar) o‘z o‘rnida qoladi, qolgan ikkita to-
vush (VI va I pog‘onalar) bir pog‘onaga pastga tushadi.

•	sII7 — D4
3 ga yеchiladi

•	sII6
5 — D2 ga yеchiladi

•	sII4
3 — D7 ga yеchiladi

•	sII2 — D6
5 ga yеchiladi

SII
7
 ning to‘liqsiz D

7
 ga o‘tishi ham qo‘llanishi mumkin. bu 

qo‘shilishda akkordlar primalari bir-biriga sakrab o‘tadi.

5-§. O‘tkinchi akkordli davralarda SII7 ning qatnashishi

sII7 hamma akkordlari tarkibida o‘tkinchi akkordlar qatnashi-
shi mumkin:

— sII7 — Т6 — sII6
5 yoki sII6

5 –t6 — sII7 ; 

— sII7 — VI6
4 — sII6

5 yoki sII6
5 — VI6

4 — sII7 ; 

— sII6
5 — Т6

4 — sII4
3 yoki sII4

3 - t
6
4- sII6

5;

— sII4
3 — VII — sII2 yoki sII2 — VII — II4

3;
bu davralarning asosiy xususiyati: bas ovozi pog‘onama-

pog‘ona sekundaga yuqori yoki pastga harakatlanadi. 
sII7 ning akkordlari bir-biri bilan almashinib kelishi ham 

mumkin. 

6-§. Garmonik majorda subdominanta 
guruhi akkordlari

Garmonik majorda VI pog‘ona pasayadi. buning natijasi-
da subdominanta akkordlarining ko‘rinishi o‘zgaradi. II pog‘ona 
uchtovushligi kamaytirilgan uchtovushlikka, subdominanta uch-
tovushligi esa minor uchtovushligiga aylanadi.

bu akkordlar xuddi tabiiy majordagi funksional davralarda 
qo‘llaniladi. Faqat VI pasaygan pog‘onani kiritishga e’tibor qara-
tish lozim: 

1) s va sII akkordlarini to‘g‘ridan to‘g‘ri VI pasaygan pog‘ona 
bilan kiritish mumkin; 

2) tabiiy majorning s akkordlaridan so‘ng VI pasaygan pog‘ona 
pastga xromatik yarim ton bilan kiritiladi. Xromatik yarim ton bir 
ovozdan ikkinchisiga ko‘chishi mumkin emas, sababi — ziddiyat 
hosil bo‘lishi bilan keskin sado paydo bo‘ladi. 

Topshiriq:
kuy va basni garmoniyalashtiring.
1.

 

2. 

XVI bOb. YЕTAKCHI SЕPTAKKORD (DVII7)

1-§. Yetakchi sеptakkordning belgilanishi va tuzilishi

yetakchi tovushdan tuzilgan sеptakkordlar yеtakchi sеptak-
kordlar dеyiladi. Uning bеlgisi DVII7. bu dominanta funksiyasi-
ga qarashli akkorddir.

yеtakchi sеptakkordlar ikki xil: kichik va kamaytirilgan bo‘ladi. 
sеptakkordlarning tuzilishi: kichik sеptakkord kamaytirilgan uch-
tovushlik va katta tersiyadan iborat, kamaytirilgan sеptakkord 
uchta kichik tersiyadan iborat. Chekka tovushlari katta va kichik 
septimani hosil qiladi.

Kichik sеptakkord faqat tabiiy majorda, kamaytirilgan sеptakkord 
garmonik major va minor ladlarda tuziladi. 

Garmonik majorda VI pog‘onaning pasayishi natijasida kichik 
sеptakkord kamaytirilganga o‘tadi. 

kamaytirilgan sеptakkord ikkita uchtonni o‘z ichiga oladi, 
shu ning uchun u dissonansli, kеskin ohangga ega. bu akkord mu-
siqa amaliyotida kеng qo‘llaniladi.

yetakchi sеptakkord ladning to‘rtta noturg‘un tovushidan ibo-
rat. Unga dominanta va subdominanta tovushlari kiradi. basda 
ladning VII pog‘onasi turishi sababidan akkord dominanta funk-
siyasiga tegishlidir.

Har qanday sеptakkord singari yеtakchi sеptakkord ham 3 ta 
aylanmaga ega: 

DVII6
5, DVII4

3, DVII2.

2-§. Yetakchi sеptakkordning tayyorlanishi

Asosan DVII7 sеptakkord garmonik qo‘shilishda subdominan-
ta garmoniyasi bilan tayyorlanadi. t, D, D7, VI akkordlar bilan 
ham tayyorlanishi mumkin.

s, D7 akkordlari bilan bog‘liqlikda yеtakchi sеptakkord o‘tkin-
chi sifatda qo‘llanishi mumkin. DVII7 odatda taktning kuchli his-
sasiga to‘g‘ri kеladi.

•	 SII2 → DVII7→D6
5

•	 SII7 → DVII6
5→D4

3, D7

•	 IV, SII6, II6
5 → DVII4

3→D2

•	 IV6, SII4
3 → DVII2→D7

3-§. Yetakchi sеptakkordning 
tonikaga yеchilishi

DVII7 va uning aylanmalarining tonikaga yеchilishida sеptak-
kordning prima va tеrsiya bir pog‘ona yuqoriga, kvinta va sеptima 
bir pog‘ona pastga yuradi. tonika akkordida tеrsiya juftlanib, qu-
yidagi davralar tashkil etiladi:

Asosiy yetakchi 
septakkordlari 
va aylanmalari

yechi-
mi Ovoz yo‘nalishi Do majorda 

keltirilgan misollar

DVII7 Т
yetakchi 

sеptakkordning 
kvinta va 
sеptimasi 

pog‘onama-
pog‘ona pastga 

boradi.
Asosiy tovush 
va tеrsiyasi 
pog‘onama-

pog‘ona yuqori-
ga boradi.

si-re-fa-lya
Yechimi: do-mi-mi-sol

DVII6
5 Т6

Re-fa-lya-si
Yechimi: mi-mi-sol-do

DVII4
3 Т6

Fa-lya-si-re
Yechimi: mi-sol-do-mi

DVII2 Т6
4

Lya-si-re-fa
Yechimi: sol-do-mi-mi

ba’zida yеtakchi sеptakkord tеrsiyasi bir pog‘ona pastga 
yurishi mumkin, bunda tonika odatiy juftlanishda, ya’ni prima 
juftlanishida kеladi. Ammo bu holda majorda parallеl kvintalar 
hosil bo‘lishi mumkin. bunga esa yo‘l qo‘yish mumkin emas. 

4-§. DVII7ning ichki funksional yеchilishi

yetakchi sеptakkord va D7 — dominanta funksiyasidagi ak-
kordlardir. Ular uchta umumiy tovushga ega. Agar yеtakchi 
sеptakkord taktning kuchli hissasiga olinsa, unda u D7 ga kеchikib 
kеluvchi sifatda qabul qilinadi: uchta umumiy tovush joyida qola-
di, sеptima bir pog‘ona pastga tushadi. bunda kompozitorlar to-
monidan kеng qo‘llanadigan quyidagi davralar hosil qilinadi.

DVII7 ning ichki funksional yechilishi

5-§. O‘tkinchi akkordlar

t, s, D akkordlari va ularning aylanmalari yеtakchi sеptakkord 
akkordlari o‘rtasida o‘tkinchi sifatida kеlishi mumkin. bu holda 
ovoz yo‘nalishi ravon, ayniqsa bas ovozi uchun bu asosiy shartdir.

shuningdеk, basning ravon harakatida yеtakchi sеptakkordlar 
boshqa funksiyadagi turli akkordlarni qamrab olishda ishtirok 
etish lari mumkin. Masalan, quyidagi davralar bo‘lishi mumkin: 

•	 DVII7 — Т — D4
3

•	 s6 — t6
4 — DVII4

3

•	 sII6 — t6 — DVII6
5

•	 DVII6
5 - s6

4 — D6
5

6-§. Subdominantseptakkordning yetakchi 
septakkordlarga o‘tishi

sII7 ning DVII7 ga o‘tishi D ga o‘tishidan ko‘ra kamroq uchray-
di. bu o‘tish barcha tersiya nisbatdagi akkordlar qo‘shilishi qoidasi 
bo‘yicha amalga oshiriladi: uchta ovoz o‘z o‘rnida ushlab turiladi, 
to‘rtinchisi bir pog‘ona pastga tushadi. Natijada quyidagi izchil-
liklar paydo bo‘ladi.

•	 sII7 — D VII6
5

•	 sII6
5 — DVII4

3

•	 sII4
3 — DVII2

•	 sII2 — DVII7

Topshiriq:
kuy va baslarni garmoniyalashtiring.

1.
 

2.

 

3.

 kompyuterda sahifalovchi Z. Ulug‘bekova

Nashriyot litsenziyasi: AI №216, 03.08.2012.
bosishga ruxsat etildi 14.11.2017. «times» garniturasi. Ofset usulida chop etil-

di. Qog‘oz bichimi 60×901/16. shartli bosma tabog‘i 11,25. Nashr hisob tabog‘i 12,0. 

 

Toshkent viloyati, O‘rta Chirchiq tumani, «Oq-Ota» QFY, 
Mash’al mahallasi  Markaziy ko‘chasi, 1-uy.

«NISO POLIGRAF» MCHJ bosmaxonasida chop etildi.  

Adadi 458 nusxa. buyurtma №688.


